
ᓃᔥᑎᒻ ᐧᐄᐦᑎᒫᒑᐧᐃᓐ 

ᐧᐋᒋᒫᐦᑭᐦᑎᐦᒃ ᐅᐦᒋ ᑎᐹᔨᐦᒋᒑᓰᓈᐦᒡ, ᐧᐄᓂᐹᑰᒡ ᑭᔮᐦ ᓅᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌ) ᑭᔮᐦ ᐄᔨᔨᐤ ᑎᐹᔨᐦᒋᒑᓯᐤ 
ᓯᒋᔮᓯᐧᐃᒡ ᐋᐦ ᐱᒋᔅᑎᓂᐦᒡ ᐅᔮ ᑎᐹᒋᒨᓯᓂᐦᐄᑭᓂᔨᐤ ᐅᑖᐦ ᐄᔑ ᐅᑖᐦᒡ ᓃᔥᑎᒻ ᒥᑖᐦᑐᐱᐳᓐᐦ ᑳ ᐄᔅᐱᔨᔨᒡ (ᓂᔅᑯᒧᐧᐃᓐ ᐋᐦ ᒌᐦ 
ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ)᙮ ᐋᐅᒄ ᐧᐋᐦᒋ ᒌᐦ 
ᐅᔑᐦᑖᑭᓂᐧᐃᒡ ᐆ ᑎᐹᒋᒨᓯᓂᐦᐄᑭᓐ ᐋᐦ ᑭᓂᐧᐋᐱᐦᑎᑭᓂᐧᐃᒡ ᐋᔑ ᒥᓯᓈᑖᒡ 13 ᑭᔮᐦ 14 ᐱᔅᑭᑎᓯᓂᐦᐄᑭᓐ ᐊᓂᑎᐦ Eeyou 
Marine Land Claims Agreement Act1 (ᐊᓐ “ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ 
ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᐧᐄᔓᐧᐋᐧᐃᓐ”) ᑭᔮᐦ ᐱᔥᑭᑎᔑᓂᐦᐄᑭᓂᔥᐦ 2᙮48 ᐲᐦᐃᒻ 2᙮56 ᐊᓂᑎᐦ 
ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ᙮2 

ᐋᔑ ᒥᓯᓈᑖᒡ ᐊᓂᑎᐦ ᐱᔅᑭᑎᓯᓂᐦᐄᑭᓂᐦᒡ 14(1) ᐅᑎᐦ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ 
ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᐧᐄᔓᐧᐋᐧᐃᓂᐦᒡ ᐋᑯᑖᐦ ᐋᔑᓈᑯᓂᔨᒡ ᐆ ᑎᐹᔨᐦᒋᒑᓯᐤ ᐅᒋᒫᐤ ᒑ 
ᑭᓂᐧᐋᐱᐦᑎᐦᒃ ᐋᔅᐱᔨᐦᑖᑭᓂᐧᐃᐧᐃᔨᒡᐦ ᐧᐄᔓᐧᐋᐧᐃᓐ - ᐊᓐ ᑳᓂᐧᐋᐱᐦᑎᐦᒃ ᒑ ᒌᐦ ᒥᔪᐧᐄᒑᐱᑎᓰᒫᑭᓂᐧᐃᐧᐃᔨᒡᐦ ᐄᔨᔨᐤᐦ -  ᔮᔨᑖ 
ᑯᐃᔅᒄ ᒑ ᑭᓂᐧᐋᐱᐦᑎᐦᒃ ᐊᓂᑖᐦ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᓂᔅᑯᒧᐧᐃᓐᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ 
ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᐋᑳ ᒑ ᐹᔥᒋᐱᔨᔨᒡ ᒥᑖᐦᑐᐱᐳᓐᐦ ᐄᔅᑯᑎᒃ ᒌᐦ 
ᓂᐦᐋᔨᐦᑎᒥᐦᐄᐧᐋᔨᒑ ᐊᓂᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ᙮ ᐋᔑ ᒥᓯᓈᑖᒡ ᐊᓂᑎᐦ ᐱᔅᑭᑎᓯᓂᐦᐄᑭᓂᐦᒡ  14(2) ᐅᑎᐦ 
ᐧᐄᔓᐧᐋᐧᐃᓂᐦᒡ ᐋᑯᑎᐦ ᔮᔨᑖ ᓈᑎᐧᐋᔨᐦᑖᑯᓯᑦ ᐆ ᑎᐹᔨᐦᒋᒑᓯᐤ ᐅᒋᒫᐤ ᒑ ᐱᒋᔅᑎᓂᐦᒃ ᐅᔮ ᑎᐹᒋᒨᓯᓂᐦᐄᑭᓃᔨᐤ ᐊᓂᑖᐦ ᐋᐦ 
ᒫᒨᐱᓈᓂᐧᐃᐧᐃᔨᒡ ᑎᐹᔨᐦᒋᒑᓰᐅᑭᒥᑯᐦᒡ ᓂᓈᐦᑭᐤ ᒑᐧᑳᔨᐤ ᐋᐦ ᐋᔨᐧᒫᐅᐦᐄᐧᐋᔨᒡ᙮  

ᐊᓂᑎᐦ ᐱᔅᑭᑎᔑᓂᐦᐄᑭᓂᔑᐦᒡ 13(1) ᑳ ᐄᑎᓯᓈᑖᒡ ᐅᑎᐦ ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ 
ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᐧᐄᔓᐧᐋᐧᐃᓐ, ᐊᓂᒌ ᐧᐄᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ 
ᓈᑎᒫᑐᒡ (ᐄᔨᔨᐅᔅᒌ) ᒦᓐ ᒋᑭ ᒌᐦ ᑭᓂᐧᐋᐱᐦᑎᒧᒡ ᒑ ᐄᔑ ᐱᒥᐱᔨᐦᑖᑭᓂᐧᐃᒡ ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ 
ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ, ᑭᔮᐦ ᒑ ᐱᒋᔅᑎᓂᑭᓂᐧᐃᒡ ᑎᐹᒋᒨᓯᓂᐦᐄᑭᓐ 
ᐊᓂᑖᐦ ᑎᐹᔨᐦᒋᒑᓯᐤ ᐅᒋᒫᐤ ᒑ ᒌᐦ ᐧᐋᐱᐦᑎᐦᒃ, ᑭᔮᐦ ᒑ ᐄᑐᐦᑎᑖᑦ ᐊᓂᑖᐦ ᑎᐹᔨᐦᒋᒑᓯᐅᑭᒥᑯᐦᒡ ᓂᓈᐦᑭᐤ ᒑᐧᑳᔨᐤ ᐋᐦ 
ᐋᔨᐧᒫᐅᐦᐄᐧᐋᔨᒡ᙮  

ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ ᐧᐄᔓᐧᐋᐧᐃᓐ ᓃᔓ ᑎᐹᒋᒨᓯᓂᐦᐄᑭᓐᐦ ᒋᑭ ᒌᐦ ᐱᒋᔅᑎᓂᒧᒡ ᐊᓂᑖᐦ ᑎᐹᔨᐦᒋᒑᓰᐅᑭᒥᑯᐦᒡ ᒑ ᒌᐦ ᐋᔨᐧᒫᐅᐦᐄᐧᐋᔨᒡ, ᐊᓐ 
ᑎᐹᔨᐦᒋᒑᓯᐤ ᐅᒋᒫᐤ ᑭᔮᐦ ᐊᓂᒌ ᐧᐄᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌ) ᒌᐦ ᓂᔅᑯᒥᑐᐧᐃᒡ ᒑ ᐧᐄᒑᐱᑎᓰᒥᑐᒡ 
ᑭᔮᐦ ᑖᐱᔥᑯᓐ ᒑ ᐅᔑᐦᑖᒡ ᑎᐹᒋᒨᓯᓂᐦᐄᑭᓂᔨᐤ ᐅᐦᒋ ᐊᓂᔮ ᔖᔥ ᒥᑖᐦᑐᐱᐳᓐᐦ ᑳ ᐄᔅᐱᔨᔨᒡ ᐅᑖᐱᑎᓰᐧᐃᓂᐧᐋᐤ ᐋᐦ 
ᐱᒥᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᓂᔅᑯᒧᐧᐃᓂᔨᐤ ᑳ ᒥᓯᓂᐦᐅᓱᓈᓂᐧᐃᐧᐃᔨᒡ᙮ 

ᐋᑯᑖᐦ ᐋᔑᓈᑯᐦᒡ, ᐆ ᑎᐹᒋᒨᓯᓂᐦᐄᑭᓐ ᓅᒻ ᒫᓯᓈᑖᒡ ᐋᔑᓈᑯᐦᒡ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ 
ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ, ᐋᐦ ᐊᔥᑎᓂᑭᓂᐧᐃᒡ ᐅᑖᐦᒡ ᑳ ᐹᒋ ᐄᔑᓈᑯᐦᒡ ᑭᔮᐦ ᑳ 

 
1  S.C. 2011, c. 20. 
2  ᐊᓐ ᐱᔅᑭᑎᓯᓂᐦᐄᑭᓂᔥ 2᙮48 ᑳ ᐄᑎᓯᓈᑖᒡ ᐅᑎᐦ ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ 

ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ, ᒋᔅᒑᔨᐦᑎᒥᐦᐄᑯᐧᐃᒡ ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ ᑭᔮᐦ 
ᓂᐦᐋᔨᐦᑎᒥᐦᐄᑯᐧᐃᒡ ᐅᔮ ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᐋᑯᑎᐦ ᒑ ᒌᐦ ᐅᐦᒋ ᒥᔪᐧᐄᒑᐱᑎᓰᒥᑐᒡ ᐊᓂᒌ ᒑ ᐋᔨᒧᑎᐦᒡ ᐊᓂᔮ ᐊᔅᒌᔨᐤ 
ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᐦᒡ ᑭᔮᐦ ᑯᐃᔅᒄ ᒦᓐ ᒑ ᑭᓂᐧᐋᐱᐦᑎᐦᒡ ᐊᓂᔮ ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ 
ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ, ᐊᓂᑎᐦ ᒑ ᒋᔥᒋᐱᔨᐦᑖᑭᓂᐧᐃᒡ ᒥᑖᐦᑐᐱᐳᓐᐦ ᔖᔥ ᐋᐦ 
ᒌᐦ ᐱᒥᐱᔨᒡ ᐆ ᓂᔅᑯᒧᐧᐃᓐ᙮ 

ᒌᔑᐦᑖᑭᓂᐧᐃᒡ ᑭᔮᐦ ᑳ ᒥᓯᓂᐦᐅᓱᓈᓂᐧᐃᒡ᙮ ᐋᑯᑎᐦ ᒫᓯᓈᑖᔨᒡ ᑳ ᐹᒋ ᐱᒦᐦᑭᐦᒡ ᐄᔨᔨᐅᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ, ᑭᔮᐦ ᑯᑎᑭᒡ 
ᐊᐧᐋᓂᒌ ᐋᐦ ᒫᒨᐱᒡ ᑭᔮᐦ ᑎᔮᐦᑭᐦᐅᑯᒡ ᑭᔮᐦ ᐧᐋᐦᒋ ᐱᑳᔅᒋᐦᐅᒡ, ᒫᐧᑳᒡ ᐅᔮ ᒥᑖᐦᑐᐱᐳᓐᐦ ᑳ ᐄᔥᐱᔑ ᐱᒥᐱᔨᐦᑖᑭᓂᐧᐃᐧᐃᔨᒡ᙮ 

ᐋᐦ ᐋᐱᑎᐦᒡᐦ ᑭᔮᐦ ᐋᐦ ᐱᒥᐱᔨᐦᑖᑭᓂᐧᐃᒡᐦ ᐋᐦ ᐅᔥᑳᒡᐦ ᓂᔅᑯᒧᐧᐃᓐᐦ ᑭᔮᐦ ᐧᐄᔨᐧᐋᐤ ᒑ ᒌᐦ ᐧᐄᔓᒦᓱᒡ ᐄᔨᔨᐅᒡ ᑭᔮᐦ ᐄᔥᒌᒫᐅᒡ, ᑳᐦᓈᑖᐦ 
ᑭᔮᐦ ᑯᐯᒃ ᑎᐹᔨᐦᒋᒑᓯᐅᒡ ᑭᔮᐦ ᑯᑎᒃᐦ ᐊᔅᒌᐦ ᐅᑖᐦ ᐊᑎᒫᐲᓯᒻ ᐋᐦ ᒌᐦ ᒥᓯᓂᐦᐅᓱᓈᓂᐧᐃᒡᐦ ᓂᔅᑯᒧᐧᐃᓐᐦ ᐋᑯᑎᐦ ᓃᔥᑖᒥᐦᒡ ᒑ ᒌᐦ ᐄᔅᐱᔨᒡ 
ᐅᐦᒋ ᐋᐦ ᒥᔪᐧᐄᒑᐱᑎᓰᒥᑐᓈᓂᐧᐃᒡ ᐄᔨᓈᐦᒡ, ᐄᔥᒌᒫᐅᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ, ᑭᔮᐦ ᑎᐹᔨᐦᒋᒑᓯᐅᒡ ᐋᐦ ᒫᒥᑐᓈᔨᐦᑎᒥᐦᐄᐧᐋᒡ 
ᑭᔮᐦ ᐋᐦ ᒋᔅᒋᓰᑎᑖᑭᓂᐧᐃᒡ ᐧᐄᔨᐧᐋᐤ ᒑ ᑎᐹᔨᐦᒦᓱᒡ ᐄᔨᔨᐅᒡ ᑭᔮᐦ ᐄᔥᒌᒫᐅᒡ ᑭᔮᐦ ᐧᐄᔓᒦᓱᒡ ᑭᔮᐦ ᐋᑳ ᒑ ᐴᓂᐱᔨᒡ ᒥᓯᐦᑖᔅᑭᒥᒡ 
ᒋᔖᐧᐄᔓᐧᐋᐧᐃᓐ ᒨᔥ ᒑ ᐱᒥᐱᔨᔨᒡᐦ ᐄᔨᔨᐅᒡ ᑭᔮᐦ ᐄᔥᒌᒫᐅᒡ ᐅᑭᔅᒋᐦᐅᐧᐃᓂᐧᐋᐤᐦ᙮  

ᐅᑎᐦ ᑎᐹᒋᒨᓯᓂᐦᐄᑭᓂᐦᒡ ᐋᑯᑎᐦ ᐧᐋᐦᑖᑯᐦᒡ ᐊᓂᑎᐦ ᒫᐅᒡ ᑳ ᐧᐃᔥᑎᐧᐃᔨᐧᐋᒡ ᒫᐧᑳᒡ ᐆ ᑳ ᐄᔅᐱᔨᒡ, ᑭᔮᐦ ᐋᑯᑎᐦ ᒑ ᒌᐦ ᐅᐦᒋ 
ᒋᔅᑯᑎᒫᓱᒡ ᐊᓂᒌ ᑎᔮᐦᑭᐦᐅᑯᒡ ᐊᓂᑖᐦ ᒑ ᒌᐦ ᐄᔑ ᓂᐦᐄᐱᔨᐦᑖᒡ ᐊᓂᔮ ᑳ ᐋᔨᒥᔨᐧᐋᔨᒡ᙮ 

ᐋᑯᑖᐦ ᐋᔑᓈᑯᐦᒡ, ᐆ ᑎᐹᒋᒨᓯᓂᐦᐄᑭᓐ ᑭᔮᐦ ᑳ ᐄᔑ ᒥᔅᑭᐧᐋᐦᑖᑭᓂᐧᐃᒡ, ᑭᔮᐦ ᐊᑎᑎᐤ ᒥᒋᓐ ᐋᐦ ᒌᐦ ᐊᔨᒥᐦᐄᑐᓈᓂᐧᐃᒡ ᑭᔮᐦ 
ᒫᒥᑐᓈᔨᐦᑎᒥᐦᐄᐧᐋᒡ, ᐋᑯᑎᐦ ᑭᔮᐦ ᐊᑎᑎᐤ ᒑ ᒌᐦ ᐅᐦᒋ ᒥᔪᓈᑯᐦᒡ ᐧᐋᐦ ᐄᔑ ᐱᒥᐱᔨᐦᑖᑭᓂᐧᐃᒡ ᐅᑖᐦ ᐄᔑ ᓃᔥᑖᒥᐦᒡ ᒥᑖᐦᑐᐱᐳᓐᐦ 
ᑭᔮᐦ ᒑ ᐧᐄᒋᐦᐄᐧᐋᐱᔨᒡ ᒑ ᐄᔥᐱᔑ ᓂᑎᐧᐋᔨᐦᑖᑯᓯᑦ ᔓᐧᐃᔮᓐ ᒑ ᒌᐦ ᐋᐱᑎᐦᒡ ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ 
ᐄᔨᔨᐅᔅᒌᐦᒡ ᐋᐦ ᐧᐄᐦ ᐧᐃᔨᐱᔨᐦᑖᑭᓂᐧᐃᒡ ᒑ ᐄᔅᐱᔨᐦᑖᑭᓂᐧᐃᒡ ᒑᐧᑳᓐ ᐅᑖᐦ ᒥᑖᐦᑐᐱᐳᓐᐦ ᐄᔑ ᓃᔥᑖᒥᐦᒡ, ᐋᔑ ᒥᓯᓈᑖᒡ 
ᐱᔅᑭᑎᓯᓂᐦᐄᑭᓂᐦᒡ 8 ᑭᔮᐦ 9 ᒑ ᐄᔅᐱᔨᐦᑖᑭᓂᐧᐃᑯᐱᓈ᙮ 

GCDOCS # 112101599 

A. ᐅᒋᒫᐤ ᓅᒻ ᐅᑎᒫᒋᒧᐧᐃᓐ    

ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ ᐋᑯᑎᐦ ᑳ ᒋᔥᒋᐱᔨᒡ ᐋᐦ ᐋᐱᑎᐦᒡ ᒋᓵᐲᓯᒻ 15, 2012, ᐊᐅᔅᑖᐦ ᓂᔥᑐᒥᑎᓂᐧᐋᐱᐳᓐᐦ ᑳ ᐄᔥᐱᔑ ᒥᓯᓂᐦᐅᓱᓈᓂᐧᐃᒡ 
ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ᙮ ᐊᓐ ᒫᒃ ᐄᔥᐱᔑ ᓃᔥᑎᒻ ᒥᑖᐦᑐᐱᐳᓐᐦ, ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ 
ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐋᑯᑎᐦ ᑳ ᐱᒥᐱᔨᐦᑖᑭᓂᐧᐃᒡ ᐧᐄᓵᐧᐋ ᑳ ᐄᔑ ᒥᓯᓈᑖᒡ ᑳ ᐧᐃᔨᐱᔨᐦᑖᑭᓂᐧᐃᒡ ᒑ ᐄᔑ 
ᐱᒥᐱᔨᐦᑖᑭᓂᐧᐃᒡ᙮ ᐱᔥᒡ ᒫᒃ ᒑᐧᑳᓐ ᑳ ᐃᐦᑐᑎᑭᓂᐧᐃᒡ ᐋᐦ ᒋᔥᑎᒫᐧᐃᐦᒡ ᐊᓐ ᓃᔥᑎᒻ ᑳ ᒋᔥᒋᐱᔨᐦᑖᑭᓂᐧᐃᒡ ᐋᐅᒄ: 

 ᑳ ᐅᑎᓈᑭᓂᐅᐧᐃᒡ ᐊᐧᐋᓂᒌ ᒑ ᐊᐱᔥᑎᐦᒡ ᒑ ᓈᓈᑭᒋᔥᑖᒡ ᐋᔅᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᐋᔅᑭᐤ ᓂᒋᔥᑳᑐᐧᐃᒡ ᔮᔨᑖ 
ᑯᐃᔅᒄ ᒑ ᐱᒥᐱᔨᔨᒡ ᐊᓂᔮ ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ 
ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᑭᔮᐦ ᒑ ᐃᐦᑎᑯᐦᒡ ᐋᐦ ᒫᒨᐱᓈᓂᐧᐃᒡ ᒑ ᒌᐦ ᐋᔨᐧᒫᐅᐦᐄᐧᐋᒡ ᐊᓂᑖᐦ ᒑ 
ᐄᔑ ᐱᒥᐱᔨᐦᑖᑭᓂᐧᐃᒡ ᐆ ᓂᔅᑯᒧᐧᐃᓐ;  

 ᑳ ᐅᔑᐦᑖᑭᓂᐧᐃᒡᐦ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ 
ᐧᐄᓂᐹᑯᔨᐤ, ᑳ ᒋᔥᑎᐱᔥᑎᐦᒡ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ 
ᐧᐄᓂᐹᑯᔨᐤ ᑭᔮᐦ ᑳ ᒫᒨᐱᒡ ᒦᓐ ᐋᐦ ᑭᓂᐧᐋᐱᐦᑎᐦᒡ ᐋᐦ ᐅᐧᐋᔮᔨᐦᑖᑯᓂᔨᒡ ᒑ ᐋᐱᑎᓰᓈᓂᐧᐃᐧᐃᔨᒡ ᐅᑖᐦ 
ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᒡ  ᐧᐄᓂᐹᒄ; 

 ᒌᐦ ᐅᔑᐦᑖᑭᓂᐆ ᐋᐦ ᐅᔥᑳᒡ ᒥᓯᓂᐦᐄᒑᐅᑭᒥᒄ ᑭᔮᐦ ᐊᓂᑎᐦ ᒑ ᐃᐦᑖᒡ ᐋᐱᑎᓰᓯᐅᒡ ᐊᓂᑖᐦ ᐧᐋᔅᑳᐦᐄᑭᓂᔑᔑᐦᒡ 
ᐄᔨᔨᐤ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐤ ᔓᐧᐃᔮᓐ ᐋᐦ ᒌᐦ ᑎᐹᐦᒃ ᐊᓂᑎᐦ ᒑ ᒌᐦ ᐋᐱᑎᓰᒡ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ 
ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ, ᑳ ᒋᔥᑎᐱᔥᑎᐦᒡ ᐋᐦ 
ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑭᔮᐦ ᑳ ᒫᒨᐱᒡ ᒦᓐ ᐋᐦ 
ᑭᓂᐧᐋᐱᐦᑎᐦᒡ ᐋᐦ ᐅᐧᐋᔮᔨᐦᑖᑯᓂᔨᒡ ᒑ ᐋᐱᑎᓰᓈᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᒑ ᒌᐦ ᐧᐄᒋᔨᒡᐦ 
ᐅᑖᐱᒋᐦᐋᑭᓂᐧᐋᐤᐦ; 

 ᒑ ᐧᐄᒋᐦᐄᐧᐋᒡ ᐊᓂᑎᐦ ᐃᐦᑖᐧᐃᓂᐦᒡ ᐧᐋᐦᒌᒡ ᐋᐦ ᐱᒋᔅᑎᓂᐦᒡ ᐅᒋᔅᒑᔨᐦᑎᒧᐧᐃᓂᐧᐋᐤ ᓅᒻ ᒑ ᒌᐦ ᐅᔑᐦᑖᑭᓂᐧᐃᐧᐃᔨᒡ 
ᐋᐦ ᐅᔑᐦᑖᑭᓂᐧᐃᐧᐃᔨᒡ ᒥᓯᓂᐦᐄᑭᓂᔨᐤ ᒑ ᒌᐦ ᐄᑖᐱᑎᓂᔨᒡ ᐊᔅᒌᔨᐤ ᐅᑖᐦ ᐄᔨᔨᐅᔅᒌᐦ ᑎᔮᐦᑭᐦᐄᒑᐱᔨᔨᒡ 
ᐧᐄᓂᐹᑯᔨᐤ; 

 ᒌᐦ ᒋᐦᒋᔥᑖᑭᓂᐆ ᒑ ᓈᓂᑑᒋᔅᒑᔨᐦᑖᑯᐦᒡ ᔓᐧᐃᔮᓐ ᓈᑎᐧᐋᔨᐦᑖᑯᓯᑦ ᐋᐦ ᓈᓂᑑᒋᔅᒑᔨᐦᑖᑯᐦᒡ ᓂᑑᐦᐅᐧᐃᓐ; 

 ᐱᔥᒡ ᐋᐦ ᒌᐦ ᐧᐃᔮᔨᐦᑖᑯᐦᒡ ᐅᑖᐦ ᐅᐦᒋ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ 
ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒑ ᓈᑭᑎᐧᐊᔨᐦᑖᑯᐦᒡ ᑭᔮᐦ ᒥᓈᒋᔥᑖᑭᓂᐧᐃᒡ ᓂᑑᐦᐅᐧᐃᓐ; 

 ᒌᐦ ᐅᔑᐦᑖᑭᓂᐤᐦ ᒥᓯᓂᐦᐄᑭᓐᐦ ᒑ ᒌᐦ ᐅᐦᒋ ᒋᔅᒑᔨᐦᑖᑯᐦᒡ ᐋᐦ ᐋᔨᒥᐦᑖᑭᓂᐧᐃᒡᐦ ᑭᔮᐦ ᐋᐦ ᑭᓂᐧᐋᐱᐦᑎᑭᓂᐧᐃᒡᐦ ᐅᑖᐦ 
ᐄᔑ ᓃᔥᑖᒥᐦᒡ ᐧᐋᐦ ᐃᐦᑐᑎᑭᓂᐧᐃᒡ ᒑᐧᑳᓐ ᐅᑖᐦ ᐧᐄᓂᐹᒄ ᐋᐦ ᑖᐦᑭᐦᐄᒑᐱᔨᒡ ᐄᔨᔨᐅᔅᒌᐦᒡ᙮ 

   

ᐱᔥᒡ ᒑᐧᑳᓐ ᔮᔨᑖ ᐧᐋᐦ ᐃᐦᑐᑎᑭᓂᐧᐃᒡ ᐅᐦᒋ ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ 
ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᒑ ᒥᑐᓈᔨᐦᑎᒥᐦᐄᐧᐋᔨᒡ ᐄᔨᔨᐅᒡ ᐋᔑ ᐱᒫᑎᓰᒡ, ᐋᔑ ᐱᐱᑳᔅᒋᐦᐅᒡ 
ᑭᔮᐦ ᐅᑎᔨᐦᑎᐧᐃᓂᐧᐋᐤ ᐋᐦ ᐧᐄᐦ ᒥᒋᒥᓂᐦᒡ ᑭᔮᐦ ᔮᔨᑖ ᒑ ᐧᐄᒋᐦᐄᐧᐋᒡ ᐊᓂᑖᐦ ᒑ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᑭᔮᐦ 
ᐱᒥᐲᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓃᐹᑯᔨᐤ᙮ ᑖᐧᐹᐦ ᐧᐄᐦ ᐃᐦᑐᑎᑭᓂᐧᐃᒑ ᐊᓐ ᑳ 
ᐄᔑ ᐧᐃᔮᔨᐦᑖᑯᐦᒡ ᐋᑯᑎᐦ ᓈᑎᐧᐋᔨᐦᑖᑯᓯᒡ ᐄᔨᔨᐅᒡ ᐊᑎᑎᐤ ᒑ ᐧᐄᐦ ᒋᔅᒑᔨᐦᑎᐦᒡ ᑭᔮᐦ ᒑ ᐧᐋᐧᐄᒋᐦᐄᐧᐋᒡ ᐊᓂᔮ ᐋᑎ ᐅᐧᐃᔥᑳᔨᒡ ᑭᔮᐦ 
ᐋᔅᐱᔨᐦᑖᑭᓂᐧᐃᐧᐃᔨᒡ ᐋᔑ ᒥᓯᓈᑖᒡ ᐊᓂᑎᐦ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ 
ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ. 

ᒥᓯᐧᐋ ᒑᐧᑳᓐ ᐋᐦ ᐧᐄᐦ ᑭᓂᐧᐋᐱᐦᑎᑭᓂᐧᐃᒡ, ᐊᓐ ᒑ ᐄᔑ ᐱᒥᐱᔨᐦᑖᑭᓂᐧᐃᒡ ᐆ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ 
ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᒌᐦ ᐃᐦᑎᑯᓂᔨᐤ ᐋᐦ ᐧᐃᔥᑎᐧᐃᔨᑯᒡ ᐧᐄᓂᐹᑰᒡ 
ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌ) ᑭᔮᐦ ᐄᔨᔨᐤ ᑎᐹᔨᐦᒋᒑᓯᐤ, ᒫᔔᐦᐋᑳ ᐋᐦ ᐧᐄᐦ ᐊᔥᒋᐱᔨᐦᑖᒡ ᐋᔑᓈᑯᓂᔨᒡ ᐄᔨᔨᐤ 
ᐱᒫᑎᓰᐧᐃᓂᔨᐤ ᑭᔮᐦ ᒑ ᒥᔪᐱᔨᔨᒡ ᐋᐱᑎᓂᔨᒑ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᔨᐤ ᑭᔮᐦ ᐊᓂᔮ ᔖᔥ ᑳ ᐄᔑ 
ᐧᐃᔨᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᑳ ᐄᔑ ᐧᐃᔨᔓᑖᔨᒡ ᐋᔨᑭᔮᔮᔨᐦᑎᒥᔨᒡᐦ ᐄᔨᔨᐤᐦ᙮ 

ᐊᓐ ᐹᔨᒄ ᒑᐧᑳᓐ ᔮᔨᑖ ᐧᐋᐦ ᐃᐦᑎᑎᑭᓂᐧᐃᒡ ᐅᑎᐦ ᑎᐹᒋᒨᓯᓂᐦᐄᑭᓂᐦᒡ ᐋᐅᒄ ᐅᑖᐦ ᐄᔑ ᓃᔥᑖᒥᐦᒡ ᒑ ᐄᔑ ᐱᒥᐱᔨᐦᑖᑭᓂᐧᐃᒡ ᐆ 
ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ 
ᒥᔥᑏᐦ ᒑ ᓂᑎᐧᐋᔨᐦᑖᑯᐦᒡ ᒑ ᐋᐱᑎᔒᔥᑎᑭᓂᐧᐃᒡ ᑭᔮᐦ ᐱᒋᔅᑎᓈᑭᓂᐧᐃᑦ ᔓᐧᐃᔮᓐ ᐊᑎᑎᐤ ᒑ ᒌᐦ ᒥᔥᑭᐧᐋᔨᒡ ᐋᐦ 
ᐧᐄᒑᐱᑎᓰᒫᑭᓂᐅᐧᐃᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᐊᓂᒌ ᐅᑖᐦ ᐋᔑ ᐱᑯᓵᔨᐦᑎᐦᒡ ᒑᐧᑳᔨᐤ, ᒑ ᒌᐦ ᔒᑐᔥᑭᑭᓂᐧᐃᒡ ᐅᑖᐦ 
ᑎᐹᔨᐦᒋᒑᓰᓈᐦᒡ ᐧᐋᐦᒋ ᐱᒥᐱᔨᐦᑖᑭᓂᐧᐃᒡ ᐋᐱᑎᓰᐧᐃᓐ ᒑ ᒌᐦ ᐃᐦᑐᑎᑭᓂᐧᐃᒡ ᐊᓐ ᔮᔨᑖ ᓈᑎᐧᐋᔨᐦᑖᑯᐦᒡ, ᑭᔮᐦ ᒑ ᐅᐧᐋᔨᔥᑖᑭᓂᐧᐃᒡ 
ᐊᓐ ᒑ ᓂᑎᐧᐋᔨᐦᑖᑯᐦᒡ ᑭᔮᐦ ᒑ ᒥᔪᐧᐄᒑᐱᑎᓰᒥᑐᓈᓂᐧᐃᒡ ᐋᔑ ᒥᓯᓈᑖᒡ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ 
ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᑭᔮᐦ ᐊᓐ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ. 

 

ᓅᒻ ᐋᐦ ᑎᐹᑎᑖᒡ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ 
ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ 

ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐋᐅᑯᓂᒡ ᑎᔮᐦᑭᐦᐅᑯᒡ ᑭᔮᐦ ᐋᔨᒥᐦᐄᑐᒡ ᐅᐦᒋ ᐅᔮ ᓂᔅᑯᒧᐧᐃᓂᔨᐤ ᐋᐦ ᒌᐦ 
ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ, ᐋᐦ ᒌᐦ 
ᒥᓯᓂᐦᐅᓱᒡ ᐅᐱᔥᑰᐲᓯᒻᐦ 7, 2010᙮ ᓅᓈᕗᑦ ᑎᐹᔨᐦᒋᒑᓯᐤ ᒌᐦ ᒥᓯᓂᐦᐅᓲ ᐅᔮ ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ 
ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᐄᔨᐦᒡ ᐱᔥᒡ ᐋᐦ ᒌᐦ ᐧᐄᐦ ᐄᔅᐱᔨᐦᑖᒡ 
ᒑᐧᑳᔨᐤ᙮ ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᒡ ᐧᐄᓂᐹᒄ ᐋᑯᑎᐦ ᑳ ᐋᐱᑎᐦᒡ ᒋᓵᐲᓯᒻ 15, 2012, ᐋᐦ ᒌᐦ ᐋᐱᑎᐦᒡ ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ 
ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᐧᐄᔓᐧᐋᐧᐃᓐ᙮ 

ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ ᐋᑯᑖᐦ ᐋᔑᓈᑯᐦᒡ ᐋᐦ ᒌᐦ ᓂᔅᑯᒧᑐᓈᓂᐧᐃᒡ ᐅᐦᒋ ᐊᔅᒌ ᐋᐦ ᐋᔨᒧᑖᒡ ᑭᔮᐦ ᐊᓐ ᓂᔅᑯᒧᐧᐃᓐ ᐃᔮᔨᐧᒫᐅᐦᐄᐧᐋᒡ ᐊᓂᑎᐦ 25 
ᑭᔮᐦ 35 ᐱᔅᑭᑎᓯᓂᐦᐄᑭᓂᐦᒡ ᒋᔖᐧᐃᔨᔓᐧᐋᐧᐃᓂᐦᒡ ᐧᐄᔓᐧᐋᐧᐃᓂᐦᒡ 19823᙮ ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ 
ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᑭᔮᐦ ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ 
ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᐧᐄᔓᐧᐋᐧᐃᓐ ᐊᑎᑎᐤ 
ᒥᔥᑭᐧᐋᐤ ᐋᐦᒡ ᑯᑎᒃ ᑳᐦᓈᑖᐦ ᐧᐄᔓᐧᐋᐧᐃᓐ ᑭᔮᐦ ᓂᒧᐃ ᒋᑭ ᒌᐦ ᐅᐧᐋᓈᔨᐦᑎᒥᐦᐄᐧᐋᐤ ᑭᔮᐦ ᒋᑭ ᐧᐃᔥᑎᐧᐃᔨᐧᐋᐤ ᐅᐦᒋ ᐅᐦᐄ ᐋᐦ 
ᓃᔑᐦᒡᐦ ᓂᔅᑯᒧᐧᐃᓐᐦ᙮4  

ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ ᐊᑯᓂᐦᐄᒑᐱᔨᐤ ᐊᓂᑎᐦ ᑳ ᐧᐄᐦ ᓂᐦᐄᐧᐋᐦᐄᑐᓈᓂᐧᐃᒡ, ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ, ᐧᐄᓵᐧᐋ 61,270 ᐋᐦ 
ᑭᒌᐦᒑᔮᒡ ᑎᐱᐦᐄᑭᓐ ᐄᔥᐱᔖᐤ ᐅᑖ ᔮᔮᐤ ᑯᐯᒃ ᒉᐃᒥᔅ ᐯᐃᐦ ᑭᔮᐦ ᐲᓯᐧᒫᐦᑖᐦᒡ ᑭᔮᐦ ᐧᐋᐱᓅᑖᐦᒡ ᐦᐊᑦᓯᓐ ᐯᐃᐦ᙮ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᒡ ᐧᐄᓂᐹᒄ ᐋᑯᑎᐦ ᐧᐋᒋᒡ ᑭᔮᐦ ᓈᑑᐦᐅᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᓂᒧᐃ ᐊᔥᑎᓯᓈᑖᐤ ᐊᓂᑎᐦ ᒉᐃᒥᔅ ᐯᐃᐦ 
ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ 1975 ᑳ ᒥᓯᓂᐦᐅᓱᓈᓂᐧᐃᒡ᙮ ᐊᓂᑖᐦ ᐄᔨᔨᐤ ᐃᐦᑖᐧᐃᓂᐦᒡ 19,000 ᐄᐦᑎᔑᐧᐃᒡ ᐋᐦ ᐧᐄᒋᒡ, 

 
3  EMRLCA, section 2.1. 
4  Ratification Act, section 6. 

ᐅᑖᐦ ᐊᑎᒫᐲᓯᒻ ᑯᐯᒃ ᐋᐦ ᑖᐦᑭᐦᐅᑯᒡ ᑭᔮᐦ ᐋᐦ ᐊᔅᑎᓯᓈᓱᒡ ᐊᓂᑎᐦ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ ᑭᔮᐦ 
ᐧᐃᔨᐧᐄᑎᒫ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐊᓂᑎᐦ ᐋᐦ ᐃᐦᑖᒡ᙮  

ᐊᓂᒌ ᒥᓯᐧᐋ ᐄᔨᔨᐅᒡ ᑳ ᐲᐦᑎᑖᐱᔨᒡ ᑭᔮᐦ ᐋᔅᑎᓯᓈᓱᒡ ᒑ ᒌᐦ ᐧᐄᒋᐦᐄᑯᒡ ᐊᓂᔮ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᔨᐤ 
ᐋᐅᑯᓂᒡ ᐋᔑᓈᑯᓂᔨᒡ ᒑ ᒌᐦ ᐧᐄᒋᐦᐄᑯᒡ ᐊᓂᔮ ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ 
ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ.5   

ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ ᐋᑯᑎᐦ ᒫᓯᓈᑖᔨᒡᐦ ᐅᑭᔅᒋᐦᐅᐧᐃᓂᐧᐋᐤᐦ ᐄᔨᔨᐅᒡ ᑭᔮᐦ ᐊᓂᔮ ᒫᑯᔅᑳᑖᔨᐦᑎᒥᐦᐄᑯᒡ, ᐅᐦᒋ ᐊᔅᒌᔨᐤ ᑭᔮᐦ ᐋᐦ ᓂᑑᐦᐅᒡ, ᑭᔮᐦ 
ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᒑ ᐃᐦᑐᑎᑭᓂᐧᐃᐧᐃᔨᒡ ᐋᐱᑎᓰᓈᓂᐧᐃᐧᐃᒑ , ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ᙮ 
ᐊᓂᑎᐦ ᑎᔮᐦᑭᐦᐄᒑᐱᔨᒡ ᐧᐄᓂᐹᒄ ᐄᔨᔨᐅᔅᒌᐦᒡ ᒥᓂᔥᑎᒄᐦ ᐋᐦ ᐋᑯᐦᑎᐦᒡᐦ ᐧᐄᓵᐧᐋ 1,650 ᐄᔥᐱᔖᐤ ᐊᔅᒌ ᐃᔮᔨᒧᑖᒡ᙮ ᒑᑳᑦ ᒫᒃ 1,050 
ᐋᐦ ᑭᒌᐦᒑᔮᔨᒡ ᑎᐱᐦᐄᑭᓐ ᐄᔥᐱᔖᔨᐤ ᐊᔅᒌᔨᐤ ᑎᐹᔨᐦᑎᐦᒡ ᐄᔨᔨᐅᒡ, ᐊᓂᑎᐦ ᑎᔮᐦᑭᐦᐄᒑᐱᔨᔨᒡᐦ ᐅᑭᔅᒋᐦᐅᐧᐃᓂᐧᐋᐤᐦ ᑭᔮᐦ ᐊᓂᔮ 
ᐅᔅᑎᔅᑭᒥᐦᒡ ᐋᐦ ᐃᐦᑎᑯᓂᔨᒡ ᒑᐧᑳᔨᐤ᙮ ᐋᑯᑖᐦ ᐋᔑᓈᑯᓂᔨᒡ ᒧᔮᒻ ᑳᐦᓈᑖᐦ ᑎᐹᔨᐦᒋᒑᓯᐤ ᐋᐦ ᑎᐹᔨᐦᑎᐦᒃ ᐋᐦ ᓃᔓᓂᑳᔑᔨᒡᐦ ᐅᑖᐦ 
ᐊᑎᒫᐲᓯᒻ ᐋᑯᐦᑎᓂᔨᒡᐦ ᑭᔮᐦ ᐱᔥᒡ ᐊᓂᔮ ᐲᓰᐧᒫᐦᑖᒡ ᐋᑯᐦᑎᓂᔨᒡ ᒥᓂᔥᑎᑯᔨᐤ, ᐧᐄᓵᐧᐋ 200 ᐋᐦ ᑭᒌᐦᒑᔮᔨᒡ ᑎᐱᐦᐄᑭᓐ ᐄᔥᐱᔖᔨᐤ 
ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ᙮ ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᑎᐹᔨᐦᑎᒻ ᐋᔅᐱᔨᐦᑖᑭᓂᐧᐃᐧᐃᔨᒡ ᐅᑖᐦ ᐧᐄᓂᐹᑯᐦᒡ 
ᑭᔮᐦ ᐄᑖᒫᑎᒨ ᐊᓂᑎᐦ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐄᔨᔨᐅᔅᒌᐦᒡ᙮  

ᐋᐦ ᐋᔨᒧᑖᒡ ᐊᓐ ᐊᔅᒌ ᑎᔮᐦᑭᐦᐄᒑᐱᔨᒡ ᐧᐄᓂᐹᒄ ᑖᐱᔥᑯᓐ ᐊᔅᒋᐲᔨᐦᐋᑭᓂᐅᐧᐃᒡ ᐄᔨᔨᐅᒡ ᑭᔮᐦ ᐄᔥᒌᒫᐅᒡ᙮ ᐊᓐ 2003 ᑳ ᐄᒋᔥᑖᒡ 
ᐋᐦ ᐱᐳᐦᒡ, ᒌᐦ ᒌᔑᑐᑎᒧᒡ ᐊᓂᔮ ᓂᔅᑯᒧᐧᐃᓂᔨᐤ ᐅᐦᒋ ᑖᐱᔥᑯᓐ ᐋᐦ ᑖᐦᑭᐦᐅᑯᒡ ᐄᔨᔨᐅᒡ/ᐄᔥᒌᒫᐅᒡ ᐄᔨᔨᐅᔅᒌᐦᒡ ᑭᔮᐦ 
ᐄᔥᒌᒫᐅᔅᒌᐦᒡ ᓅᓈᕕᒃ (“ᐄᔨᔨᐅᒡ/ᐄᔥᒌᒫᐅᒡ” ᑖᐱᔥᑯᓐ ᐋᐦ ᑖᐦᑭᐦᐅᑯᒡ ᐧᐄᓂᐹᑯᔨᐤ”), ᐊᓂᑖᐦ ᐋᔑ ᐊᔅᑎᓯᓈᑖᒡ ᐊᓂᑎᐦ 
ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ ᑭᔮᐦ ᐊᓂᔮ ᐄᔥᒌᒫᐅᒡ ᑳ ᒥᓯᓂᐦᐅᓱᒡ ᓂᔅᑯᒧᐧᐃᓂᔨᐤ (ᓂᔅᑯᒧᐧᐃᓐ ᐅᐦᒋ ᐄᔥᒌᒫᐅᔅᒌ ᓅᓈᕕᒃ)᙮ ᐆ ᒫᒃ ᓂᔅᑯᒧᐧᐃᓐ ᑖᐱᔥᑯᓐ 
ᐋᐦ ᑖᐦᑭᐦᐅᑯᒡ ᐄᔨᔨᐅᒡ ᑭᔮᐦ ᐄᔥᒌᒫᐅᒡ ᐅᐦᒋ ᐅᑭᔅᒋᐦᐅᐧᐃᓂᐧᐋᐤᐦ ᑭᔮᐦ ᐊᓂᔮ ᒫᑯᔅᑳᑖᔨᐦᑎᒥᐦᐄᑯᒡ, ᑭᔮᐦ ᐊᓐ ᒑ ᐄᔑ 
ᐱᒥᐱᔨᐦᑖᑭᓂᐧᐃᒡ ᑭᔮᐦ ᒑ ᐄᔅᐱᔨᐦᑖᑭᓂᐧᐃᒡ ᐋᐱᑎᓰᐧᐃᓐ, ᐅᑖᐦ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᐄᔨᔨᐅᔅᒌᐦᒡ ᑭᔮᐦ ᐄᔥᒌᒫᐅᔅᒌᐦᒡ 
ᓅᓈᕕᒃ ᐊᑯᓂᐦᐄᒑᐱᔨᔨᐤ ᑖᐱᔥᑯᓐ ᐅᐱᒫᑎᓰᐧᐃᓂᐧᐋᐦᒡ ᑭᔮᐦ ᐋᐦ ᓂᑑᐦᐅᒡ᙮ ᐱᑯᓂᒑ, ᐅᑖᐦ ᒥᓂᔥᑎᒄᐦ ᐋᑯᐦᑎᓂᔨᒡᐦ ᐅᑖᐦ 
ᐧᐄᓂᐹᑯᐦᒡ ᒑᑳᑦ 400 ᐋᐦ ᑭᒌᐦᒑᔮᒡ ᑎᐱᐦᐄᑭᓐ ᐄᔥᐱᔖᔨᐤ ᑖᐱᔥᑯᓐ ᐋᐦ ᑎᐹᔨᐦᑎᐦᒡ ᑭᔮᐦ ᐋᐦ ᐋᐱᒋᔥᑖᒡ ᐄᔨᔨᐅᒡ ᑭᔮᐦ ᐄᔥᒌᒫᐅᒡ᙮. 

ᐋᔅᐲᔨᐦᑖᑭᓂᐧᐃᒡ ᐋᐦ ᐱᒥᐱᔨᐦᑖᑭᓂᐧᐃᒡ ᐋᐦ ᓈᑭᑎᐧᐊᔨᐦᑖᑯᐦᒡ ᓂᑑᐦᐅᐧᐃᓐ 

ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ ᐋᑯᑎᐦ ᐧᐋᐦᒋ ᒌᐦ ᐅᔑᐦᑖᑭᓂᐧᐃᒡ ᒑ ᐄᔅᐱᔨᐦᑖᑭᓂᐧᐃᒡ ᒑᐧᑳᓐ ᐊᓂᑎᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᒡ ᐧᐄᓂᐹᒄ, ᐋᐦ 
ᓈᓈᑭᒋᔥᑖᑭᓂᐧᐃᒡ ᓂᑑᐦᐅᐧᐃᓐ, ᐋᐦ ᒥᓯᓈᑖᒡᐦ ᒑ ᐄᔑᓈᑯᓂᐧᐋᑯᐱᓈ ᑭᔅᒋᐦᐅᐧᐃᓐᐦ, ᐋᐦ ᐧᐄᐦ ᒥᓈᒋᔥᑖᑭᓂᐧᐃᒡ ᓂᑑᐦᐅᐧᐃᓐ, ᑭᔮᐦ 
ᔮᔨᑖ ᒑ ᐧᐄᒋᐦᐄᐧᐋᒡ ᐄᔨᔨᐅᒡ ᐋᐦ ᓈᑭᑎᐧᐋᔨᐦᑖᑯᓂᔨᒡ ᓂᑑᐦᐅᐧᐃᓂᔨᐤ᙮ ᐋᑯᑎᐦ ᑳ ᐅᐦᒋ ᐅᔑᐦᑖᑭᓂᐧᐃᒡ ᑭᔮᐦ ᑳ ᐅᑎᓈᑭᓂᐅᐧᐃᒡ 
ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒑ ᐧᐄᒋᐦᐄᐧᐋᒡ 
ᐋᔑ ᓈᑭᑎᐧᐋᔨᑖᑯᓂᔨᒡ᙮6  

ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ ᒥᔥᑎᐤ ᒦᓐ ᓃᔓᔨᒡ ᒌᐦ ᐅᔑᐦᑖᑭᓂᐤ ᒑ ᒌᐦ ᐄᔑ ᐱᒥᐱᔨᐦᑖᑭᓂᐧᐃᒡ, ᑳ ᒋᔥᑎᐱᔥᑎᐦᒡ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ 
ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ, ᐅᐦᒋ ᒑ ᐄᔑ ᐋᐱᑎᐦᒡ ᐊᔅᒌ ᑭᔮᐦ ᒑ ᐄᔑ ᓈᓈᑭᒋᔥᑖᑭᓂᐧᐃᒡ, 

 
5 EMRLCA, section 3.1. 
6 EMRLCA, section 10.2 

ᑭᔮᐦ ᐊᓂᒌ ᑳ ᒫᒨᐱᒡ ᒦᓐ ᐋᐦ ᑭᓂᐧᐋᐱᐦᑎᐦᒡ ᐋᐦ ᐅᐧᐋᔮᔨᐦᑖᑯᓂᔨᒡ ᒑ ᐋᐱᑎᓰᓈᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᒡ 
ᐧᐄᓂᐹᒄ, ᐋᑯᑖᐦ ᐋᔑᓈᑯᓂᔨᒡ ᐅᑖᐱᑎᓰᐧᐃᓂᐧᐋᐤ᙮ 

ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ ᐋᑯᑎᐦ ᒦᒋᓐ ᐧᐋᐦᑖᑯᐦᒡ ᐊᓂᑎᐦ ᓈᔥᒡ ᒑ ᐧᐄᐦ ᒥᓈᒋᔥᑖᑭᓂᐧᐃᒡ ᐊᔅᒌ, ᒑ ᐄᑖᐱᑎᐦᒡ ᐊᔅᒌ, ᑎᐹᔨᐦᒋᒑᓯᐤ ᐅᑖᐱᒋᐦᐋᑭᓐᐦ 
ᑭᔮᐦ ᐋᐱᑎᓰᐅᓯᓂᐦᐄᑭᓐᐦ, ᐋᐦ ᓅᒋᒥᑐᑭᐦᐹᓂᐧᐃᒡ, ᐋᑎᔅᑳᓂᓯᒡ ᐅᑎᔨᐦᑎᐧᐃᓂᐧᐋᐤ, ᐋᐦ ᐊᔔᒥᔨᐧᐋᓂᐧᐃᒡ ᔓᐧᐃᔮᓐ ᑭᔮᐦ ᒑ ᐄᔑ 
ᐱᒥᐱᔨᐦᑖᑭᓂᐧᐃᒡ ᓂᓈᐦᑭᐤ ᒑᐧᑳᓐ᙮ ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᓂᒧᐃ ᔮᔨᑖ ᐋᔨᒧᑖᔨᐤᐦ ᐄᔨᔨᐅᒡ ᑭᔮᐦ ᐄᔥᒌᒫᐅᒡ ᐅᑭᔅᒋᐦᐅᐧᐃᓂᐧᐋᐤᐦ ᑭᔮᐦ ᒫᒃ ᒑ ᐄᔑ 
ᐋᐱᑎᐦᒡ ᑭᔮᐦ ᒑ ᐄᔑ ᑎᐹᔨᐦᑖᑯᐦᒡ ᐊᔅᒌ ᑭᔮᐦ ᐊᓐ ᒑᐧᑳᓐ ᐊᓂᑎᐦ ᐧᐋᐦᑎᓂᑭᓂᐧᐃᒡ ᓅᓈᕗᑦ ᐊᔅᒌᐦᒡ ᐅᑖᐦ ᐦᐊᑦᓯᓐ ᐯᐃᐦ ᑭᔮᐦ ᒉᐃᒥᔅ 
ᐯᐃᐦ, ᐋᐦ ᐋᔥᑎᒋᔥᑖᑯᐦᒡ ᐄᔨᔨᐤ ᑎᐹᔨᒋᒑᐧᐃᓐ ᐅᑖᐦ ᑎᔮᐦᑭᐦᐄᒑᐱᔨᒡ ᐧᐄᓂᐹᒄ ᐄᔨᔨᐅᔅᒌᐦᒡ᙮ ᐋᑯᑎᐦ ᒫᒃ, ᐋᔑ ᒥᓯᓈᑖᒡ ᐊᓐ 
ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ 
ᓂᒧᐃ ᑖᐦᑭᐦᐄᒑᐱᔨᐤ ᐅᐦᐄ ᑭᔅᒋᐦᐅᐧᐃᓂᐦᒡ ᑭᔮᐦ ᐆ ᒑᐧᑳᓐ ᐃᔮᔨᒧᑖᒡ᙮  

ᐅᑖᐦ ᐄᔨᓈᐦᒡ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᒡ, ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ 
ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᓂᒧᐃ ᒦᓐ ᐃᐦᑎᑯᓐ ᓂᔅᑯᒧᐧᐃᓐ ᓂᐦᐋᐤ ᐋᐦ ᐄᔑᓈᑯᐦᒡ ᑭᔮᐦ ᒫᔮᓂᐤ ᐋᐦ 
ᒌᐦ ᒥᓯᓂᐦᐅᓱᓈᓂᐧᐃᒡ ᑭᔮᐦ ᐊᔅᒌ ᒑ ᐄᔅᐱᔨᐦᑖᑭᓂᐧᐃᒡ ᓈᐅᔥ ᐋᐦ ᒌᐦ ᐧᐄᐦ ᓂᐦᐄᐧᐋᐦᐄᑐᓈᓂᐧᐃᒡ ᑭᔮᐦ ᐋᑳ ᐅᐦᒋ ᐧᐋᐦᒋᔨᐧᐋᒡ, ᐋᐦ 
ᐊᔥᒋᐱᔨᒡ ᐊᓐ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ ᑭᔮᐦ ᓅᓈᕗᑦ ᐄᔥᒌᒫᐅᔅᒌ᙮ ᐋᑯᑖᐦ ᐋᔑ ᑖᐦᑭᐦᐅᑯᒡ ᐄᔨᔨᐅᒡ, ᐊᓂᔮ 
ᐋᔑ ᒥᓯᓈᑖᔨᒡ ᑭᔮᐦ ᐅᑖᐦ ᐄᔑ ᐅᑖᐦᒡ ᐋᐦ ᐄᔑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐅᔮᐦ ᐋᐦ ᓃᔑᓂᔨᒡᐦ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ 
ᓂᔅᑯᒧᐧᐃᓐ ᑭᔮᐦ ᐊᓂᔮ ᓅᓈᕗᑦ ᓂᔅᑯᒧᐧᐃᓂᔨᐤ ᐋᐦ ᒋᔥᑎᒫᐧᐋᔨᐦᑖᑯᓂᔨᒡ ᒑ ᒌᐦ ᒥᔪᓂᓯᑐᐦᑖᑯᓂᔨᒡ ᐅᔮ ᓂᔅᑯᒧᐧᐃᓂᔨᐤ ᐋᐦ ᒌᐦ 
ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᑭᔮᐦ ᐊᓂᔮᐦ ᒥᔥᑏᐦ 
ᒑ ᐋᔨᒥᓂᔨᒡ ᐋᐦ ᐧᐄᐦ ᐱᒥᐱᔨᐦᑖᑭᓂᐧᐃᐧᐃᔨᒡ᙮ 

ᐊᓂᑖᐦ ᐄᔨᐦᒡ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᒡ, ᒫᔔᐦᐋᑳ ᐄᔨᔨᐅᒡ, ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ 
ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᓂᒥᔮᐅᑖᐦ ᑳ ᐄᔑ ᑭᓂᐧᐋᐱᐦᑎᑭᓂᐧᐃᒡ ᐋᑳ ᐅᐦᒋ 
ᓂᐦᐄᐱᔨᐦᑖᑭᓂᐧᐃᒡᐦ ᐱᔥᒡ ᓂᔅᑯᒧᐧᐃᓐᐦ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᒥᔥᑏᐦ ᐋᐦ ᒌᐦ ᒥᔮᐅᐱᔨᒡᐦ ᐋᑳ ᒑᐧᑳᓐ ᐅᐦᒋ ᐃᐦᑐᑖᑭᓂᐧᐃᒡ ᐄᔅᑯᑎᒃ 
ᑳ ᒥᓯᓂᐦᐅᓱᓈᓂᐧᐃᒡ ᐊᓐ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ 1975 ᑳ ᐄᒋᔥᑖᒡ ᐋᐦ ᐱᐳᐦᒡ. ᐋᑯᑖᐦ ᑳ ᐄᔑᓈᑯᐦᒡ, ᐊᓐ 
ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ 
ᐹᑎᔥ ᑳ ᒥᔮᐅᐱᔨᒡ 35 ᑎᐦᑐᐱᐳᓐᐦ ᐃᔮᒄ ᑳ ᒥᓯᓂᐦᐅᓱᓈᓂᐧᐃᒡ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ ᒑ ᒌᐦ 
ᓂᐦᐄᐱᔨᐦᑖᑭᓂᐧᐃᒡᐦ ᐊᓂᐦᐄ ᓂᔅᑯᒧᐧᐃᓐᐦ ᐅᑖᐦ ᐄᔨᔨᐅᔅᒌᐦᒡ ᐋᔥᒄ ᐋᑳ ᐅᐦᒋ ᓂᐦᐄᐱᔨᐦᑖᑭᓂᐧᐃᒡᐦ ᐋᑳ ᐊᓂᑎᐦ ᐊᔥᒋᐱᔨᒡᐦ 
ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ᙮  

ᐅᑖᐦ ᒫᒃ ᒦᓐ ᐄᔨᐦᒡ ᐋᐦ ᐅᐦᒋ ᑭᓂᐧᐋᐱᐦᑖᑭᓂᐧᐃᒻ, ᒫᔔᐦᐋᑳ ᐅᑖᐦ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᑭᔮᐦ ᓅᓈᕗᑦ ᐄᔥᒌᒫᐅᔅᒌᐦᒡ, ᐊᓐ  
ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ 
ᐋᑯᑖᐦ ᒑ ᒌᐦ ᐄᔑ ᑭᓂᐧᐋᐱᐦᑎᑭᓂᐧᐃᒡ ᔖᔥ ᐋᐦ ᓂᐦᐄᐱᔨᐦᑖᑭᓂᐧᐃᒡᐦ ᐱᔥᒡ ᓂᔅᑯᒧᐧᐃᓐᐦ ᐧᐋᔥᑭᒡ ᐋᑳ ᐅᐦᒋ ᐱᔅᑳᑎᑭᓂᐧᐃᒡᐦ ᐅᑖᐦ 
ᓅᓈᕗᑦ ᐋᑳ ᐅᐦᒋ ᒥᓯᓈᑖᒡᐦ ᐊᓂᑎᐦ ᓂᔅᑯᒧᐧᐃᓂᐦᒡ ᐅᐦᒋ ᐄᔥᒌᒫᐅᔅᒌ ᓅᓈᕗᑦ ᑳ ᒥᓯᓂᐦᐅᓱᓈᓂᐧᐃᒡ 1993 ᑳ ᐄᒋᔥᑖᒡ ᐋᐦ ᐱᐳᐦᒡ᙮  
ᐋᐦ ᑭᓂᐧᐋᐱᐦᑎᑭᓂᐧᐃᒡ ᐊᓐ ᒑ ᐄᔑᓈᑯᐦᒡ ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ ᒌᐦ ᐊᔨᒥᐦᐄᑐᐧᐃᒡ ᐋᐦ ᐧᐄᐦ ᓂᐦᐄᐧᐋᐦᐄᑐᒡ ᒑ 
ᐄᔑᓈᑯᓂᔨᒡ ᐊᓂᔮ ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ 
ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ, ᑭᔮᐦ ᒥᐦᒑᓂᔨᒡ ᒑᐧᑳᔨᐤ ᐋᐦ ᒌᐦ ᐄᔑ ᒥᓯᓈᑖᔨᒡ, ᐅᓵ ᐋᐦ ᒌᐦ ᑭᓂᐧᐋᐱᐦᑎᑭᓂᐧᐃᒡ ᑎᐹᔨᐦᒋᒑᐧᐃᓐ ᑭᔮᐦ 
ᐊᔅᒌ ᐋᔑᓈᑯᐦᒡ ᓃᔥᑖᒥᐦᒡ ᒑ ᒌᐦ ᐄᔑ ᒥᔪᐱᔨᑦ ᐄᔥᒌᒫᐤ ᑎᐹᔨᒋᓯᐤ ᐅᑖᐦ ᓅᓈᕗᑦ ᑭᔮᐦ ᐊᓐ  ᓂᔅᑯᒧᐧᐃᓐ ᐅᐦᒋ ᐄᔥᒌᒫᐅᔅᒌ ᓅᓈᕗᑦ᙮  

ᐊᓐ ᓂᔅᑯᒧᐧᐃᓐ ᐅᐦᒋ ᐄᔥᒌᒫᐅᔅᒌ ᓅᓈᕗᑦ ᐋᐅᒄ ᒫᐅᒡ ᒫᔖᒡ ᓂᔅᑯᒧᐧᐃᓐ ᐊᔅᒌ ᐋᐦ ᐋᔨᒧᑖᒡ ᐅᑎᐦ ᑳᐦᓈᑖᐦ᙮ ᐊᓐ ᓂᔅᑯᒧᐧᐃᓐ ᐅᐦᒋ 
ᐄᔥᒌᒫᐅᔅᒌ ᓅᓈᕗᑦ ᐋᑯᑎᐦ ᑳ ᒥᓯᓈᑖᔨᒡ ᑳᐦᓈᑖᐦ ᑎᐹᔨᐦᒋᒑᓯᐤ ᒑ ᐃᐦᑐᑎᒥᑯᐱᓈ ᒑᒃ ᑳ ᐃᐦᑎᑯᐦᒡ ᑎᐹᔨᐦᒋᒑᐧᐃᓐ ᑭᔮᐦ ᐊᔅᒌ ᐅᑖᐦ 
ᓅᓈᕗᑦ, ᑭᔮᐦ ᐋᔥᑎᓯᓈᑖᒡ ᑳ ᐄᔑ ᐱᐦᑯᐦᑎᒫᓱᒡ ᐄᔥᒌᒫᐅᒡ ᒥᔥᑏᐦ ᐊᔅᒌᔨᐤ ᐅᑖᐦ ᓅᓈᕗᑦ᙮ ᐱᔥᒡ ᒫᒃ ᐊᓐ ᓅᓈᕗᑦ ᐊᔅᒌ ᐋᑯᑖᐦ 
ᔖᔥ ᐋᔑ ᒥᓯᓈᑖᒡ ᐊᓂᑎᐦ ᐧᐄᓂᐹᒄ ᐋᐦ ᑖᐦᑭᐦᐄᒑᐱᔨᒡ ᐄᔥᒌᒫᐅᔅᒌᐦᒡ ᓅᓈᕕᒃ  ᑭᔮᐦ ᐊᓂᑎᐦ ᐧᐄᓂᐹᒄ ᐋᐦ ᑖᐦᑭᐦᐄᒑᐱᔨᒡ 

ᐄᔨᔨᐅᔅᒌᐦᒡ ᐊᓂᑎᐦ ᔖᔥ ᑳ ᐄᔑ ᐧᐄᐦᑖᑯᐦᒡ ᑭᔮᐦ ᒫᓯᓈᑖᒡ ᓂᔅᑯᒧᐧᐃᓂᐦᒡ ᐅᐦᒋ ᐄᔥᒌᒫᐅᔅᒌ ᓅᓈᕗᑦ ᑭᔮᐦ ᐊᓂᑎᐦ ᓂᔅᑯᒧᐧᐃᓂᐦᒡ ᐋᐦ 
ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ 

 

B. ᐋᐦ ᑎᐹᑎᑖᒡ ᑳ ᐹᒋ ᐄᔑᓈᑯᐦᒡ ᐅᑖᐦ ᐄᔑ ᐅᑖᐦᒡ 

1. ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ 

ᐊᓐ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ ᐋᐅᒄ ᓃᔥᑎᒻ ᒫᔮᓂᐤ ᑳ ᒥᓯᓂᐦᐅᓱᓈᓂᐧᐃᒡ ᓂᔅᑯᒧᐧᐃᓐ ᐅᐦᒋ ᐊᔅᒌ ᐅᑎᐦ ᑳᐦᓈᑖᐦ 
ᐋᐦ ᒌᐦ ᒥᓯᓂᐦᐅᓱᑦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ᙮ ᒌᐦ ᐧᐄᑎᐱᒥᑐᓈᓂᐤ ᑭᔮᐦ ᒌᐦ ᐧᐄᐦ ᓂᐦᐄᐧᐋᐦᐄᑐᓈᓂᐤ ᐅᐦᒋ ᐋᐦ ᒌᐦ ᑎᐹᔅᑯᓈᒡ 
ᐄᔨᔨᐅᒡ ᑭᔮᐦ ᐄᔥᒌᒫᐅᒡ ᑯᐯᒃ ᑎᐹᔨᐦᒋᒑᓯᐤᐦ, ᐅᔅᑯᑎᒥᐦᒑᓯᐤᐦ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤᐦ ᐋᐦ ᒌᐦ ᐧᐄᐦ ᒋᐱᐦᒋᔥᑖᒡ ᒑ 
ᐅᔅᑯᑎᒧᐦᒑᓂᐧᐃᐧᐃᔨᒡ ᐅᑖᐦ ᐊᑎᒫᐲᓯᒻ ᑯᐯᒃ ᑭᔮᐦ ᐋᐦ ᒌᐦ ᐧᐄᐦ ᒥᒋᒥᓂᐦᒡ ᐅᑭᔅᒋᐦᐅᐧᐃᓂᐧᐋᐤᐦ ᐄᔨᔨᐅᒡ ᑭᔮᐦ ᐄᔥᒌᒫᐅᒡ, ᐋᐦ ᒌᐦ ᐧᐄᐦ 
ᒥᓈᒋᔥᑖᒡ ᐊᔅᒌᔨᐤ ᑭᔮᐦ ᓂᐲᔨᐤ ᑭᔮᐦ ᐊᓂᔮ ᒨᔥ ᑳ ᐄᔑ ᐹᒋ ᐱᒫᑎᓰᒡ᙮ ᐋᐅᒄ ᒑᔅᒋᓂᐧᐋᐱᐦᑎᑭᓂᐧᐃᒡ ᐧᐋᐦ ᐅᔑᐦᑖᑭᓂᐧᐃᒡᐦ ᐋᐦ 
ᐅᔥᑳᒡᐦ ᓂᔅᑯᒧᐧᐃᓐᐦ ᒑ ᒌᐦ ᑭᓂᐧᐋᔨᐦᑖᑯᓂᔨᒡᐦ ᐄᔨᔨᐅᒡ ᐅᑭᔅᒋᐦᐅᐧᐃᓂᐧᐋᐤᐦ᙮ ᐅᑖᐦ ᐄᔑ ᐅᑖᐦᒡ 2010 ᑳ ᐄᒋᔥᑖᒡ ᐋᐦ ᐱᐳᐦᒡ, ᐊᓐ 
ᒫᐅᒡ ᑳ ᐄᔥᐹᒡ ᑎᐹᔅᑯᓂᒑᐅᑭᒥᒄ ᐅᑎᐦ ᑳᐦᓈᑖᐦ ᐋᑯᑖᐦ ᑳ ᐄᔑ ᒋᔅᒑᔨᐦᑎᔨᐧᐋᑦ ᐊᓂᔮ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ 
ᓂᔅᑯᒧᐧᐃᓂᔨᐤ, “ᒌᐦᑳᔮᔨᐦᑖᑯᓐ ᐆ ᑳ ᐄᔑ ᐱᐦᑯᐦᑖᑭᓂᐧᐃᒡ ᐋᑳ ᒑ ᐴᓂᐱᔨᒡ ᐋᐦ ᐧᐄᐦ ᔮᔨᑎᓂᑭᓂᐧᐃᒡᐦ ᑭᔅᒋᐦᐅᐧᐃᓐᐦ ᑭᔮᐦ ᒨᔥ ᒑ 
ᒋᔅᒋᓰᑎᑎᐧᐋᑭᓂᐅᐧᐃᒡ ᐄᔨᔨᐅᒡ ᑭᔮᐦ ᐄᔥᒌᒫᐅᒡ ᑭᔮᐦ ᐊᓂᒌ ᓂᓈᐦᑭᐤ ᐋᐦ ᐄᑎᔅᑳᓂᓯᒡ ᐊᐧᐋᓂᒌ ᐅᑖᐦ ᐊᑎᒫᐲᓯᒻ ᑯᐯᒃ”᙮7 

ᐅᑖᐦ ᐄᔑ ᐅᑖᐦᒡ ᐋᑯᑖᐦ ᐅᓵ ᐅᑖᐦ ᐊᑎᒫᐲᓯᒻ ᑯᐯᒃ ᑳ ᒌ ᐱᐹᒥᔨᐦᑖᒡ ᐄᔨᔨᐅᒡ, ᐊᓂᑎᐦ ᐃᔮᐱᑎᓂᔨᒡ ᑭᔮᐦ ᐋᑯᓂᐦᐄᒑᐱᔨᔨᒡ 
ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᔨᐤ, ᑭᔮᐦ ᐋᑯᑎᐦ ᐋᔥᑎᓯᓈᑖᒡᐦ ᒥᓂᔥᑎᒄᐦ ᑭᔮᐦ ᐧᐄᓂᐹᒄ ᐅᑖᐦ ᔮᔮᐤ ᐧᐋᐱᓅᑖᐦᒡ 
ᐄᑖᐦᒑ ᒉᐃᒥᔅ ᐯᐃᐦ ᑭᔮᐦ ᐲᓯᐧᒫᐦᑖᐦᒡ ᑭᔮᐦ ᐧᐋᐱᓅᑖᐦᒡ ᐄᑖᐦᒑ ᐦᐊᑦᓯᓐ ᐯᐃᐦ, ᑭᔮᐦ ᐊᔥᒋᐱᔨᐤ ᐋᐦ ᑖᐦᑭᐦᐃᒑᐱᔨᒡ ᐅᓐᑌᕇᔨᐤ ᐅᑎᐦ 
ᑯᐯᒃ᙮ 

ᐄᔅᑯᓈᒃ 1975 ᑳ ᐄᒋᔥᑖᒡ ᐋᐦ ᐱᐳᐦᒡ, ᐊᓂᒌ ᑳ ᐊᔨᒥᐦᐄᑐᒡ ᒫᐧᑳᒡ ᑳ ᐱᒦᐦᑭᑭᓂᐧᐃᐧᐃᔨᒡ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ 
ᓂᔅᑯᒧᐧᐃᓂᔨᐤ 28 ᓂᔅᑯᒧᐧᐃᓐᐦ ᒌᐦ ᒌᔑᐦᑖᐧᐃᒡ ᐋᐦ ᐋᐦᑎᓯᓂᐦᐋᒡ ᑭᔮᐦ ᐄᔨᐦᒡ ᐋᐦ ᐄᔑᓈᑯᐦᑖᒡ ᐊᑎᑎᐤ ᒑ ᒌᐦ ᒥᔪᐱᔨᐦᐄᐧᐋᔨᒡᐦ᙮ ᑳ 
ᐄᔥᐱᔑ ᒥᓯᓂᐦᐅᓱᓈᓂᐧᐃᒡ ᐊᓐ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ, ᐄᔨᔨᐅᒡ ᐊᐅᔥᑖᐦ 80 ᓂᑯᒧᐧᐃᓐᐦ ᒌᐦ ᒌᔑ 
ᐃᐦᑐᑎᒧᒡ ᐋᐦ ᐧᐄᒑᐱᑎᓰᒫᒡ ᑯᐯᒃ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤᐦ ᑭᔮᐦ ᐋᐱᑎᓰᐧᐃᓂᔨᐤ ᐹᒥᐱᔨᐦᑖᔨᒡᐦ, ᓂᓈᐦᑭᐤ ᑭᔮᐦ ᒥᐦᒑᑐ 
ᐧᐄᔓᐧᐋᐧᐃᓐᐦ ᒌᐦ ᐋᐦᑎᓯᓂᐦᐄᑭᓂᐤᐦ ᑭᔮᐦ ᐊᑎᑎᐤ ᒑ ᒌᐦ ᒥᔪᐱᔨᐦᐄᐧᐋᒡᐦ ᐋᐦ ᐧᐄᐦ ᐱᒥᐱᔨᐦᑖᑭᓂᐧᐃᒡ ᐊᓐ ᒉᐃᒥᔅ ᐯᐃᐦ ᑭᔮᐦ 
ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ ᑭᔮᐦ ᐋᐦ ᐅᔥᑳᒡᐦ ᓂᔅᑯᒧᐧᐃᓐᐦ᙮ ᐅᐦᐄ ᓂᔅᑯᒧᐧᐃᓐᐦ ᑭᔮᐦ ᑳ ᐅᔑᐦᑖᑭᓂᐧᐃᒡᐦ ᐧᐄᔓᐧᐋᐧᐃᓐᐦ, ᒑ ᒌᐦ 
ᑖᐱᑎᐹᔨᒦᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ᙮ 

2. ᐋᐦ ᓂᐦᐄᐱᔨᐦᑖᑭᓂᐧᐃᒡ ᒑ ᐄᔅᐱᔨᐦᑖᑭᓂᐧᐃᒡ ᐧᐄᓂᐹᑯᐦᒡ 

ᐊᓐ ᑳ ᐱᒦᐦᑭᑭᓂᐧᐃᒡ ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᒡ ᒑ ᐄᔑᓈᑯᐦᒡ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ, ᒌᐦ ᐊᔨᒥᐦᐄᑐᐧᐃᒡ 
ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ ᐱᔥᒡ ᐊᓂᔮ ᒫᐧᑳᒡ ᐧᐋᔨᔓᑎᐦᒃ ᑳᐦᓈᑖᐦ ᑎᐹᔨᐦᒋᒑᓯᐤ, ᒋᒡ ᐊᓂᔮᐦ ᒥᓂᔥᑎᒄᐦ ᐋᑯᐦᑎᓂᔨᒡᐦ ᔮᔮᐤ 
ᑯᐯᒃ ᐅᑖᐦ ᒉᐃᒥᔅ ᐯᐃᐦ ᑭᔮᐦ ᐲᓯᐧᒫᐦᑖᐦᒡ ᐦᐊᑦᓯᓐ ᐯᐃᐦ᙮ ᒌᐦ ᒥᐦᒌᐧᐋᔮᔨᐦᑖᑯᓐ, ᐋᑳ ᐅᐦᒋ ᒌᐦ ᓂᐦᐄᐧᐋᐦᐄᑐᓈᓂᐧᐃᒡ ᐅᐦᒋ 
ᐧᐄᓂᐹᑯᐦᒡ ᒥᓂᔥᑎᒄᐦ ᐄᔅᑯᑎᒃ ᑳ ᒥᓯᓂᐦᐅᓱᓈᓂᐧᐃᒡ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ ᑭᔅᑭᑎᓂᐲᓯᒻ ᑳ ᐋᑯᒋᐦᒃ 1975 
ᑭᔮᐦ ᐅᑖᐦ ᐄᔑ ᓃᔥᑖᒥᐦᒡ᙮ 

 
7   Québec (Attorney General) v Moses, [2010] 1 SCR 557 at para 14. 

ᓂᒧᐃ ᐅᐦᒋ ᐴᓂᐱᔨᐤ ᐋᐦ ᐋᔨᒥᐦᐄᑐᓈᓂᐧᐃᒡ ᐋᑦ ᔖᔥ ᒌᐦ ᒥᓯᓂᐦᐅᓱᓈᓂᐧᐃᒡ ᐊᓐ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ, 
ᐹᑎᔥ ᒫᒃ ᒋᓵᔮᔅᑯᓂᐲᓯᒻ 1977, ᐋᑯᑎᐦ ᑳ ᓂᐦᐄᐧᐋᐦᐄᑐᒡ ᐊᓂᔮᐦ ᒫᐅᒡ ᑳ ᒋᔥᑎᒫᐧᐃᓂᔨᒡᐦ ᒑ ᑭᓂᐧᐋᐱᐦᑎᓂᔨᑯᐱᓈᓂᐦᐄ᙮ ᒫᒦᔥᑯᒡ 
ᒌᐦ ᐱᒋᔅᑎᓂᒫᑐᐧᐃᒡ ᒑ ᒌᐦ ᐄᔑᓈᑯᓂᔨᒡᐦ ᓂᔅᑯᒧᐧᐃᓐᐦ, ᑭᔮᐦ ᒑ ᒌᐦ ᐄᔑᓈᑯᓂᔨᒡᐦ ᐧᐄᔓᐧᐋᐧᐃᓐᐦ ᐅᐦᒋ ᐅᑖᐦ ᐧᐄᓂᐹᑯᐦᒡ 
ᐋᑯᐦᑎᓂᔨᒡᐦ ᒥᓂᔥᑎᒄᐦ ᐋᐦ ᑭᓂᐧᐋᐱᑎᐦᒡ ᐋᑳ ᒑ ᐧᐃᔥᑎᐧᐃᔨᐧᐋᔨᒡ ᐋᔑ ᒥᓯᓈᑖᔨᒡ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ 
ᓂᔅᑯᒧᐧᐃᓂᔨᐤ᙮  

ᒫᐧᑳᒡ ᐋᐦ ᐱᒦᐦᑭᐦᒡ ᐄᔨᔨᐅᒡ ᒑ ᒌᐦ ᐱᒥᐱᔨᔨᒡ ᐊᓂᔮ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᔨᐤ, ᐋᑯᑎᐦ ᒫᐧᑳᒡ ᑳ ᐱᒦᐦᑭᐦᒃ 
ᑳᐦᓈᑖᐦ ᑎᐹᔨᐦᒋᒑᓯᐤ ᐋᐦ ᐧᐄᐦ ᓂᐦᐄᐱᔨᐦᑖᒡ ᐊᓂᔮ ᐧᐋᐦ ᐄᔑ ᐱᑯᐦᑖᑭᓂᐧᐃᐧᐃᔨᒡ ᐅᑖᐦ ᐋᕐᒃᑎᒃ ᑳᐦᓈᑖᐦ ᑭᔮᐦ ᓅᓈᕗᑦ ᐋᐦ ᐧᐄᐦ 
ᐱᐦᑯᐦᑖᑦ ᐅᑎᐹᔨᐦᒋᒑᐧᐃᓐ ᐅᑖᐦ ᓅᓈᕗᑦ ᐄᔥᒌᒫᐅᔅᒌᐦᒡ᙮ ᐋᑯᑎᐦ ᑳ ᐋᑎ ᓂᐦᐄᐱᔨᒡ ᒑ ᒥᓯᓂᐦᐅᓱᓈᓂᐧᐃᒡ ᐊᓐ ᓂᔅᑯᒧᐧᐃᓐ ᐅᐦᒋ 
ᐄᔥᒌᒫᐅᔅᒌ ᓅᓈᕗᑦ 1993 ᑳ ᐱᐳᐦᒡ, ᑭᔮᐦ ᑳ ᐋᑎ ᐱᐦᑯᐦᑖᑭᓂᐧᐃᒡ ᐅᑖᐦ ᐄᔥᒌᒫᐅᔅᒌ ᓅᓈᕗᑦ ᑭᔮᐦ ᓅᓈᕗᑦ ᑎᐹᔨᐦᒋᒑᓯᐤ 1999 
ᑳ ᐄᒋᔥᑖᒡ ᐋᐦ ᐱᐳᐦᒡ᙮ 

1986 ᑳ ᐄᒋᔥᑖᒡ ᐋᐦ ᐱᐳᐦᒡ, ᐋᑯᑎᐦ ᑳ ᐧᐄᐦᑎᐦᒃ ᑳᐦᓈᑖᐦ ᑎᐹᔨᐦᒋᒑᓯᐤ ᒥᔥᑏᐦ ᐋᐦ ᒌᐦ ᐋᐦᒋᔥᑖᑭᓂᐧᐃᐧᐃᔨᒡ 
ᐊᓂᔮ ᐧᐄᔓᐧᐋᐧᐃᓂᔨᐤ ᐅᐦᒋ ᐊᔅᒌᔨᐤ ᒑ ᐄᔑ ᐧᐃᔨᐱᔨᐦᑖᑭᓂᐧᐃᐧᐃᔨᒡ, ᑭᔮᐦ ᐋᑯᑎᐦ ᑳ ᐅᐦᒋ ᐋᐦᒋᐱᔨᒡ ᒑ ᐄᔑ 
ᒫᒥᑐᓈᔨᐦᑎᒥᐦᐄᐧᐋᒡ ᐧᐄᓂᐹᒄ᙮  

1993 ᑳ ᐄᒋᔥᑖᒡ ᐋᐦ ᐱᐳᐦᒡ, ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᒫᑭᕕᒃ ᑳᒻᐱᓃ ᒌᐦ ᒥᓯᓂᐦᐅᓱᐧᐃᒡ ᓂᔅᑯᒧᐧᐃᓂᔨᐤ ᐋᑳ ᑏᐧᐋᐦᒡ ᒑ ᔮᔨᒋᔥᑖᔨᒡ 
ᐅᐦᒋ ᐧᐄᓂᐹᑯᔨᐤ ᑎᔮᐦᑭᐦᐅᑯᒡ ᓅᓈᕕᒃ ᐄᔥᒌᒫᐅᒡ, ᐋᐦ ᑖᐦᒋᔥᑳᑐᔨᒡ ᐊᔅᒌᔨᐤ ᐅᑖᐦ ᒉᐃᒥᔅ ᐯᐃᐦ ᑭᔮᐦ ᐋᐦ ᑖᐦᑭᐦᐄᒑᐱᔨᔨᒡ ᐄᔨᔨᐤᐦ 
ᐋᔑ ᐋᐱᒋᔥᑖᔨᒡᐦ ᐧᐄᓂᐹᑯᔨᐤ ᑭᔮᐦ ᐋᔑ ᐱᑯᓵᔨᐦᑎᒥᔨᒡᐦ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ᙮ 2003 ᑳ ᐄᒋᔥᑖᔨᒡ ᐋᐦ ᐱᐳᓂᔨᒡ, ᐄᔨᔨᐅᒡ 
ᑭᔮᐦ ᐄᔥᒌᒫᐅᒡ ᓅᓈᕗᑦ ᒌᐦ ᒥᓯᓂᐦᐅᓱᐧᐃᒡ ᓂᔅᑯᒧᐧᐃᓂᔨᐤ ᐅᐦᒋ ᑖᐱᔥᑯᓐ ᐋᐦ ᑖᐦᑭᐦᐅᑯᒡ ᒑ ᐄᔑ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ 
ᐅᑖᐦ ᐧᐄᓂᐹᑯᐦᒡ, ᐊᓂᔮ ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᑭᔮᐦ ᐊᓂᔮ ᓂᔅᑯᒧᐧᐃᓂᔨᐤ ᐅᐦᒋ ᐄᔥᒌᒫᐅᔅᒌ ᓅᓈᕗᑦ᙮  

2008 ᑳ ᐄᒋᔥᑖᔨᒡ ᐋᐦ ᐱᐳᓂᔨᒡ, ᐄᔥᒌᒫᐅᒡ ᐅᑖᐦ ᓅᓈᕕᒃ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᒌᐦ ᒥᓯᓂᐦᐅᓱᐧᐃᒡ ᐊᓂᔮ ᓂᔅᑯᒧᐧᐃᓂᔨᐤ 
ᐅᐦᒋ ᐄᔥᒌᒫᐅᔅᒌ ᓅᓈᕗᑦ᙮  

ᐊᓐ ᓂᔅᑯᒧᐧᐃᓐ ᐅᐦᒋ ᐄᔥᒌᒫᐅᔅᒌ ᓅᓈᕗᑦ ᑳ ᐄᔑᓈᑯᐦᑖᑭᓂᐧᐃᒡ ᒥᔥᑏᐦ ᒑ ᐧᐄᒋᐦᐄᐧᐋᐱᔨᒡ ᐊᔨᒥᐦᐋᑭᓂᐧᐃᐧᑖᐧᐋ ᐄᔨᔨᐅᒡ ᐅᑖᐦ 
ᐄᔑ ᓃᔥᑖᒥᐦᒡ ᒑ ᐄᔑ ᐋᐱᑎᓂᔨᒡᐦ ᒥᓂᔥᑎᒄᐦ ᐅᑖᐦ ᐋᑯᐦᑎᓂᔨᒡᐦ ᐧᐄᓂᐹᑯᐦᒡ᙮ ᐊᓐ ᒫᒃ ᐋᔑ ᒥᓯᓈᑖᒡ  ᐅᐦᒋ ᐄᔥᒌᒫᐅᔅᒌ ᓅᓈᕗᑦ 
ᓂᒧᐃ ᐧᐄᐦᒑᑐᒥᑭᓐ ᐋᔑ ᒥᓯᓈᑖᒡ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ, ᐊᓂᑎᐦ ᐧᐋᐦᑖᑯᐦᒡ ᒑ ᐄᔑ ᑭᓂᐧᐋᐱᐦᑎᑭᓂᐧᐃᒡ 
1 ᑭᔮᐦ 2 ᑳ ᐄᒋᔥᑖᒡ ᐊᔅᒌ, ᑭᔅᒋᐦᐅᐧᐃᓐᐦ ᐅᐦᒋ ᓂᑑᐦᐅᐧᐃᓐ ᑭᔮᐦ ᒑ ᑭᓂᐧᐋᐱᐦᑎᑭᓂᐧᐃᒡ 24 ᐱᔅᑭᑎᓯᓂᐦᐄᑭᓐ ᐊᓂᑎᐦ ᒉᐃᒥᔅ ᐯᐃᐦ 
ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ ᑳ ᐅᔑᐦᑖᑭᓂᐧᐃᒡ ᒑ ᒫᒨᐱᔥᑎᑭᓂᐧᐃᒡ ᐋᐦ ᓂᑑᐦᐅᓈᓂᐧᐃᒡ, ᐋᐦ ᓅᑎᒫᓵᓂᐧᐃᒡ ᑭᔮᐦ ᐋᐦ 
ᐧᐃᓂᐦᐄᒑᓂᐧᐃᒡ᙮ 

ᒌᐦ ᓂᐦᐋᔨᐦᑎᒥᐦᐄᑯᐧᐃᒡ ᐄᔨᔨᐅᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐊᓂᑎᐦ ᒑ ᐋᐱᒋᔥᑖᔨᒡ ᐧᐄᓂᐹᑯᔨᐤ ᐄᔨᔨᐤᐦ ᑳ ᐊᑯᒋᓂᔨᒡᐦ 
ᒋᓵᔮᔅᑯᓂᐲᓯᒻᐦ 2009᙮ ᓅᒻ ᒌᐦ ᒥᓯᓂᐦᐅᓱᐧᐃᒡ ᐊᓂᔮ ᑳ ᐄᔑ ᓂᔅᑯᒥᑐᒡ ᒧᔖᐦᐧᐋᐦᔮᐅᐲᓯᒻᐦ ᑳ ᐊᑯᒋᓂᔨᒡᐦ 2009᙮ ᒥᒋᓲᐲᒻᐦ ᑳ 
ᐊᑯᒋᓂᔨᒡᐦ 2010 ᐋᑯᑎᐦ ᑳ ᓂᐦᐋᔨᐦᑎᒥᐦᐄᑯᒡ ᐄᔨᔨᐅᒡ, ᒥᐦᒑᑖᐤ ᐋᐦ ᒌᐦ ᐊᔨᒥᐦᐄᑐᓈᓂᐧᐃᒡ ᑭᔮᐦ ᐋᐦ ᒌᐦ ᓂᑐᐦᑎᐧᐋᑭᓂᐅᐧᐃᒡ 
ᐅᑖᐦ ᐅᑎᐦᑖᐧᐃᓂᐧᐋᐦᒡ᙮ ᐋᑯᑎᐦ ᑳ ᒥᓯᓂᐦᐅᓱᓈᓂᐧᐃᒡ ᓂᔅᑯᒧᐧᐃᓐ ᐅᐱᔥᑰᐲᓯᒻ 7, 2010, ᑭᔮᐦ ᐋᑯᑖᐦ ᑳ ᐄᔑᓂᐦᑳᑎᑭᓂᐧᐃᒡ 
ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ᙮ ᐋᑯᑎᐦ ᑳ ᒋᔥᒋᐱᔨᒡ ᒑ ᐋᐱᑎᐦᒡ ᑳᑎᐦᑯᓯᑦ ᐲᓰᒻ 15, 2012᙮. 

C. ᐋᐦ ᐱᒥᐱᔨᐦᑖᑭᓂᐧᐃᒡ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ 

1. ᓅᒻ ᐋᐦ ᑎᐹᑎᑖᒡ 

ᐊᓂᑎᐦ ᓃᔥᑎᒻ ᒥᑖᐦᑐᐱᐳᓐᐦ ᑳ ᐧᐃᔨᐱᔨᐦᑖᑭᓂᐧᐃᒡ, ᐅᒌ ᑳ ᐧᐄᐦ ᓂᐦᐄᐧᐋᐦᐄᑐᒡ ᒌᐦ ᐱᒥᐱᔨᐦᑖᐧᐃᒡ ᐅᔮ ᓂᔅᑯᒧᐧᐃᓂᔨᐤ ᐋᐦ ᒌᐦ 
ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᔮᔨᑖ ᐋᐦ ᐧᐄᐦ 
ᒋᔅᒋᓰᑎᑎᐦᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᑯᐱᓈ ᐱᒥᐱᔨᐦᑖᑭᓂᐧᐃᐧᐃᒑ ᐊᓂᑎᐦ ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ 
ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ ᐋᑯᑎᐦ ᑳ ᐧᐃᔮᔨᒫᑭᓂᐅᐧᐃᒡ ᐊᐧᐋᓂᒌ ᒑ 
ᒫᒨᐱᔥᑎᐦᒡ ᐊᓂᔮ ᒑ ᐄᔥᐱᔨᐦᑖᑭᓂᐧᐃᐧᐃᔨᒡ, ᐊᓂᑎᐦ ᒑ ᒌᐦ ᐅᐦᒋ ᐃᐦᑐᑎᒥᔨᒡᐦ ᐅᑖᐱᑎᓰᐧᐃᓂᐧᐋᔨᐤ ᑳ ᒋᔥᑎᐱᔥᑎᒥᔨᒡᐦ ᐋᐦ 
ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ, ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ 
ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑭᔮᐦ ᐊᓂᒌ ᑳ ᒫᒨᐱᒡ ᒦᓐ ᐋᐦ ᑭᓂᐧᐋᐱᐦᑎᐦᒡ ᐋᐦ 
ᐅᐧᐋᔮᔨᐦᑖᑯᓂᔨᒡ ᒑ ᐋᐱᑎᓰᓈᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᒡ ᐧᐄᓂᐹᒄ, ᑭᔮᐦ ᐋᔪᐧᐃᒄ ᐋᑎ ᒥᓯᑖᔨᒡ ᐅᑎᐦ ᓃᐦᑖᐦᒡ 
ᐊᓂᔮ ᑳ ᐄᔑ ᐋᐱᑎᓰᒡ ᑭᔮᐦ ᑳ ᐃᐦᑐᑎᐦᒡ᙮ 

ᐊᓐ ᒫᒃ ᑳ ᐧᐄᐦ ᐱᒥᐱᔨᐦᑖᑭᓂᐧᐃᒡ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᓂᓈᐦᑭᐤ ᒑᐧᑳᔨᐤ ᒌᐦ ᐧᐃᔥᑎᐧᐃᔨᑯᐧᐃᒡ ᐄᔨᔨᐅᒡ, ᐊᓂᔮ ᒫᐅᒡ ᐋᐦ ᐧᐄᐦ ᐧᐄᒑᑐᐦᑖᒡ ᐋᔑ 
ᒥᓯᓈᑖᔨᒡ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᔨᐤ ᑭᔮᐦ ᐋᐦ ᐧᐄᐦ ᐋᐱᒋᔥᑖᒡ ᐄᔨᔨᐤ ᒋᔅᒑᔨᐦᑎᒧᐧᐃᓂᔨᐤ ᑭᔮᐦ ᐋᔑ 
ᐱᒥᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᐅᑖᐦ ᐄᔨᔨᐅᔅᒌᐦᒡ᙮ ᐱᔥᒡ ᐊᓐ ᒫᓯᓈᑖᒡ ᒑ ᐃᐦᑐᑎᑭᓂᐧᐃᑯᐱᓈ ᐊᓂᑎᐦ ᓂᔅᑯᒧᐧᐃᓂᐦᒡ ᐋᐦ ᒌᐦ 
ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᐧᑯᔨᐤ ᐅᑎᔅᒌᐧᐋᐦᒡ 
ᐋᔪᐧᐃᒄ ᔮᔨᑖ ᒑ ᒌᐦ ᒌᐦᑳᔮᐱᐦᑎᑭᓂᐧᐃᐧᐃᔨᒡ ᐄᔨᔨᐤ ᐱᒫᑎᓰᐧᐃᓂᔨᐤ, ᐋᔑ ᐱᑳᔅᒋᐦᐅᒡ ᐄᔨᔨᐅᒡ ᑭᔮᐦ ᐋᐦ ᐧᐄᐦ ᒥᒋᒥᓂᐦᒡ 
ᐄᔨᔨᐅᐃᔨᐦᑎᐧᐃᓂᔨᐤ ᑭᔮᐦ ᐊᑎᑎᐤ ᒑ ᐊᔥᒌᐅᐱᔨᐦᐋᑭᓂᐅᐧᐃᒡ ᐋᐦ ᐧᐄᔮᔨᐦᑖᑯᓂᔨᒡ ᑭᔮᐦ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᐅᑖᐦ 
ᐧᐋᐦᒋᐱᔨᔨᒡ ᒑᐧᑳᔨᐤ ᐧᐋᑎᓂᑭᓂᐧᐃᐧᐃᔨᒡ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ᙮   

ᓈᓈᓂᒌᒻ ᐊᑎ ᒋᔅᒑᔨᐦᑎᒧᒡ ᐄᔨᔨᐅᒡ ᐋᔑ ᒥᓯᓈᑎᔨᒡ ᑭᔮᐦ ᒑᐧᑳᔨᐤ ᐊᓂᔮ ᒑ ᐧᐄᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᑎᐦ  ᒉᐃᒥᔅ ᐯᐃᐦ 
ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ ᐊᓂᑎᐦ ᑭᔮᐦ ᑎᔮᑭᐦᐄᒑᐱᔨᔨᒡ ᑎᐹᔅᑯᓂᒑᐅᓂᔨᐤ ᑭᔮᐦ ᐧᐄᔓᐧᐋᐧᐃᓂᔨᐤ ᐅᐦᒋ ᐊᓂᑖᐦ ᒑ ᐄᔑ 
ᐧᐄᔨᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᐋᐱᑎᔒᔥᑎᑭᓂᐧᐃᐧᐃᔨᒡ ᐋᐦ ᐧᐄᐦ ᑭᓂᐧᐋᔨᐦᑖᑯᓂᔨᒡ ᐊᔅᒌᔨᐤ ᑭᔮᐦ ᐊᓂᔮ ᐧᐋᐦ 
ᐄᑖᐱᑎᓰᓈᓂᐧᐃᐧᐃᔨᒡ, ᒑ ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᐅᑖᐦ ᒨᔥ ᐧᐄᔨᐧᐋᐤ ᑳ ᐄᔑ ᐋᐱᒋᔥᑖᒡ ᐅᓂᑑᐦᐆᔅᒌᐧᐋᐤ ᐅᑖᐦ 
ᐄᔨᔨᐅᔅᒌᐦᒡ᙮   

ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ ᐋᑯᑎᐦ ᑳ ᓂᑎᐧᐋᔨᐦᑖᑯᓂᔨᒡ ᐄᔨᔨᐅᒡ ᐊᑎᑎᐤ ᒑ ᐧᐄᐦ ᐄᑭᔮᔮᔨᐦᑎᐦᒡ ᐄᔨᐦᒡ ᐋᐦ ᒌᐦ ᐅᐦᒋᐱᔨᔨᒡ ᐋᐦ ᒥᑐᓈᔨᐦᑎᒥᐦᐄᐧᐋᔨᒡ ᒑ 
ᐄᔑᓈᑯᓂᔨᒡ ᑭᔮᐦ ᐋᑳ ᒥᔪᓈᑯᓂᔨᒡ ᐧᐄᔓᐧᐋᐧᐃᓂᔨᐤ ᐋᐦ ᒌᐦ ᐋᐱᑎᓂᔨᒡ ᐅᑖᐦ ᑳᐦᓈᑖᐦ ᑭᔮᐦ ᓅᓈᕗᑦ ᑎᐹᔨᐦᒋᒑᐧᐃᓂᐦᒡ ᐅᓵ ᐋᐦ 
ᒌᐦ ᐅᐦᒋᐱᔨᔨᒡ, ᐊᓂᔮ ᐧᐋᐦ ᐄᔑ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐊᔅᒌᔨᐤ ᑭᔮᐦ ᐊᓂᔮ ᒪᓈᐦᐅᓈᓂᐧᐃᐧᐃᔨᒡ 
ᐅᑖᐦ ᐅᐦᒋ ᐋᑳ ᓈᔥᒡ ᒥᔥᑏᐦ ᐅᐦᒋ ᐅᐦᒋᐱᔨᔨᒡ ᐅᑖᐦ ᐄᔨᔨᐅᔅᒌᐦᒡ᙮ ᐅᑖᐦ ᐄᔨᓈᐦᒡ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᒡ, ᐊᓐ ᓂᔅᑯᒧᐧᐃᓐ 
ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᓂᒧᐃ 
ᐅᐦᒋ ᐧᐋᐦᒋᔨᐧᐋᐤ ᒑ ᐱᒥᐱᔨᐦᑖᑭᓂᐧᐃᒡ ᑭᔮᐦ ᓂᒧᐃ ᐅᐦᒋ ᐧᐋᐦᑎᓐ ᓃᔓ ᑖᐱᔥᑯᓐ ᓂᔅᑯᒧᐧᐃᓐᐦ ᒑ ᒌᐦ ᐧᐄᒑᐦᑐᒥᑭᐦᒡᐦ ᐊᔅᒌ ᐋᐦ ᐋᔨᒧᑖᒡ 
ᐅᑖᐦ ᐅᓂᑐᐦᐆᔅᒌᐧᐋᐦᒡ ᒨᔥ ᐋᐦ ᒌᐦ ᐃᐦᑖᒡ ᐄᔨᔨᐅᔅᒌᐦᒡ᙮ ᐋᐦ ᑎᐹᓂᔥᑖᒡ ᐅᑖᐦ ᐊᑎᒫᐲᓯᒻ ᑯᐯᒃ ᑭᔮᐦ ᐄᔨᔨᐅᔅᒌ, ᐋᑯᑎᐦ ᓂᒥ ᐧᐋᐦᑎᓐ 
ᑖᐱᔥᑯᓐ ᒑ ᒌᐦ  ᓂᐦᐄᐱᔨᐦᐄᐧᐋᒡ ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᑭᔮᐦ ᐊᓐ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ, ᐋᑯᑎᐦ ᐃᔮᔨᒥᐦᐄᑯᒡ ᐄᔨᔨᐅᒡ 
ᑯᐃᔅᒄ ᒑ ᒌᐦ ᐱᒥᐱᔨᐦᑖᒡ ᐊᓂᔮ ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᓈᔥᒡ ᐋᐦ ᐊᔨᒥᓈᑯᓂᔨᒡ ᑭᔮᐦ ᐋᐦ ᒫᒫᒋᐦᒋᔥᑖᔨᒡ᙮ 

2. ᑳᐦᓈᑖᐦ ᑎᐹᔨᐦᒋᒑᓯᐤ 

a. ᐅᑖᐱᑎᓰᐧᐃᓂᐧᐋᐤ ᑳᐦᓈᑖᐦ ᑎᐹᔨᐦᒋᒑᓯᐤ - ᐄᔨᔨᐤᐦ ᐋᐦ ᐧᐄᒑᐱᑎᓰᒫᒡ ᑭᔮᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᒡ 
ᐊᑎᒫᐱᓰᒻ ᐋᔅᐱᔨᒡ  

ᐊᓂᐦᐄ ᒫᔮᓂᐤ ᐧᐋᔑᐦᑖᑭᓂᐧᐃᒡᐦ ᓂᔅᑯᒧᐧᐃᓐᐦ ᐅᑖᐦ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᑯᑖᐦ ᐧᐋᐦᒋ ᐧᐄᔓᑖᒡᐦ ᑭᔮᐦ ᐋᑯᑖᐦ ᒑ ᐄᔑ 
ᑭᓂᐧᐋᐱᐦᑖᑭᓂᐧᐃᒡ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋᐱᔨᒡ ᐊᓐ ᐧᐋᐦᒋ  ᒌᐦ ᐄᔑ ᐧᐃᔮᔨᐦᑖᑭᓂᐧᐃᒡ ᑭᔮᐦ ᐃᐦᑐᑎᑭᓂᐧᐃᒡ ᐅᐦᒋ ᐅᐦᐄ  
ᐊᓅᐦᒡ ᐧᐋᔑᐦᑖᑭᓂᐧᐃᐧᐃᔨᒡᐦ ᐋᐦ ᐅᔥᑳᒡᐦ ᓂᔅᑯᒧᐧᐃᓐᐦ᙮ ᑳᐦᓈᑖᐦ ᑎᐹᔨᐦᒋᒑᓯᐤ ᐋᐅᒄ ᐋᔑᓈᑯᓂᔨᒡ ᒑ ᑭᓂᐧᐋᐱᐦᑎᐦᒃ ᔮᔨᑖ ᒥᓯᐧᐋ 
ᑯᐃᔅᒄ ᒑ ᐱᒥᐱᔨᐦᑖᑭᓂᐧᐃᐧᐃᔨᒡᐦ ᐅᔮᐦ ᐊᓅᐦᒡ ᐋᑎ ᐅᐧᐃᔥᑳᔨᒡᐦ ᓂᔅᑯᒧᐧᐃᓐᐦ᙮8   

ᐊᓐ ᓈᑳᓂᔥᑭᐦᒃ ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐤᐦ/ᐄᔥᒌᒫᐤᐦ ᒑ ᒥᔪᐧᐄᒑᐱᑎᓰᒥᑐᔨᒡᐦ ᐋᔪᐧᐃᒄ ᐅᑖᐱᑎᓰᐧᐃᓐ ᔮᔨᑖ ᑯᐃᔅᒄ ᒑ 
ᐃᐦᑐᑎᑭᓂᐧᐃᐧᐃᔨᒡ ᐋᐦ ᐱᒧᐱᒥᐱᔨᐦᑖᑭᓂᐧᐃᐧᐃᔨᒡᐦ ᐋᐦ ᐅᔥᑳᔨᒡᐦ ᓂᔅᑯᒧᐧᐃᓐᐦ ᑭᔮᐦ ᓂᔅᑯᒧᐧᐃᓐᐦ ᐅᐦᒋ ᐊᔅᒌ ᒑ ᐄᔅᐱᔨᐦᑖᑭᓂᐧᐃᒡ, 
ᐋᑦ ᐋᑳ ᒥᓯᓈᑖᒡ ᐊᓐ ᓂᐦᐋᐤ ᒑ ᐄᔑ ᒋᔥᑖᔨᐦᑖᑯᐦᒡᐦ᙮9 ᐋᑯᑖᐦ ᒫᒃ ᐋᔑᓈᑯᐦᒡ, ᑳᐦᓈᑖᐦ ᑎᐸᔨᐦᒋᒑᓯᐤ ᔮᔨᑖ ᒑ ᐄᔑ ᑭᓂᐧᐋᐱᐦᑎᐦᒃ 
ᐊᓂᔮ ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ/ᐄᔥᒌᒫᐅᒡ ᐋᔑ ᐧᐄᒑᐱᑎᓰᒥᑐᒡ ᑭᔮᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ 
ᑭᓂᐧᐋᐱᐦᑎᑭᓂᐧᐃᒡ ᐊᑎᒫᐱᓰᒻ ᐋᔅᐱᔨᒡ ᔮᔨᑖ ᒑ ᐃᐦᑐᑎᑭᓂᐧᐃᐧᐃᔨᒡ ᐊᓂᔮ ᑳ ᐄᔑ ᓂᔅᑯᒧᓈᓂᐧᐃᐧᐃᔨᒡ ᐅᑖᐦ ᐅᐦᒋ 
ᑳᐦᓈᑖᐦ ᑎᐹᔨᐦᒋᒑᓰᓈᐦᒡ᙮ ᐊᓂᑎᐦ ᓈᑎᐧᐋᔨᐦᑖᑯᐦᒡ ᐅᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᑭᔮᐦ ᑯᑎᒡ ᒑᐧᑳᓐ ᐋᐦ ᐅᐦᒋ 
ᑭᓂᐧᐋᐱᐦᑎᑭᓂᐧᐃᒡ, ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ/ᐄᔥᒌᒫᐅᒡ ᐋᔑ ᐧᐄᒑᐱᑎᓰᒥᑐᒡ ᑭᔮᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ 
ᑭᓂᐧᐋᐱᐦᑎᑭᓂᐧᐃᒡ ᐊᑎᒫᐱᓰᒻ ᐋᔅᐱᔨᒡ ᐋᑯᑎᐦ ᓈᑎᐧᐋᔨᐦᑖᑯᐦᒡ ᒑ ᐧᐋᐦᒋᔨᐧᐋᒡ ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᒡ ᐅᔮ 
ᑖᐱᔥᑯᓐ ᑎᔮᐦᑭᐦᐅᑯᒡ ᐅᒌ ᐧᐋᐦ ᓂᐦᐄᐧᐋᐦᐄᑐᒡ᙮ 

ᐆ ᒫᒃ ᓃᔥᑎᒻ ᒥᑖᐦᑐᐱᐳᓐᐦ ᑳ ᐄᔥᐱᔑ ᐱᒥᐱᔨᐦᑖᑭᓂᐧᐃᒡ ᐆ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ 
ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ, ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ/ᐄᔥᒌᒫᐅᒡ ᐋᔑ 
ᐧᐄᒑᐱᑎᓰᒥᑐᒡ ᑭᔮᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᒡ ᐊᑎᒫᐱᓰᒻ ᐋᔅᐱᔨᒡ ᒌᐦ ᓂᐦᐄᐱᔨᐦᑖᐧᐃᒡ ᑭᔮᐦ ᒌᐦ 
ᐧᐄᒑᐱᑎᓰᒫᐧᐃᒡ ᐊᓂᔮᐦ ᒥᔮᒨᐱᔥᑎᒥᔨᒡᐦ ᐅᔮ ᒑ ᐄᔑ ᐱᒥᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᒥᐦᒑᐧᑖᐤ ᒌᐦ ᓂᔥᑎᐧᐄᐅᐧᐃᒡ ᐋᐦ ᐧᐄᐦ 
ᐱᐦᑯᐦᑖᒡ ᒑ ᐄᔑ ᐱᐦᑯᐦᐋᒡ ᔓᐧᐃᔮᓐᐦ ᐊᓂᑎᐦ ᔮᔨᑖ ᑯᐃᔅᒄ ᒑ ᐱᒥᐱᔨᐦᑖᑭᓂᐧᐃᐧᐄᔨᒡ ᑭᔮᐦ ᐋᑳ ᓈᔥᒡ ᒥᔮᐅᐱᔨᔨᒡ ᐊᓂᔮ  
ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ. ᐋᔪᐧᐃᒄ ᒦᓐ, ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ/ᐄᔥᒌᒫᐅᒡ ᐋᔑ ᐧᐄᒑᐱᑎᓰᒥᑐᒡ ᑭᔮᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ 
ᑭᓂᐧᐋᐱᐦᑎᑭᓂᐧᐃᒡ ᐊᑎᒫᐱᓰᒻ ᐋᔅᐱᔨᒡ ᑳ ᐅᐧᐋᔨᔥᑖᒡ ᒌᐦ ᐧᐃᔨᐱᔨᐦᑖᐧᐃᒡ ᑭᔮᐦ ᒌᐦ ᓂᐦᐄᐱᔨᐦᑖᐧᐃᒡ ᐋᐦ 
ᓂᔥᑎᐧᐄᔥᑎᐧᐋᑭᓂᐧᐃᐧᐃᔨᒡᐦ ᓂᓈᐦᑭᐤ ᐋᐦ ᐅᐦᒋ ᐱᒥᐱᔨᐦᑖᑭᓂᐧᐃᐧᐃᔨᒡ ᑎᐹᔨᐦᒋᒑᐧᐄᐧᐃᓂᔨᐤ ᒑ ᐧᐄᒋᐦᐄᐧᐋᔨᑯᐱᓈᓂᐦᐄ ᑯᐃᔅᒄ ᒑ 
ᒌᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᐊᓂᔮ ᓂᔅᑯᒧᐧᐃᓂᔨᐤ ᑳ ᒥᓯᓂᐦᐅᓱᓈᓂᐧᐃᐧᐃᔨᒡ᙮ ᐊᓂᒌ ᑳ ᐧᐃᔮᐱᒫᑭᓂᐅᐧᐃᒡ ᐅᑖᐦ 
ᐅᐦᒋ ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ/ᐄᔥᒌᒫᐅᒡ ᐋᔑ ᐧᐄᒑᐱᑎᓰᒥᑐᒡ ᑭᔮᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ 
ᑭᓂᐧᐋᐱᐦᑎᑭᓂᐧᐃᒡ ᐊᑎᒫᐱᓰᒻ ᐋᔅᐱᔨᒡ ᒌᐦ ᐧᐄᒑᐱᑎᓰᒫᐧᐃᒡ ᐊᓂᔮᐦ ᑎᔮᐦᑭᐦᐅᑯᔨᒡᐦ ᐊᑎᑎᐤ ᒑ ᒌᐦ ᒥᔪᐱᔨᐦᑖᑭᓂᐧᐃᐧᐃᔨᒡ 
ᐊᓂᔮ ᒥᐦᒑᑐ ᒑᐧᑳᔨᐤ ᐋᐦ ᒌᐦ ᐧᐃᔥᑖᐱᔨᐦᐄᐧᐋᔨᒡ᙮   

ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ/ᐄᔥᒌᒫᐅᒡ ᐋᔑ ᐧᐄᒑᐱᑎᓰᒥᑐᒡ ᑭᔮᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ 
ᑭᓂᐧᐋᐱᐦᑎᑭᓂᐧᐃᒡ ᐊᑎᒫᐱᓰᒻ ᐋᔅᐱᔨᒡ  ᐋᑯᑖᐦ ᑳ ᐅᐦᒋ ᔒᑐᔥᑭᑭᓂᐧᐃᒡ ᒑ ᒌᐦ ᐱᒥᐱᔨᐦᑖᑭᓂᐧᐃᒡ ᒥᓯᓂᐦᐄᒑᐅᑭᒥᒄᐦ ᐅᑖᐦ 
ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐧᐄᔓᑖᒡ ᐋᐦ ᒌᐦ 
ᐧᐃᔨᐱᔨᐦᐋᑭᓂᐧᐃᒡ ᔓᐧᐃᔮᓐ ᑳ ᐹᒋ ᐱᒋᔅᑎᓈᑭᓂᐧᐃᒡ ᑭᔮᐦ ᒦᓐ ᑯᐃᔅᒄ ᐋᐦ ᒌᐦ ᑭᓂᐧᐋᐱᐦᑎᑭᓂᐧᐃᒡ ᐊᓂᑖᐦ ᐧᐋᐦ ᐄᔅᐱᔨᐦᑖᑭᓂᐧᐃᒡ 

 
8  Statement of Principles on the Federal Approach to Modern Treaty Implementation: https://www.rcaanc-

cirnac.gc.ca/eng/1436288286602/1539696550968.  
9  Minister of Crown-Indigenous Relations Mandate Letter dated December 16, 2021: 

https://pm.gc.ca/en/mandate-letters/2021/12/16/minister-crown-indigenous-relations-mandate-letter.  

ᐋᐱᑎᓰᐧᐃᓐ, ᒑ ᐄᔑ ᐋᐱᑎᓰᑦ ᔓᐧᐃᔮᓐ ᐋᐦ ᐧᐄᐦᑖᑯᐦᒡ, ᐋᐦ ᑎᐹᑎᑖᒡ ᑳ ᐄᔅᐱᔨᒡ ᒑᐧᑳᓐ, ᑭᔮᐦ ᐊᓂᑖᐦ ᑳ ᐄᔑ ᐋᐱᒋᐦᐋᑭᓂᐧᐃᑦ 
ᔓᐧᐃᔮᓐ ᐊᓂᑎᐦ ᐋᔑᑯᒥᐱᐳᓐᐦ ᑖᐱᐦᐄᒑᓂᐧᐃᒡ᙮  ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ/ᐄᔥᒌᒫᐅᒡ ᐋᔑ ᐧᐄᒑᐱᑎᓰᒥᑐᒡ 
ᑭᔮᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᒡ ᐊᑎᒫᐱᓰᒻ ᐋᔅᐱᔨᒡ  ᒌᐦ ᓂᐦᐄᐱᔨᐦᑖᐧᐃᓐ ᐋᐦ ᐅᑎᓈᑭᓂᐧᐃᐧᐃᔨᒡᐦ 
ᐊᓂᑎᐦ ᒑ ᐊᔥᑎᐱᔨᒡᐦ, ᒋᒡ ᐊᓂᔮᐦ ᒑ ᒋᔥᑎᐱᔥᑎᒥᔨᒡᐦ, ᐅᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐧᐄᔓᑖᑭᓂᐧᐃᐧᐃᔨᒡ ᒑᐧᑳᔨᐤ ᐅᑖᐦ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ, ᑭᔮᐦ ᓂᒧᐃ ᐴᓃᐦᑭᒧᒡ ᐋᑳ ᓈᔥᒡ ᒑ ᐧᐹᔥᑐᐱᔨᔨᒡ ᐊᓂᔮ ᑳ ᐄᔑ ᐧᐃᔮᔨᐦᑖᑯᓂᔨᒡ 
ᑖᐃᔅᑉ ᒑ ᐃᐦᑐᑎᑭᓂᐧᐃᐧᐃᔨᑯᐱᓈ᙮ ᓈᑎᐧᐋᔨᐦᑖᑯᓂᔨᒡᐦ ᐊᓂᒌ, ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ/ᐄᔥᒌᒫᐅᒡ ᐋᔑ 
ᐧᐄᒑᐱᑎᓰᒥᑐᒡ ᑭᔮᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᒡ ᐊᑎᒫᐱᓰᒻ ᐋᔅᐱᔨᒡ  ᒌᐦ ᐧᐄᒑᐱᑎᓰᒫᐧᐃᒡ ᐊᓂᔮᐦ 
ᐧᐋᒋᐦᐄᑯᒡ ᑭᔮᐦ ᐧᐋᒑᐱᑎᓰᒫᒡ ᒑ ᓂᐦᐄᐱᔨᐦᑖᒡ ᐋᔅᐱᔨᐦᐋᑭᓂᐧᐃᐧᐃᔨᒡᐦ ᔓᐧᐃᔮᓐ ᑭᔮᐦ ᐊᓂᔮ ᒑ ᒌᐦ ᐃᐦᑐᑎᑭᓂᐧᐃᐧᐃᔨᒡ ᐅᑖᐦ 
ᐄᔨᔨᐅᔅᒌᐦᒡ ᐋᐦ ᑖᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐧᐄᔓᐧᐋᓂᐧᐃᐧᐃᔨᒡ᙮   

b. ᐋᔑ ᑎᐱᐦᐄᒑᓂᐧᐃᒡ ᒑ ᒌᐦ ᐱᒥᐱᔨᐦᑖᑭᓂᐧᐃᒡ 

ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ/ᐄᔥᒌᒫᐅᒡ ᐋᔑ ᐧᐄᒑᐱᑎᓰᒥᑐᒡ ᑭᔮᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ 
ᑭᓂᐧᐋᐱᐦᑎᑭᓂᐧᐃᒡ ᐊᑎᒫᐱᓰᒻ ᐋᔅᐱᔨᒡ ᒌᐦ ᑎᐱᐦᐄᒑᐧᐃᒡ ᐋᔑᑯᒥᐱᐳᓐᐦ ᐋᐦ ᓂᑎᐧᐋᔨᐦᑖᑯᓂᔨᒡ ᒑ 
ᑎᐱᐦᐄᒑᓂᐧᐃᐧᐃᔨᒡ, $69,362,510 ᐄᔥᐱᔥ, ᐋᔑᒥᓯᓈᑖᒡ ᐊᓐ ᐱᔅᑭᑎᓯᓂᐦᐄᑭᓐ 22 ᐅᑎᐦ ᓂᔅᑯᒧᐧᐃᓂᐦᒡ ᐋᐦ ᒌᐦ 
ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ ᐄᔨᔨᐤ 
ᑎᐹᔨᐦᒋᒑᓯᐤ ᐋᐅᒄ ᑳ ᐱᒋᔅᑎᓂᒧᐧᐋᑭᓂᐧᐃᑦ ᐊᓂᔮᐦ ᔓᐧᐃᔮᓐᐦ ᒑ ᒌᐦ ᑎᐱᐦᐄᑭᓂᐧᐃᐧᐃᔨᒡ ᐊᓂᔮ ᐋᔑ ᐱᒥᐱᔨᐦᑖᑭᓂᐧᐃᐧᐃᔨᒡ 
ᓂᓈᐦᑭᐤ ᒑᐧᑳᔨᐤ᙮ 

c. ᐋᐦ ᐧᐄᐦᑖᑯᐦᒡ ᒑ ᐄᔥᐱᔑ ᒌᐧᐋᑎᐱᐦᐄᒑᓂᐧᐃᒡ 

ᐋᔑ ᒥᓯᓈᑖᒡ ᐊᓂᑎᐦ ᐱᔅᑭᑎᓯᓂᐦᐄᑭᓂᐦᒡ 22 ᑳ ᐄᑎᓯᓈᑖᒡ ᐊᓂᑎᐦ ᐊᓐ ᓂᔅᑯᒧᐧᐃ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ 
ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ, ᐋᑯᑖᐦ ᑳ ᒌᐦ ᐅᑎᓈᑦ ᔓᐧᐃᔮᓐ ᑳᐦᓈᑖᐦ 
ᑎᐹᔨᐦᒋᒑᓯᐤ ᐊᓂᔮᐦ ᒑ ᒌᐧᐋᐱᒋᔅᑎᓈᑭᓂᐧᐃᐧᐃᔨᒡᐦ ᔓᐧᐃᔮᓐᐦ ᑳ ᐊᐅᐦᐋᓱᓈᓂᐧᐃᐧᐃᔨᒡᐦ ᐅᑖᐦ ᐅᐦᒋ ᐄᔨᔨᓈᐦᒡ᙮ ᐊᓂᔮ ᑳ ᐱᐳᓂᔨᒡ 
2018 ᑳ ᐄᒋᔥᑖᔨᒡ ᐋᑯᑎᐦ ᑳ ᐋᐦᒋᔥᑖᑦ ᑳᐦᓈᑖᐦ ᑎᐹᔨᐦᒋᒑᓯᐤ ᐋᐦ ᐧᐄᐦ ᓂᐦᐄᐧᐋᐦᐄᑐᓈᓂᐧᐃᐧᐃᒡ ᒑ ᒌᐦ ᐄᔑ ᐋᐱᑎᓯᔨᒡᐦ ᑭᔮᐦ ᒌᐦ 
ᒦᔥᑯᒋᐱᔨᐦᑖᐤ ᔓᐧᐃᔮᓐᐦ ᐋᐦ ᐱᒋᔅᑎᓈᑦ ᐋᑳ ᒑ ᒌᐧᐋᑎᐱᐦᐄᒑᓂᐧᐃᐧᐃᔨᒡ᙮ ᐊᓂᔮ ᑳ ᐱᐳᓂᔨᒡ 2019 ᑳ ᐄᒋᔥᑖᔨᒡ, ᒦᓐ ᒌᐦ 
ᐋᐦᒋᔥᑖᐤ ᐧᐄᔓᐧᐋᐧᐃᓂᔨᐤ ᐋᑳ ᓈᔥᑎᔨᒡ ᒑ ᒌᐧᐋᑎᐱᐦᐄᒑᓂᐧᐃᐧᐃᔨᒡ ᐅᐦᒋ ᐊᔅᒌᔨᐤ ᐋᐦ ᐋᔨᐧᒫᐅᐦᐄᐧᐋᔨᒡ ᑭᔮᐦ ᒌᐦ ᒌᐧᐋᐱᒋᔅᑎᓈᐤ 
ᐊᓂᔮᐦ ᔓᐧᐃᔮᓐᐦ ᑳ ᐅᐦᐋᓱᓈᓂᐧᐃᐧᐃᔨᒡᐦ ᐅᐦᒋ ᐊᔅᒌᔨᐤ ᐋᐦ ᐋᔨᐧᒫᐅᐦᐄᐧᐋᔨᒡ ᐋᐦ ᐧᐄᐦ ᓂᐦᐄᐧᐋᐦᐄᑐᓈᓂᐧᐃᐧᐃᔨᒡ᙮ 

ᐋᑯᑎᐦ ᒫᒃ ᑳ ᐄᔅᐱᔨᔨᒡ, ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ/ᐄᔥᒌᒫᐅᒡ ᐋᔑ ᐧᐄᒑᐱᑎᓰᒥᑐᒡ ᑭᔮᐦ ᑎᐹᔨᐦᒋᒑᓰᓈᐦᒡ ᐋᐦ 
ᐅᐦᒋ ᑭᓂᐧᐋᐱᐦᑎᑭᓂᐧᐃᒡ ᐊᑎᒫᐱᓰᒻ ᐋᔅᐱᔨᒡ  ᑳ ᐱᒋᔅᑎᓈᑦ $546,416 ᐄᔥᐱᔥ ᐊᓂᑖᐦ ᐄᔨᔨᐤ ᑎᐹᔨᐦᒋᒑᓰᓈᐦᒡ ᐅᐦᒋ ᐊᓂᔮ 
ᑳ ᐄᔥᐱᔥ ᐊᐅᐦᐋᓱᓈᓂᐧᐃᐧᐃᔨᒡ ᑳ ᒌᐦ ᒌᐧᐋᐱᒋᔅᑎᓈᑭᓂᐧᐃᐧᐃᔨᒡᐦ ᐋᔑᑯᒥᐱᐳᓐᐦ᙮ 

d. ᔓᐧᐃᔮᓐ ᓈᑎᐧᐋᔨᐦᑖᑯᓯᑦ ᒑ ᒌᐦ ᐱᒥᐱᔨᐦᑖᑭᓂᐧᐃᒡ 

ᐊᓐ ᒫᒃ ᓃᔥᑎᒻ ᒥᑖᐦᑐᐱᐳᓐᐦ ᑳ ᐄᔑ ᐱᒥᐱᔨᐦᑖᑭᓂᐧᐃᒡ, ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ/ᐄᔥᒌᒫᐅᒡ ᐋᔑ 
ᐧᐄᒑᐱᑎᓰᒥᑐᒡ ᑭᔮᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᒡ ᐊᑎᒫᐱᓰᒻ ᐋᔅᐱᔨᒡ ᐋᑯᑖᐦ ᐅᑖᐦ ᐅᐦᒋ ᑳᐦᓈᑖᐦ 
ᑎᐹᔨᐦᒋᒑᓰᓈᐦᒡ ᐅᔮ ᒫᓯᓈᓱᔨᒡᐦ ᔓᐧᐃᔮᓐᐦ ᑳ ᐱᒋᔅᑎᓈᑦ: 

ᐧᐄᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌ): ᐹᔨᐧᑳᐤ ᒌᐦ ᐱᒋᔅᑎᓈᐤ $6,000,000 ᐄᔥᐱᔥ ᔓᐧᐃᔮᓐᐦ ᒑ 
ᒌᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᑳ ᐄᔑ ᓂᔅᑯᒧᓈᓂᐧᐃᐧᐃᔨᒡ ᐋᔑ ᒥᓯᓈᑖᔨᒡ ᐱᔅᑭᑎᓯᓂᐦᐄᑭᓂᔨᐤ 25᙮5᙮1 ᑳ 
ᐄᑎᓯᓈᑖᔨᒡ ᐊᓂᑎᐦ ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ. 



10 
 
GCDOCS # 112101599 

ᓅᓈᕗᑦ ᑎᐹᔨᐦᒋᒑᓯᐤ: $4,489,209 ᒌᐦ ᐱᒋᔅᑎᓈᐤ ᒑ ᐧᐄᒋᐦᐄᑯᔨᒡᐦ ᓅᓈᕗᑦ ᑎᐹᔨᐦᒋᒑᓯᐤ ᒑ ᒌᐦ ᐃᐦᑐᑎᒥᔨᒡᐦ 
ᐅᑖᐱᑎᓰᐧᐃᓂᔨᐤ ᐋᔑ ᒥᓯᓈᑖᔨᒡ ᐊᓂᑎᐦ ᓂᔅᑯᒧᐧᐄᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ 
ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ, ᐋᔑ ᒥᓯᓈᑖᒡ ᐱᔅᑭᑎᓯᓂᐦᐄᑭᓐ 5᙮3 ᑳ ᐄᑎᓯᓈᑖᒡ ᒑ ᒌᐦ 
ᐱᒥᐱᔨᐦᑖᑭᓂᐧᐃᒡ ᐊᓐ ᑳ ᐄᔑ ᐧᐃᔮᔨᑖᑭᓂᐧᐃᒡ᙮  

e. ᔓᐧᐃᔮᓐ ᓈᑎᐧᐋᔨᐦᑖᑯᓯᑦ ᒑ ᒌᐦ ᐱᒥᐱᔨᐦᑖᑭᓂᐧᐃᒡ ᐄᔨᔨᐅᔅᒌᐦ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ 
ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐧᐄᔓᑖᒡ 

ᐊᓐ ᒫᒃ ᓃᔥᑎᒻ ᒥᑖᐦᑐᐱᐳᓐᐦ ᑳ ᐄᔑ ᐱᒥᐱᔨᐦᑖᑭᓂᐧᐃᒡ, ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ/ᐄᔥᒌᒫᐅᒡ ᐋᔑ 
ᐧᐄᒑᐱᑎᓰᒥᑐᒡ ᑭᔮᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᒡ ᐊᑎᒫᐱᓰᒻ ᐋᔅᐱᔨᒡ  ᐋᔅᐱᔨᒡ ᐋᑯᑖᐦ ᐅᑖᐦ ᐅᐦᒋ 
ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐅᔮ ᒫᓯᓈᓱᔨᒡᐦ ᔓᐧᐃᔮᓐᐦ ᑳ ᐱᒋᔅᑎᓈᑦ: 

ᑳ ᒋᔥᑎᐱᔥᑎᐦᒡ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ: ᒫᒨ 
$2,728,212 ᐄᔥᐱᔥ ᒌᐦ ᐱᒋᔅᑎᓈᐤ ᒑ ᒌᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᐋᑳ ᒑ ᐴᓂᐱᔨᔨᒡ ᐋᔑ ᒥᓯᓈᑖᔨᒡ 
ᐱᔅᑭᑎᓯᓂᐦᐄᑭᓂᔨᐤ 8 ᑳ ᐄᑎᓯᓈᑖᔨᒡ ᐊᓂᑎᐦ  ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ 
ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ 

ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ: ᒫᒨ 
$7,691,950 ᐄᔥᐱᔥ ᒌᐦ ᐱᒋᔅᑎᓈᐧᐃᒡ ᒑ ᒌᐦ ᐱᒥᐱᔨᔨᒡ ᑭᔮᐦ ᐋᑳ ᒑ ᐴᓂᐱᔨᔨᒡ ᐋᔑ ᒥᓯᓈᑖᔨᒡ ᐱᔅᑭᑎᓯᓂᐦᐄᑭᓂᔨᐤ 
13 ᑳ ᐄᑎᓯᓈᑖᔨᒡ, ᒋᒡ ᐧᐃᓂᐦᐄᒑᓯᐤᐦ ᐋᐦ ᒫᒨᐱᔨᒡᐦ ᒑ ᒌᐦ ᐱᒥᐱᔨᐦᐄᓱᔨᒡᐦ ᐋᔑ ᒥᓯᓈᑖᔨᒡ ᐊᓂᑎᐦ 13 
ᐱᔅᑭᑎᓯᓂᐦᐄᑭᓂᐦᒡ ᐅᑎᐦ  ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ 
ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ 

ᑳ ᒫᒨᐱᒡ ᒦᓐ ᐋᐦ ᑭᓂᐧᐋᐱᐦᑎᐦᒡ ᐋᐦ ᐅᐧᐋᔮᔨᐦᑖᑯᓂᔨᒡ ᒑ ᐋᐱᑎᓰᓈᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᒡ  
ᐧᐄᓂᐹᒄ: ᒫᒨ $2,322,503 ᐄᔥᐱᔥ ᒌᐦ ᐱᒋᔅᑎᓈᐧᐃᒡ ᒑ ᒌᐦ ᐱᒥᐱᔨᔨᒡ ᑭᔮᐦ ᐋᑳ ᒑ ᐴᓂᐱᔨᔨᒡ ᐋᔑ ᒥᓯᓈᑖᔨᒡ 
ᐱᔅᑭᑎᓯᓂᐦᐄᑭᓂᔨᐤ 18 ᑳ ᐄᑎᓯᓈᑖᔨᒡ, ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ 
ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ 

ᒦᓐ ᒫᒃ, ᐅᔥᑭᒡ ᑳ ᐱᒥᐱᔨᐦᑖᑭᓂᐧᐃᒡ ᑭᔮᐦ ᐋᐦᐧᒫᔮᐦ ᒋᔥᒋᐧᐋ ᐅᐦᒋ ᐧᐃᔨᐱᔨᐦᑖᑭᓂᐧᐃᒡ ᒑ ᐄᔑᓈᑯᐦᒡ  ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐧᐄᔓᑖᒡ, ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ/ᐄᔥᒌᒫᐅᒡ ᐋᔑ ᐧᐄᒑᐱᑎᓰᒥᑐᒡ ᑭᔮᐦ 
ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᒡ ᐊᑎᒫᐱᓰᒻ ᐋᔅᐱᔨᒡ ᒌᐦ ᐱᒋᔅᑎᓈᐤ ᔓᐧᐃᔮᓐᐦ $706,724 ᐄᔥᐱᔥ 
ᐊᓂᑖᐦ ᐄᔑ ᐄᔨᔨᐤ ᑎᐹᔨᒋᒑᓰᓈᐦᒡ ᒑ ᒌᐦ ᐋᐱᑎᓯᔨᒡᐦ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐊᓂᑖᐦ ᓅᒻ ᑳ ᐃᐦᑎᑯᓂᔨᒡ 
ᒥᓯᓂᐦᐄᒑᐅᑭᒥᑯᔨᐤ ᐅᑖᐦ  ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐧᐄᔓᑖᒡ᙮ 

ᔓᐧᐃᔮᓐ ᐃᔮᐱᑎᓰᑦ ᐋᐦ ᓈᓂᑑᒋᔅᒑᔨᐦᑖᑯᐦᒡ ᓂᑑᐦᐅᐧᐃᓐ 

ᐄᔅᑯᑎᒃ ᑳ ᐋᐱᑎᐦᒡ ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ 
ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ, ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ/ᐄᔥᒌᒫᐅᒡ ᐋᔑ ᐧᐄᒑᐱᑎᓰᒥᑐᒡ ᑭᔮᐦ ᑎᐹᔨᐦᒋᒑᓰᓈᐦᒡ 
ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᒡ ᐊᑎᒫᐱᓰᒻ ᐋᔅᐱᔨᒡ  ᐋᑯᑎᐦ ᑳ ᑎᐹᓂᐦᐋᒡ ᔓᐧᐃᔮᓐᐦ $6,019,579 ᐄᔥᐱᔥ ᒑ ᑎᐹᓂᐱᔨᐦᐋᒡ 
ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ, ᑎᐱᔨᐧᐋ ᒑ 
ᒥᔮᑭᓂᐅᐧᐃᒡ ᑭᔮᐦ ᒫᒃ ᒑ ᑭᓂᐧᐋᔨᐦᑖᑯᓯᔨᒡᐦ ᐅᔮ ᒑ ᐄᑖᐱᑎᓯᔨᒡᐦ, ᒑ ᒌᐦ ᒋᔥᒋᐱᔨᐦᑖᑭᓂᐧᐃᒡ ᐋᐦ ᓈᓂᑑᒋᔅᒑᔨᐦᑖᑯᐦᒡ ᓂᑑᐦᐅᐧᐃᓐ 
ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ, ᐋᔑ ᒥᓯᓈᑖ ᐊᓂᑎᐦ 13᙮3᙮2 ᑳ ᐄᑎᓯᓈᑖᒡ ᐱᔅᑭᑎᓯᓂᐦᐄᑭᓐ ᐅᑎᐦ  
ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 

ᐧᐄᓂᐹᒄ᙮ ᐋᑯᑎᐦ ᒑ ᒌᐦ ᐅᐦᒋ ᒥᔪᐱᔨᒡ ᑭᔮᐦ ᒑᒃ ᐅᑖᐦ ᐄᔑ ᓃᔥᑖᒥᐦᒡ ᒑ ᒌᐦ ᐅᔑᐦᑖᑭᓂᐧᐃᒡ ᒑ ᒌᐦ ᐃᐦᑖᒡ  ᒑ ᒫᒨᐱᒡ ᓂᑑᐦᐅᐧᐃᓂᔨᐤ 
ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ, ᔖᔥ ᒌᐦ ᐱᒋᔅᑎᓈᑭᓂᐆ ᐆ ᔓᐧᐃᔮᓐ ᑭᔮᐦ ᐅᑖᐦ 
ᐄᔨᔨᐤ ᑎᐹᔨᐦᒋᒑᓰᓈᐦᒡ ᐋᑯᑖᐦ ᑳᓂᐧᐋᔨᐦᑖᑯᓯᑦ ᒑᒃ ᒑ ᒌᐦ ᐋᐱᒋᐦᐋᒡ ᐊᓂᒌ  ᒑ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ 
ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ. 

f. ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᐋᐦ ᓅᑎᒫᓵᓂᐧᐃᒡ ᑭᔮᐦ ᒋᐦᒋᑭᒦᐦ  

ᐊᓐ ᒫᒃ ᓃᔥᑎᒻ ᒥᑖᐦᑐᐱᐳᓐᐦ ᑳ ᐄᔑ ᐱᒥᐱᔨᐦᑖᑭᓂᐧᐃᒡ ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ 
ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ, ᐊᓂᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᐋᐦ 
ᓅᑎᒫᓵᓂᐧᐃᒡ ᑭᔮᐦ ᒋᐦᒋᑭᒦᐦ ᐋᔪᐧᐃᒄ ᒫᐅᒡ ᑳ ᓃᔥᑎᒥᔥᑖᒡ ᐋᐦ ᒫᒨᐋᐱᑎᔒᔥᑎᑭᓂᐧᐃᐧᐃᔨᒡ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ 
ᓂᑑᐦᐅᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᐧᐋᑎᐦᒋᐱᔨᒡᐦ ᒑ ᐃᐦᑐᑖᑭᓂᐧᐃᐧᐃᔨᒡ᙮  ᐋᑯᑎᐦ ᑳ ᐄᔑᓈᑯᓂᔨᒡ ᒑ 
ᐧᐄᒑᐱᑎᓰᒫᒡ ᐅᑖᐦ ᑎᐹᔨᐦᒋᒑᓰᓈᐦᒡ ᐧᐋᐦᒋ ᓈᓈᑭᒋᔥᑖᔨᒡᐦ ᐋᐦ ᒥᔥᑎᑯᔅᑳᔨᒡ (ᐋᐦ ᓅᑖᐦᑎᐧᑳᓂᐧᐃᐧᐃᔨᒡ), ᐋᐧᐋᓰᔅᐦ ᑭᔮᐦ ᐊᓂᔮ ᓈᔥᒡ 
ᐧᐋᐦ ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒋᔨᐤ ᐅᑎᐦ ᑯᐯᒃ ᑭᔮᐦ ᐊᓂᔮᐦ  ᑳ ᒫᒨᐱᔨᒡᐦ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐋᐦ ᐹᒋ ᑯᐧᑳᒋᔅᒑᒧᓈᓂᐧᐃᐧᐃᔨᒡ ᐅᐦᒋ ᓂᒫᔅᐦ ᑭᔮᐦ ᑯᑎᒋᔨᐤ ᐹᒫᑎᓰᒥᑭᓂᔨᒡ ᐅᑖᐦ 
ᐧᐄᓂᐹᑯᐦᒡ ᑭᔮᐦ ᒑ ᐧᐄᐦᑖᑯᓂᔨᒡ ᐋᑎ ᐃᔨᑖᐱᑎᓰᒡ ᐊᐧᐋᓂᒌ ᐃᔮᐱᑎᔒᔥᑎᐦᒡ᙮ ᐊᓂᔮ ᒦᓐ ᑯᑎᒋᔨᐤ ᒑᐧᑳᔨᐤ ᑳ ᐱᒦᐦᑭᐦᒡ: 

 ᔮᔨᑖ ᒑ ᒌᐦ ᓂᐦᐄᔥᑳᑐᔨᒡᐦ ᒫᒨᐱᔥᑎᒥᔨᒡᐦ ᓂᑑᐦᐅᐧᐃᓂᔨᐤ ᓅᓈᕕᒃ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑭᔮᐦ ᐊᓂᔮᐦ ᑳ 
ᒫᒨᐱᔨᒡᐦ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐅᐦᒋ ᐊᓂᔮ 
ᑖᐱᔥᑯᓐ ᐋᐦ ᑖᐦᑭᐦᐅᑯᒡ ᐄᔨᔨᐅᒡ/ᐄᔥᒌᒫᐅᒡ ᑎᔮᐦᑭᐦᐅᑯᐧᑖᐤᐦ ᐋᔅᐱᔨᐦᑖᑭᓂᐧᐃᐧᐃᔨᒡ ᓂᑑᐦᐅᐧᐃᓂᔨᐤ ᐊᓂᑖᐦ 
ᐧᐄᔨᐧᐋᐤᐦ ᐋᐦ ᓂᑑᐦᐅᒡ: 

 ᐋᐦ ᓈᑭᑎᐧᐋᔨᒫᒡ ᐊᓂᑖᐦ ᐧᐄᓂᐹᑯᐦᒡ ᐋᐦ ᐱᐹᒥᔨᐦᑖᔨᒡᐦ ᐋᐦ ᓅᑎᒫᓵᓂᐧᐃᐧᐃᔨᒡ ᑭᔮᐦ ᒋᐦᒋᒥᐦ ᑳ ᓈᓈᑭᒋᔥᑖᔨᒡᐦ ᑭᔮᐦ 
ᐧᐃᔮᐧᑳᒥᓰᐧᐃᓂᔨᐤ ᐅᑖᐦ ᐧᐄᓂᐹᑯᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ’, ᐊᓂᔮ ᑎᔮᐦᑭᐦᐅᑯᔨᒡᐦ ᐄᔨᔨᐤᐦ/ᐄᔥᒌᒫᐤ, ᐋᐦ 
ᓂᑎᐧᐋᔨᐦᑖᑯᓂᔨᒡ ᒑ ᐃᐦᑐᑎᐦᐧᑳᐤᐦ;  

 ᔮᔨᑖ ᒑ ᒋᔅᒑᔨᐦᑎᔮᒡ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ 
ᐧᐄᓂᐹᑯᔨᐤ ᐊᓂᔮ ᑳ ᐄᔑ ᐋᔨᐧᒫᐅᐦᐄᐧᐋᔨᒡ ᑖᐦᑭᐦᐄᒑᐱᔨᒑ ᐊᓂᔮ ᒑᐧᑳᔨᐤ ᒑ ᐃᐦᑐᑎᒥᔨᑯᐱᓈᓂᐦᐄ ᑭᔮᐦ ᐊᓂᔮ ᐧᐋᐦ 
ᐄᔑ ᐱᒥᐱᔨᐦᑖᔨᒡᐦ;  

 ᐋᐦ ᓈᑭᔑᒋᐦᐋᒡ ᐄᔨᔨᐤᐦ ᐅᑎᐦᑖᐧᐃᓂᐧᐋᔨᐦᒡ ᓂᓈᐦᑭᐤ ᐋᐦ ᐄᓯᓈᑯᓯᔨᒡᐦ ᐋᐦᒋᒄᐦ ᐋᐦ ᐋᔨᒧᒫᒡ ᑭᔮᐦ ᓂᒫᐤᐦ, ᓃᔓᔨᒡ ᐅᒌ 
ᐋᐦ ᐄᓯᓈᑯᓯᒡ ᐋᑯᑖᐦ ᐋᔑ ᒥᓯᓈᓱᒡ ᐧᐄᔓᐧᐋᐧᐃᓂᐦᒡ ᐋᐦ ᑯᔅᐱᓈᔨᐦᑖᑯᓂᔨᒡ ᐧᐋᓵ ᐋᐦ ᑎᑭᐧᐋᔑᔑᒡ᙮ 

g. ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᓈᓈᑭᒋᔥᑖᓂᐧᐃᒡ ᐊᔅᒌ ᑭᔮᐦ ᒌᔑᒄ ᔖᔥ ᐄᔨᐦᒡ ᐋᐦ ᐄᑖᔨᐦᑖᑯᐦᒡ  

ᐊᓐ ᒫᒃ ᓃᔥᑎᒻ ᒥᑖᐦᑐᐱᐳᓐᐦ ᑳ ᐄᔑ ᐱᒥᐱᔨᐦᑖᑭᓂᐧᐃᒡ, ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᓈᓈᑭᒋᔥᑖᓂᐧᐃᒡ ᐊᔅᒌ ᑭᔮᐦ ᒌᔑᒄ ᔖᔥ 
ᐄᔨᐦᒡ ᐋᐦ ᐄᑖᔨᐦᑖᑯᐦᒡ  ᒌᐦ ᒥᔪᐧᐄᒑᐱᑎᓰᒥᑐᐧᐃᒡ ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ 
ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑭᔮᐦ ᐊᓂᒌ ᑳ ᒫᒨᐱᒡ ᒦᓐ ᐋᐦ ᑭᓂᐧᐋᐱᐦᑎᐦᒡ ᐋᐦ ᐅᐧᐋᔮᔨᐦᑖᑯᓂᔨᒡ ᒑ ᐋᐱᑎᓰᓈᓂᐧᐃᐧᐃᔨᒡ ᐅᑖᐦ 
ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᒡ ᐧᐄᓂᐹᒄ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᓂᑑᐦᐅᐧᐃᓂᔨᐤ ᐋᐦ ᓈᑭᑎᐧᐋᔨᐦᑖᑯᓂᔨᒡ ᑭᔮᐦ ᒑ ᐄᔑ 
ᑖᐦᑭᐦᐄᒑᐱᔨᔨᒡ ᐋᐱᑎᓰᐧᐃᓂᔨᐤ ᒥᒋᓐ ᒑ ᐧᐄᐦ ᒋᔅᒑᔨᐦᑎᐦᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐋᔑ ᒥᓯᓈᑖᔨᒡ 
ᐊᓂᑎᐦ ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ 

ᐋᑯᑎᐦ ᒫᒃ ᒫᐅᒡ, ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᓈᓈᑭᒋᔥᑖᑭᓂᐧᐃᒡ ᐊᔅᒌ ᑭᔮᐦ ᒌᔑᒄ ᔖᔥ ᐄᔨᐦᒡ ᐋᐦ ᐄᑖᔨᐦᑖᑯᐦᒡ  ᑭᔮᐦ ᐊᓂᒌ ᑳ 
ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒌᐦ ᒋᓯᒑᔨᐦᑎᒥᐦᐄᑯᐧᐃᒡ 
ᐅᐦᒋ ᐊᓂᔮ ᔮᔨᑖ ᒑ ᓈᑭᑎᐧᐋᔨᐦᑖᑯᓯᔨᒡᐦ ᑭᔮᐦ ᓈᓈᑭᒋᐦᐋᑭᓂᐧᐃᐧᐃᔨᒡᐦ ᐱᔮᓯᐤᐦ ᑭᔮᐦ ᐊᓂᔮ ᓂᑑᐦᐅᐧᐃᓂᔨᐤ ᐋᐦ 

ᑯᔅᐱᓈᔨᐦᑖᑯᓂᔨᒡ ᒑᒃ ᒋᐦᐋᑳ ᐃᐦᑎᑯᓂᔨᒡ᙮ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᓈᓈᑭᒋᔥᑖᓂᐧᐃᒡ ᐊᔅᒌ ᑭᔮᐦ ᒌᔑᒄ ᔖᔥ ᐄᔨᐦᒡ ᐋᐦ 
ᐄᑖᔨᐦᑖᑯᐦᒡ  ᒌᐦ ᐧᐄᐦ ᒋᔅᒑᔨᐦᑖᑯᓂᔨᐤ ᐋᑖᔨᐦᑎᒥᐦᐄᑯᒡ ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐅᐦᒋ ᐊᓂᔮ ᐋᔑ ᐱᒥᐱᔨᐦᑖᑭᓂᐧᐃᐧᐃᔨᒡ ᓈᔥᒡ ᐋᐦ ᐧᐄᐦ ᓈᑭᑎᐧᐋᔨᐦᑖᑯᓂᔨᒡ ᐊᓂᔮ 
ᓂᑑᐦᐅᐧᐃᓂᔨᐤ ᐅᐦᒋ ᐱᔮᓯᐤᐦ ᑭᔮᐦ ᐊᓂᔮᐦ ᐅᔅᑎᔅᑭᒥᒡ ᐹᐹᒥᐱᐦᑖᔨᒡᐦ ᐅᑖᐦ ᐋᐦ ᐃᐦᑖᔨᒡᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ᙮ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᓈᓈᑭᒋᔥᑖᓂᐧᐃᒡ ᐊᔅᒌ ᑭᔮᐦ ᒌᔑᒄ ᔖᔥ ᐄᔨᐦᒡ ᐋᐦ ᐄᑖᔨᐦᑖᑯᐦᒡ ᑭᔮᐦ ᐊᓂᒌ ᑳ ᒫᒨᐱᒡ 
ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑭᔮᐦ ᐧᐄᔨᐧᐋᐤ ᒌᐦ 
ᐧᐄᒑᐱᑎᓰᒥᑐᐧᐃᒡ ᐅᐦᒋ ᐱᔮᓯᐤᐦ ᑭᔮᐦ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᓂᓈᐦᑭᐤ ᒑᐧᑳᔨᐤ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ᙮ 

ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᓈᓈᑭᒋᔥᑖᑭᓂᐧᐃᒡ ᐊᔅᒌ ᑭᔮᐦ ᒌᔑᒄ ᔖᔥ ᐄᔨᐦᒡ ᐋᐦ ᐄᑖᔨᐦᑖᑯᐦᒡ  ᒌᐦ ᐧᐄᒑᐱᑎᓰᒫᐧᐃᒡ ᐊᓂᔮᐦ ᑳ 
ᒫᒨᐱᔨᒡᐦ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑭᔮᐦ ᐊᓂᔮᐦ ᑳ 
ᒫᒨᐱᔥᑎᐦᒡ ᓂᑑᐦᐅᐧᐃᓂᔨᐤ ᓅᓈᕕᒃ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐅᐦᒋ ᐊᓂᔮ ᒑ ᐄᔥᐱᔥ ᓂᑎᐧᐋᔨᐦᑖᑯᓂᔨᒡ ᒑ ᒌᐦ 
ᓂᐱᐦᑖᑭᓂᐧᐃᐧᐃᔨᒡ ᑭᔮᐦ ᐊᓂᔮ ᐋᑳ ᒑ ᐧᐃᔮᔨᐦᑎᒧᐧᐋᑭᓂᐧᐃᑦ ᐊᐧᐋᓐ ᒑ ᒌᐦ ᐄᔥᐱᔥ ᓂᐱᐦᑖᑦ ᐅᑖᐦ ᐲᓯᐧᒫᐦᑖᐦᒡ ᐄᑖᐦᒑ ᐦᐊᑦᓯᓐ 
ᐯᐃᐦ ᐅᐦᒋ ᐊᓂᔮ ᐋᐦ ᐃᐦᑎᔑᒡ ᐧᐋᐱᔅᑯᒡ᙮ ᑖᐱᔥᑯᓐ ᒌᐦ ᐋᐱᑎᔒᔥᑎᒧᒡ ᐋᐦ ᓈᓈᑭᒋᐦᐋᑭᓂᐧᐃᐧᐃᔨᒡᐦ ᐧᐋᐱᔅᒄᐦ ᑭᔮᐦ ᐋᐦ 
ᓈᓂᑑᒋᔅᒑᔨᐦᑖᑯᓯᔨᒡᐦ᙮   ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᓈᓈᑭᒋᔥᑖᓂᐧᐃᒡ ᐊᔅᒌ ᑭᔮᐦ ᒌᔑᒄ ᔖᔥ ᐄᔨᐦᒡ ᐋᐦ ᐄᑖᔨᐦᑖᑯᐦᒡ ᑭᔮᐦ ᒌᐦ 
ᒋᔅᒑᔨᐦᑎᔮᐧᐃᒡ ᐊᓂᔮᐦ ᑳ ᒫᒨᐱᔨᒡᐦ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ 
ᐊᓂᔮ ᑳ ᐄᔑ ᐧᐃᔮᔨᐦᑎᐦᒡ ᑭᔮᐦ ᒑᐧᑳᔨᐤ ᐋᐦ ᐃᐦᑐᑎᐦᒡ ᐅᐦᒋ ᐧᐋᐱᔅᒄᐦ ᐅᑖᐦ ᐧᐄᓂᐹᑯᐦᒡ ᑎᔮᐦᑭᐦᐄᒑᐱᔨᔨᒡ ᐄᔨᔨᐅᔅᒌᔨᐤ, ᑯᐯᒃ ᑭᔮᐦ 
ᒥᓯᐦᑖ ᐅᑎᐦ ᑳᐦᓈᑖᐦ᙮ 

3. ᐧᐄᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌ) ᑭᔮᐦ ᐄᔨᔨᐤ ᑎᐹᔨᐦᒋᒑᓯᐤ 

ᐊᓐ ᓃᔥᑎᒻ ᒥᑖᐦᑐᐱᐳᓐᐦ ᑳ ᐱᒥᐱᔨᐦᑖᑭᓂᐧᐃᒡ, ᐊᓂᒌ ᐧᐄᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌ) ᑭᔮᐦ ᐄᔨᔨᐤ 
ᑎᐹᔨᐦᒋᒑᓯᐤ ᓂᓈᐦᑭᐤ ᒑᐧᑳᔨᐤ ᒌᐦ ᐱᒥᐱᔨᐦᑖᐧᐃᒡ ᐋᐦ ᔒᑐᔥᑭᐦᒡ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᓂᔅᑯᒧᐧᐃᓂᔨᐤ ᐋᐦ ᒌᐦ 
ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ ᐋᔪᐧᐃᒄ ᐅᔮ ᑳ 
ᐃᐦᑐᑎᐦᒡ ᐋᐦ ᐧᐄᒋᐦᐄᐧᐋᒡ ᑳ ᐅᐧᐋᔮᐱᒫᑭᓂᐧᐃᐧᐃᔨᒡᐦ ᐊᐧᐋᔨᐤᐦ ᒑ ᐧᐄᑎᐱᐦᒑᒧᔨᒡᐦ ᐅᑖᐦ ᐄᔨᔨᐅᔅᒌᐦ ᐋᐦ ᑖᐦᑭᐦᐄᒑᐱᔨᔨᒡ 
ᐧᐄᓂᐹᑯᔨᐤ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐧᐄᔓᑖᔨᒡ, ᐋᐦ ᔒᑐᔥᑭᐦᒡ ᓅᒻ ᑳ ᐧᐃᔮᔨᐦᑖᑭᓂᐧᐃᒡ ᒑ ᐃᐦᑎᑯᐦᒡ ᒥᓯᓂᐦᐄᒑᐅᑭᒥᒄ ᐊᓂᑎᐦ ᒑ 
ᒌᐦ ᐅᐦᒋ ᐱᒥᐱᔨᐦᑖᑭᓂᐧᐃᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐧᐄᔓᑖᔨᒡ ᐋᐦᐧᒫᔮᐦ 
ᒋᔥᒋᐧᐋ ᔮᔨᒋᔥᑖᒡ ᑭᔮᐦ ᒌᐦ ᐧᐋᐧᐄᐦᑎᒧᒡ ᐊᓂᔮ ᐧᐄᔨᐧᐋᐤ ᐋᑖᔨᐦᑎᐦᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᑯᐱᓈ ᐊᓂᔮ ᓂᔅᑯᒧᐧᐃᓂᔨᐤ ᐋᐦ ᒌᐦ 
ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ ᐄᔨᔨᐤ 
ᑎᐹᔨᐦᒋᒑᓯᐤ ᒌᐦ ᐧᐃᔨᑳᐳᐧᐃᐦᑖᐤ ᐋᐦ ᐅᔥᑳᔨᒡ ᒥᓯᓂᐦᐄᒑᐅᑭᒥᑯᔨᐤ ᐄᔨᔨᐤ ᔓᐧᐃᔮᓐᐦ ᐋᐦ ᐋᐱᒋᐦᐋᑦ ᑭᔮᐦ ᐊᓂᑎᐦ ᒑ ᐧᐄᒋᔨᒡᐦ 
ᐅᑖᐱᒋᐦᐋᑭᓐᐦᒡ ᐅᑖᐦ ᐧᐋᔅᑳᐦᐄᑭᓂᔥ ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ, ᑳ ᒋᔥᑎᐱᔥᑎᐦᒡ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ 
ᐧᐄᓂᐹᑯᔨᐤ ᑭᔮᐦ ᐊᓂᒌ ᑳ ᒫᒨᐱᒡ ᒦᓐ ᐋᐦ ᑭᓂᐧᐋᐱᐦᑎᐦᒡ ᐋᐦ ᐅᐧᐋᔮᔨᐦᑖᑯᓂᔨᒡ ᒑ ᐋᐱᑎᓰᓈᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ 
ᑎᔮᐦᑭᐦᐄᒑᐱᔨᒡ ᐧᐄᓂᐹᒄ᙮  

ᐄᔨᔨᐤ ᑎᐹᔨᐦᒋᒑᓯᐤ ᐋᐅᒄ ᐧᐋᔮᔨᐦᑎᐦᒃ ᐋᐦ ᐧᐄᐦ ᐲᐦᑎᑖᐱᔨᓈᓂᐧᐃᐧᐃᔨᒡ ᐄᔨᔨᐤ ᐊᔅᒌᐦ ᑭᔮᐦ ᐋᐅᒄ ᐧᐋᔨᔓᐧᐋᑦ , 
ᓈᑎᐧᐋᔨᐦᑖᑯᓂᔨᒡᐦ, ᒑ ᒌᐦ ᐱᔥᑎᔓᐧᐋᑦ ᒑ ᐲᐦᑎᑖᐱᔨᓈᓂᐧᐃᐧᐃᔨᒡ ᑭᔮᐦ ᐃᐦᑖᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ᙮  ᐅᑖᐦ ᒫᒃ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ, ᐄᔨᔨᐤ ᑎᐹᔨᐦᒋᒑᓯᐤ ᒌᐦ ᐊᔓᑎᒫᑰ ᐧᐄᓂᐹᑰᐦ ᑭᔮᐦ ᓅᐦᒋᒦᐅᐄᔨᔨᐤᐦ ᐋᐦ ᓈᑎᒫᑐᔨᒡᐦ 
(ᐄᔨᔨᐅᔅᒌ), ᐅᐦᒋ ᒑᑳᑦ ᒥᓯᐧᐋ ᒥᓂᔥᑎᒄᐦ ᐋᑯᐦᑎᓂᔨᒡᐦ ᐅᑖᐦ ᒉᐃᒥᔅ ᐯᐃᐦ ᑭᔮᐦ ᐲᓯᐧᒫᐦᑖᐦᒡ ᐄᑖᐦᒑᑳᒻ ᐦᐊᑦᓯᓐ ᐯᐃᐦ᙮ ᐄᔨᔨᐤ 
ᑎᐹᔨᐦᒋᒑᓯᐤ ᐋᐦ ᐊᔓᐧᐃᒫᑯᑦ ᐧᐄᓂᐹᑰᐦ ᑭᔮᐦ ᓅᐦᒋᒦᐅᐄᔨᔨᐤᐦ ᐋᐦ ᓈᑎᒫᑐᔨᒡᐦ, ᑖᐱᔥᑯᓐ ᐄᔨᔨᐅᒡ ᑭᔮᐦ ᐄᔥᒌᒫᐅᒡ ᐅᑖᐦ ᓅᓈᕕᒃ 
ᑎᐹᔨᐦᑎᒧᒡ ᒑᑳᑦ ᒥᓯᐧᐋ ᒥᓂᔥᑎᒄᐦ ᐅᑖᐦ ᐅᐦᒋ ᒋᓄᓂᑯᐦᒡ ᐅᑖᐦ ᐄᔑ ᐅᒦᐅᔮᒃ᙮  ᐧᐄᔨᐧᐋᐤ ᐄᔨᔨᐅᒡ ᑭᔮᐦ ᑎᐲᐧᐋᐅᓰᐧᐃᒡ ᐅᔅᑎᔅᑭᒥᒡ 
ᐋᐦ ᐃᐦᑎᑯᓂᔨᒡ ᒑᐧᑳᔨᐤ ᐧᐋᐦ ᒥᓈᐦᐅᓈᓂᐧᐃᐧᐃᔨᒡ ᐅᑖᐦ ᒥᓂᔥᑎᑯᐦᒡ, ᑭᔮᐦ ᒫᒃ ᑖᐱᔥᑯᓐ ᑎᐲᐧᐋᐅᓰᐧᐃᒡ ᐄᔨᔨᐅᔅᒌᐦᒡ ᐄᔨᔨᐅᒡ ᑭᔮᐦ 
ᓅᓈᕕᒃ ᐄᔥᒌᒫᐅᒡ᙮ 

4. ᒥᔮᒨᐱᒡ ᒑ ᒌᐦ ᐱᒥᐱᔨᐦᑖᑭᓂᐧᐃᒡ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ 
ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ  

ᐄᔅᑯᑎᒃ ᑳ ᐱᒥᐱᔨᐦᑖᑭᓂᐧᐃᒡ ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ, ᐊᓂᒌ ᑳ ᒥᓯᓂᐦᐅᓱᒡ ᒌᐦ ᐧᐃᔮᔨᒫᐧᐃᒡ ᐊᓂᔮᐦ ᒑ ᐋᐱᔥᑎᒥᔨᒡᐦ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ 
ᐋᔑ ᒥᓯᓈᑖᒡ ᐊᓂᑎᐦ ᐱᔅᑭᑎᓯᓂᐦᐄᑭᓂᐦᒡ 25᙮4 ᑳ ᐄᑎᓯᓈᑖᒡ  ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ 
ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ ᐆ ᒫᒃ ᑳ ᐅᔑᐦᑖᑭᓂᐧᐃᒡ ᒑ ᒫᒨᐱᔥᑎᑭᓂᐧᐃᒡ ᓈᐤ ᒌᐦ 
ᐅᑎᓈᑭᓂᐅᐧᐃᒡ ᒑ ᐅᒋᒫᐦᑭᐦᑎᐦᒡ, ᐹᔨᒄ ᐅᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ, ᐹᔨᒄ ᐅᑖᐦ ᐅᐦᒋ ᓅᓈᕗᑦ ᑎᐹᔨᐦᒋᒑᓰᓈᐦᒡ ᑭᔮᐦ 
ᓃᔓ ᐅᑖᐦ ᐅᐦᒋ ᐧᐄᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌ)/ᐄᔨᔨᐤ ᑎᐹᔨᐦᒋᒑᓯᐤ᙮ 

ᐅᒌ ᒫᒃ ᑳ ᐊᐱᔥᑎᐦᒡ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐅᔮ ᓂᔅᑯᒧᐧᐃᓂᔨᐤ ᑳ ᒥᓯᓂᐦᐅᓱᓈᓂᐧᐃᐧᐃᔨᒡ ᐋᔅᑭᐤ ᒌᐦ ᓂᔥᑎᐧᐄᐅᐧᐃᒡ ᒑ ᒌᐦ 
ᐋᔨᒧᑎᐦᒡ ᐊᓂᔮ ᒑ ᓃᔥᑖᒥᔥᑖᔨᒡ ᑭᔮᐦ ᒑ ᐃᐦᑐᑎᑭᓂᐧᐃᐧᐃᔨᒡ ᒑᐧᑳᔨᐤ᙮ ᐅᑖᐦ ᒫᒃ ᐄᔑ ᐅᑖᐦᒡ ᓃᔥᑎᒻ ᒥᑖᐦᑐᐱᐳᓐ, ᐊᓂᒌ 
ᒥᔮᒨᐱᔥᑎᐦᒡ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡᐦ ᐋᔑᑯᒻ ᓃᔓᐱᐳᓐᐦ ᒌᐦ ᓂᔥᑎᐧᐄᐅᐧᐃᒡ ᒨᔥ, ᐋᑳ ᐊᔥᑎᒋᔥᑭᓂᐧᐃᐧᐃᔨᒡ ᐊᓂᔮ ᐋᐦ 
ᓂᔥᑎᐧᐄᒡ ᔓᐧᐃᔮᓐ ᐋᐦ ᐧᐄᐦ ᐱᐦᑯᐦᐋᑭᓂᐧᐃᑦ ᒑ ᒌᐦ ᐱᒥᐱᔨᒡ᙮  ᒫᐧᑳᒡ ᒫᒃ ᑳ ᐱᒥᐱᔨᔨᒡ ᑯᕕᑦ-19 ᐋᐦᑯᓯᐧᐃᓂᔨᐤ ᓂᒧᐃ ᓈᔥᒡ ᒥᐦᒑᐧᑖᐤ 
ᐅᐦᒋ ᒌᐦ ᓂᔥᑎᐧᐄᐅᐧᐃᒡ, ᒥᒄ ᑭᔨᐧᐹ ᓂᑐᐧᐋᐱᐦᒋᑭᓂᔨᐤ ᐋᑯᑎᐦ ᑳ ᐅᐦᒋ ᐊᔨᒥᐦᐄᑐᒡ᙮ ᐋᑯᑎᐦ ᑳ ᐋᔨᒧᑎᐦᒡ ᐊᓂᔮ ᔮᔨᑖ ᒑ 
ᐃᐦᑐᑎᑭᓂᐧᐃᐧᐃᔨᑯᐱᓈ ᐅᒌ ᑎᔮᐦᑭᐦᐅᑯᒡ ᑭᔮᐦ ᓅᓈᕗᑦ ᑎᐹᔨᐦᒋᒑᓯᐤ ᒌᐦ ᐧᐄᒋᐦᐄᐧᐋᐤ ᐋᐦ ᑭᓂᐧᐋᐱᐦᑎᑭᓂᐧᐃᒡ ᐋᔑ ᒥᓯᓈᑖᒡ 
ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ, ᐋᐦ ᐋᔨᒧᐧᐃᑎᑭᓂᐧᐃᒡ ᐊᓂᑎᐦ ᒑ ᐋᐱᑎᐦᒡ ᐊᓐ ᐋᔑ ᐧᐄᔓᑖᒡ, ᐋᐦ ᐅᔥᑳᒡ ᒑᐧᑳᓐ ᐋᐦ ᐧᐄᐦ ᐧᐃᔨᔥᑖᑭᓂᐧᐃᒡ ᑭᔮᐦ ᐊᓐ ᒑ 
ᐄᔅᐱᔨᐦᑖᑭᓂᐧᐃᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐧᐃᔨᔓᑖᒡ᙮   

ᒌᐦ ᔒᐦᑐᔥᑭᒧᒡ ᐊᓂᑖᐦ ᐧᐋᐦᒋ ᐋᐱᑎᔒᔥᑎᑭᓂᐧᐃᐧᐃᔨᒡ ᑎᐹᔨᐦᒋᒑᐧᐃᓂᔨᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ 

ᐅᒌ ᒫᒃ ᑳ ᐊᐱᔥᑎᐦᒡ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐅᔮ ᓂᔅᑯᒧᐧᐃᓂᔨᐤ ᒌᐦ ᔒᑐᔥᑭᒧᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ 
ᐧᐄᓂᐹᑯᔨᐤ ᑎᐹᔨᐦᒋᒑᓰᓈᐦᒡ ᐋᔑ ᐧᐃᔨᔓᑖᔨᒡ, ᒫᔓᐦᐋᑳ ᓃᔥᑎᒻ ᑳ ᐱᒥᔨᐦᑖᑭᓂᐧᐃᐧᐃᔨᒡ, ᐋᐦ ᒌᐦ ᒫᒨᐱᔥᑎᑭᓂᐧᐃᐧᐃᔨᒡ ᒑ ᐄᔑ 
ᐱᒥᐱᔨᔨᒡ, ᐋᐦ ᒫᒥᑐᓈᔨᐦᑎᐦᒡ ᐊᐧᐋᔨᐤᐦ ᒑ ᐧᐄᑎᐱᐦᒑᒧᔨᒡᐦ ᐋᐦ ᒫᒨᐱᔥᑎᑭᓂᐧᐃᐧᐃᔨᒡ ᑭᔮᐦ ᐊᓂᑖᐦ ᒑ ᐄᔑ ᐧᐃᔮᔨᐦᑖᑯᓯᔨᒡᐦ᙮    ᒫᐧᑳᒡ 
ᒫᒃ ᐆ ᑳ ᐱᒥᐱᔨᐦᑖᑭᓂᐧᐃᒡ, ᐅᒌ ᑳ ᒫᒨᐱᔥᑎᐦᒡ ᒌᐦ ᐊᒋᐧᐃᓂᒧᒡ ᒑ ᐄᔥᐱᔑ ᒥᔮᑭᓂᐧᐃᐧᐃᔨᒡᐦ ᑳᐦᓈᑖᐦ ᑎᐹᔨᐦᒋᒑᓯᐤᐦ ᐋᐦ ᐧᐃᔮᔨᒫᔨᒡᐦ 
ᐊᐧᐋᔨᐤᐦ ᒑ ᐊᔥᑎᐱᔨᒡᐦ ᑭᔮᐦ ᒌᐦ ᐋᔨᐧᒫᐅᐦᐄᑯᐧᐃᒡ ᒑᐧᑳᔨᐤ ᐊᓂᔮ ᐧᐋᔥᑎᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ 
ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐧᐄᔓᑖᔨᒡ ᐊᓂᑎᐦ ᒑ ᒌᐦ ᐅᐦᒋ ᐧᐃᔮᒫᑭᓂᐧᐃᐧᐃᔨᒡᐦ ᐊᓂᔮᐦ ᒑ ᐊᔥᑎᐱᔨᒡᐦ᙮ ᐊᓂᒌ ᒥᔮᒨᐱᔥᑎᐦᒡ ᓂᒧᐃ 
ᐴᓃᐧᐃᒡ ᐋᐦ ᐋᐱᑎᔒᔥᑎᐦ ᐊᑎᑎᐤ ᒑ ᒌᐦ ᒥᔪᐱᔨᐦᑖᑭᓂᐧᐃᐧᐃᔨᒡ ᐋᐦ ᐅᐧᐋᔮᐱᒫᑭᓂᐧᐃᐧᐃᔨᒡᐦ ᐊᐧᐋᔨᐤᐦ ᒑ ᐅᑎᓈᑭᓂᐧᐃᐧᐃᔨᒡᐦ 
ᐋᑳ ᓅᐦᑦ ᒑ ᐴᓂᐱᔨᔨᒡ ᐊᓂᔮᐦ ᐧᐋᐦ ᐃᐦᑐᑎᐦᒡ ᓂᓈᐦᑭᐤ ᐊᐧᐋᓂᒌ ᐹᒥᐱᔨᐦᑖᒑᒡ ᒑᐧᑳᔨᐤ ᐅᐦᒋ ᐊᓂᔮ ᐋᑳ ᐃᐦᑎᔑᒡ᙮ 

 ᐅᒌ ᑳ ᐊᐱᔥᑎᐦᒡ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐅᔮ ᓂᔅᑯᒧᐧᐃᓂᔨᐤ ᓂᒧᐃ ᐅᐦᒋ ᐴᓃᐧᐃᒡ ᐋᐦ ᔒᑐᔥᑭᐦᒡ ᐅᑖᐦ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑎᐹᔨᐦᒋᒑᓰᓈᐦᒡ ᐋᔑ ᐧᐃᔨᔓᑖᔨᒡ, ᐋᔑᑯᒥᐱᐳᓐᐦ ᐋᐦ ᒌᐦ ᐱᒋᔅᑎᓂᐦᒡ ᐧᐋᐦ ᐄᔑ ᐋᐱᑎᔒᔥᑎᐦᒡ ᑭᔮᐦ 
ᒑ ᐄᔑ ᐋᐱᒋᐦᐋᒡ ᔓᐧᐃᔮᓐᐦ ᐅᑖᐦ ᐄᔑ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ᙮ ᒌᐦ ᐧᐄᒋᔥᑖᐧᐃᒡ ᑭᔮᐦ ᐊᓂᔮ ᑎᐹᔨᐦᒋᒑᓰᓈᐦᒡ ᐧᐋᐦᒋ ᐧᐄᔓᑖᔨᒡ 
ᐋᐦ ᒌᐦ ᐱᒋᔅᑎᓈᒡ ᔓᐧᐃᔮᓐᐦ ᐋᐦ ᒌᐦ ᓈᓂᑖᔑᒧᔥᑎᐧᐋᑭᓂᐅᐧᐃᒡ ᑭᔮᐦ ᐋᐦ ᒌᐦ ᐄᔥᑯᐱᔨᔨᒡᐦ ᐋᔑᓈᑯᓂᔨᐧᑳ ᑭᔨᐧᐹ ᐊᓂᔮᐦ ᐅᑖᐦ ᑳ 
ᐄᔑ ᐹᒋ ᐱᒋᔅᑎᓈᑭᓂᐧᐃᐧᐃᔨᒡᐦ ᔓᐧᐃᔮᓐᐦ᙮ 

ᐅᒌ ᒫᒃ ᑳ ᐊᐱᔥᑎᐦᒡ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐅᔮ ᓂᔅᑯᒧᐧᐃᓂᔨᐤ ᒌᐦ ᔒᑐᔥᑭᒧᒡ ᐅᑖᐦ ᐄᔑ ᑳ ᒋᔥᑎᐱᔥᑎᒥᔨᒡᐦ ᐋᐦ 
ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐋᐦ ᐅᑎᓈᑭᓂᐧᐃᐧᐃᔨᒡᐦ ᐋᐱᑎᓰᓯᐤᐦ 

ᑭᔮᐦ ᐋᐦ ᓂᑎᐧᐋᔨᐦᑖᑯᓯᔨᒡᐦ ᔓᐧᐃᔮᓐᐦ ᐋᐦ ᒌᐦ ᐧᐃᔥᑎᐧᐃᔨᐧᐋᔨᒡ ᐋᐦ ᐅᔑᐦᑖᑭᓂᐧᐃᐧᐃᔨᒡ ᓅᒻ ᒑ ᐄᑖᐱᑎᓂᔨᒡ ᐊᔅᒌᔨᐤ ᐅᑖᐦ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ᙮ ᐊᓂᔮ ᑳ ᐱᐳᓂᔨᒡ 2019, ᐊᓂᒌ ᑳ ᒋᔥᑎᐱᔥᑎᐦᒡ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒌᐦ ᐧᐄᑎᐱᒫᐧᐃᒡ ᑭᔮᐦ ᒌᐦ ᑯᐧᑳᒋᒫᐧᐃᒡ ᐄᔨᔨᐤᐦ ᐅᑖᐦ ᐅᑎᐦᑖᐧᐃᓂᐧᐋᔨᒡᐦ ᐋᐦ 
ᐅᔑᐦᑖᑭᓂᐧᐃᐧᐃᔨᒡ ᓅᒻ ᒑ ᐄᑖᐱᑎᓂᔨᒡ ᐊᔅᒌᔨᐤ᙮ ᐅᒌ ᒥᔮᒨᐱᒡ ᓂᒧᐃ ᒋᑭ ᐴᓃᐧᐃᒡ ᐋᐦ ᐧᐄᒑᐱᑎᓰᒫᒡ ᐊᓂᔮᐦ ᑳ ᒋᔥᑎᐱᔥᑎᒥᔨᒡᐦ 
ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐋᐦ ᐃᔮᔥᑭᐧᐃᔥᑖᑭᓂᐧᐃᐧᐃᔨᒡ ᑭᔮᐦ ᒑ ᐅᑎᓂᑭᓂᐧᐃᐧᐃᔨᒡ 
ᐊᓂᔮᐦ ᑳ ᐄᔑ ᐧᐃᔮᔨᐦᑖᑯᓂᔨᒡ ᒑ ᐄᑖᐱᑎᓂᔨᒡ ᐊᔅᒌᔨᐤ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ᙮ 

a. ᐋᐦ ᑎᐹᑎᑖᑭᓂᐧᐃᒡ ᑳ ᐄᔅᐱᔨᐦᑖᑭᓂᐧᐃᒡ ᒑ ᒌᐦ ᐱᒥᐱᔨᒡ 

ᐋᔑᑯᒻ ᓃᔓᐱᐳᓐᐦ ᓂᑎᐧᐋᔨᐦᑖᑯᓯᐧᐃᒡ ᐊᓂᒌ ᐋᐱᔥᑎᐦᒡ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᑎᐹᒋᒨᓯᓂᐦᐄᑭᓂᔨᐤ ᐋᐦ ᑎᐹᑎᑎᐦᒡ ᑳ 
ᐄᔅᐱᔨᔨᒡ ᒑᐧᑳᔨᐤ ᒑ ᐧᐋᐱᐦᑎᒥᔨᒡᐦ ᐊᓂᔮᐦ ᑎᔮᐦᑭᐦᐅᑯᔨᒡᐦ ᑭᔮᐦ ᓅᓈᕗᑦ ᑎᐹᔨᐦᒋᒑᓯᐤᐦ ᐋᔑ ᐱᒥᐱᔨᐦᑖᑭᓂᐧᐃᐧᐃᔨᒡ ᐊᓂᔮ  
ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ, ᐋᔑ ᒥᓯᓈᑖᔨ ᐊᓂᑎᐦ ᐱᔅᑭᑎᓯᓂᐦᐄᑭᓂᐦᒡ 25᙮4᙮3(e) ᓂᔅᑯᒧᐧᐃᓂᐦᒡ᙮ ᐅᒌ ᒥᔮᒨᐱᔥᑎᐦᒡ ᒌᐦ ᐅᔑᐦᑖᐧᐃᒡ ᑭᔮᐦ ᒌᐦ 
ᐧᐋᐱᐦᑎᔨᐧᐋᐧᐃᒡ ᐅᑎᐹᒋᒨᓯᓂᐦᐄᑭᓂᐧᐋᐤ ᐅᔮ ᒫᐧᑳᒡ ᑳ ᐱᒥᐱᔨᐦᑖᒡ 2011-12 ᐲᐦᐃᒻ 2013-14᙮ ᐊᓂᒌ ᒥᔮᒨᐱᔥᑎᐦᒡ ᒦᓐ ᒌᐦ 
ᐱᒋᔅᑎᓂᒧᒡ ᑎᐹᒋᒨᓯᓂᐦᐄᑭᓂᔨᐤ ᐋᐦ ᑎᐹᑎᑎᐦᒡ ᑳ ᐄᔅᐱᔨᔨᒡ 2014-15 ᐲᐦᐃᒻ 2020-2021᙮ ᓂᒧᐃ ᐅᐦᒋ ᐃᐦᑐᑎᒧᒡ 
ᐋᐱᐦᑖᐱᐳᓐᐦ ᒑ ᒌᐦ ᑎᐹᒋᒧᒡ ᐋᐦ ᒌᐦ ᐋᐦᒋᐱᔨᔨᒡ ᐊᓂᔮ ᒑ ᓃᔥᑖᒥᔥᑖᒡ, ᑭᔮᐦ ᐋᑯᑎᐦ ᑳ ᐋᑎ ᐅᑎᐦᒋᐱᔨᒡ ᐊᓐ ᐋᐦᑯᓯᐧᐃᓐ ᑯᕕᑦ-19 
ᑳ ᐄᔑᓂᐦᑳᑖᒡ᙮ 

b. ᐊᓐ ᐹᑯᓵᔨᐦᑖᑯᐦᒡ ᒑ ᒌᐦ ᐧᐃᔨᐱᔨᐦᑖᑭᓂᐧᐃᒡ ᐅᑖᐦ ᐄᔑ ᓃᔥᑖᒥᐦᒡ 

ᐊᓂᒌ ᒥᔮᒨᐱᔥᑎᐦᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᑯᐱᓈ ᐊᓂᔮ ᓂᔅᑯᒧᐧᐃᓂᔨᐤ ᒋᑭ ᒌᐦ ᐧᐄᐦᑎᒧᐧᐋᐧᐃᒡ ᐊᓂᔮᐦ ᑎᔮᐦᑭᐦᐅᑰᔨᒡᐦ ᐅᔮ 
ᓂᔅᑯᒧᐧᐃᓂᔨᐤ ᐊᓂᔮ ᐧᐄᔨᐧᐋᐤ ᐋᔑ ᐹᐧᔖᔨᐦᑎᐦᒡ ᐋᐦ ᐅᔥᑳᔨᒡ ᒑᐧᑳᔨᐤ ᐅᐦᒋ ᐊᓂᔮ ᒑ ᐄᔅᐱᔨᐦᑖᑭᓂᐧᐃᐧᐃᔨᑯᐱᓈ ᐊᓂᔮ 
ᓂᔅᑯᒧᐧᐃᓂᔨᐤ ᑭᔮᐦ ᒑ ᐄᔥᐱᔑ ᓂᑎᐧᐋᔨᐦᑖᑯᓯᔨᒡᐦ ᔓᐧᐃᔮᓐ ᒑ ᒌᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ 
ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᐅᑖᐦ ᐄᔑ (2023-2033), 
ᐋᔑ ᒥᓯᓈᑖᔨᒡ ᐊᓂᑎᐦ ᐱᔅᑭᑎᓯᓂᐦᐄᑭᓂᐦᒡ 25᙮4᙮3(f) ᐊᓂᑎᐦ ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ  
ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᑭᔮᐦ 8 ᑭᔮᐦ 9 ᐋᑎᓯᓈᑖᒡ ᐊᓂᑎᐦ ᑳ ᐄᔑ 
ᐧᐃᔨᐱᔨᐦᑖᑭᓂᐧᐃᒡ ᒑ ᐄᔑ ᐱᒥᐱᔨᐦᑖᑭᓂᐧᐃᒡ᙮ 

ᐹᔨᒄ ᐊᓂᔮ ᒑᐧᑳᔨᐤ ᑳ ᐱᑯᓵᔨᐦᑎᐦᒡ ᐋᔪᐧᐃᒄ ᒑ ᐅᑎᓈᑭᓂᐧᐃᐧᐃᔨᒡᐦ ᐊᐧᐋᔨᐤᐦ ᒑ ᐋᐱᑎᔒᔥᑎᒥᔨᒡᐦ, ᐅᑖᐦ ᐅᐦᒋ ᐄᔨᔨᓈᐦᒡ ᑭᔮᐦ ᑳᐦᓈᑖᐦ 
ᑎᐹᔨᐦᒋᒑᓰᓈᐦᒡ ᐋᐦ ᒌᐦ ᐅᐦᒋ ᐅᐧᐋᔮᐱᒫᑭᓂᐧᐃᐧᐃᔨᒡᐦ, ᒑ ᐋᐱᑎᔒᔥᑎᒥᔨᒡᐦ ᐅᑖᐦ ᑳ ᐄᔑ ᐋᐱᑎᔒᔥᑎᑭᓂᐧᐃᐧᐃᔨᒡ ᑭᔮᐦ ᐅᑖᐦ ᐄᔑ 
ᓃᔥᑖᒥᐦᒡ ᓈᑎᐧᐋᔨᐦᑖᑯᓂᔨᒡ ᒑ ᐧᐄᐦ ᐃᐦᑐᑎᑭᓂᐧᐃᐧᐃᔨᒡ᙮ ᐅᑖᐦ ᒫᒃ ᓅᓈᕗᑦ ᑎᐹᔨᐦᒋᒑᓰᓈᐦᒡ ᐋᔪᐧᐃᑯᓐᐦ ᑭᔮᐦ ᓈᑎᐧᐋᔨᒫᑭᓂᐅᐧᐃᒡ 
ᒑ ᐊᔨᒥᐦᐋᒡ ᑭᔮᐦ ᐅᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐧᐄᔓᑎᑭᓂᐧᐃᐧᐃᔨᒡ ᐄᔨᔨᐅᔅᒌᔨᐤ ᐊᓂᑎᐦ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ᙮  

5. ᐋᐦ ᒦᔥᑯᒋᐱᔨᐦᑖᑭᓂᐧᐃᒡ ᐅᐦᒋ ᐊᔅᒌ ᓂᔅᑯᒧᐧᐃᓐ 

ᒥᔑᑳᒫᐦᔮᐅᐲᓯᒻ ᑳ ᐊᑯᒋᐦᒡ 15, 2020, ᐋᑯᑎᐦ ᑳ ᒌᔑᑐᑎᐦᒡ ᓂᔅᑯᒧᐧᐃᓂᔨᐤ ᐄᔨᔨᐅᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐋᐦ 
ᒦᔥᑯᒋᐱᔨᐦᑖᑭᓂᐧᐃᒡ ᐊᔅᒌ ᐊᓐ ᐧᐋᐱᔅᑯᓂᒄ ᑭᔮᐦ ᓂᔅᒋᓂᒄ  ᐅᑖᐦ ᐄᔨᔨᓈᐦᒡ ᒑ ᐄᔑ ᑎᐹᔨᐦᑖᑯᐦᒡᐦ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ 
ᐧᐋᐧᐄᓵᐧᐋ ᐋᐦ ᐄᔥᐱᔖᒡ ᐄᔨᔨᐅᒡ ᐋᐦ ᒌᐦ ᐧᐃᔮᔨᐦᑎᐦᒡᐦ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐊᓐ ᐲᓯᐧᒫᐦᑖᐦᒡ ᐋᑯᐦᑎᐦᒡ ᐋᐦ ᓃᔓᓂᑳᔑᒡᐦ, ᐋᐦ 
ᑭᓂᐧᐋᐱᐦᑎᑭᓂᐧᐃᒡ ᐊᓐ ᐱᔅᑭᑎᓯᒥᐦᐄᑭᓐ 5᙮8᙮7 ᐊᓂᑎᐦ ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ 
ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ 

ᐊᓂᒌ ᐋᐱᒡ ᐊᓂᑎᐦ ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ/ᐄᔥᒌᒫᐅᒡ ᐋᔑ ᐧᐄᒑᐱᑎᓰᒥᑐᒡ ᑭᔮᐦ ᑎᐹᔨᐦᒋᒑᓰᓈᐦᒡ ᐋᐦ 
ᐅᐦᒋ ᑭᓂᐧᐋᐱᐦᑎᑭᓂᐧᐃᒡ ᐊᑎᒫᐱᓰᒻ ᐋᔅᐱᔨᒡ ᒌᐦ ᓂᐦᐄᐱᔨᐦᑖᐧᐃᒡ ᒑ ᒌᐦ ᐧᐋᐦᒋᐱᔨᔨᒡ ᐋᐦ ᐊᔨᒥᐦᐋᑭᓂᐧᐃᐧᐃᔨᒡᐦ 

ᓂᓈᐦᑭᐤ ᐋᐦ ᐄᔑ ᓈᓈᑭᒋᔥᑖᑭᓂᐧᐃᐧᐃᔨᒡ ᒑᐧᑳᔨᐤ ᐅᑖᐦ ᑳᐦᓈᑖᐦ ᑎᐹᔨᒋᒑᓰᓈᐦᒡ ᐅᐦᒋ ᐊᓂᔮ ᐋᐦ 
ᒦᔥᑯᒋᐱᔨᐦᑖᑭᓂᐧᐃᐧᐃᔨᒡ ᐊᔅᒌᔨᐤ, ᒫᔓᐦᐋᑳ ᓈᑎᒫᒑᐧᐃᓐ ᐅᐦᒋ ᐋᐦ ᓂᑐᐱᔨᓈᓂᐧᐃᒡ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ᙮ 
ᐊᓂᑖᐦ ᐊᔅᒌᐦᒡ ᐋᐦ ᐅᐦᒋ ᒥᓈᐦᐅᓈᓂᐧᐃᒡ ᓂᓈᐦᑭᐤ ᒑᐧᑳᓐ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᒡ ᐋᑯᑖᐦ ᑳ ᐅᐦᒋᐱᔨᒡ 
ᑎᐱᐦᐋᔅᒑᓯᐅᒡ ᒑ ᓈᓂᑑᒋᔅᒑᔨᐦᑎᐦᒡ ᐅᑖᐦ ᐲᓯᐧᒫᐦᑖᐦᒡ ᐄᑖᐦᒑ ᐋᑯᐦᑎᓂᔨᒡᐦ ᑳᓃᔓᓂᑳᔑᔨᒡᐦ ᐊᓂᑎᐦ ᒑ ᒌᐦ ᐅᐦᒋ 
ᒦᔥᑯᒋᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᐊᔅᒌᔨᐤ ᐃᔮᔨᒧᑖᔨᒡ ᐅᑖᐦ ᐋᐦ ᐧᐄᑎᐱᒥᑐᓈᓂᐧᐃᐧᐃᔨᒡ ᐄᔅᑯᑎᒃ ᑳ 
ᒥᓯᓂᐦᐅᓱᓈᓂᐧᐃᐧᐃᔨᒡ ᐊᓂᔮ ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ ᑖᐱᔥᑯᓐ ᐄᔨᔨᐅᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᒌᐦ ᓂᐦᐋᔨᐦᑎᒥᐦᐄᑯᐧᐃᒡ ᒑ ᒌᐦ 
ᐋᐦᑎᓯᓂᐦᐄᑭᓂᐧᐃᐧᐃᔨᒡ ᐊᓂᔮ ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ ᒧᔖᐧᐋᐦᔮᐱᓯᒻ ᑳ ᐊᑯᒋᐦᒃ 2, 2022, ᑳᐦᓈᑖᐦ ᑎᐹᔨᐦᒋᒑᓯᐤ ᒌᐦ ᐅᑎᓂᐧᒫᐤ ᐊᓂᔮ 
ᐧᐄᔓᐧᐋᐧᐃᓂᔨᐤ ᐅᐦᒋ ᐋᐦ ᒦᔥᑯᒋᐱᔨᐦᑖᑭᓂᐧᐃᐧᐃᔨᒡ ᐊᔅᒌᔨᐤ᙮ ᒌᐦ ᒑᔥᒋᓈᒋᔥᑖᑭᓂᐤ ᐊᓐ ᑳ ᐄᔑ ᐋᐦᑎᓯᓂᐦᐄᑭᓂᐧᐃᒡ ᐊᓐ 
ᓂᔅᑯᒧᐧᐃᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᒡ ᐧᐄᓂᐹᒄ ᑭᔮᐦ ᓈᐅᔥ ᒌᐦ ᒫᒥᑐᓈᔨᐦᑎᒥᐦᐄᐧᐋᐤ ᔮᔨᑖ ᑯᐃᔅᒄ ᒑ ᐃᐦᑐᑖᑭᓂᐧᐃᒡ ᐄᔨᔨᓈᐦᒡ ᒑ ᒌᐦ ᐄᔑ ᑎᐹᔨᐦᑖᑯᐦᒡ 
ᐧᐋᐱᔅᑯᓂᒄ ᑭᔮᐦ ᓂᔅᒋᓂᒄ᙮   

ᐊᓐ ᒫᒃ ᓂᔅᑯᒧᐧᐃᓐ ᐅᐦᒋ ᐋᐦ ᒦᔥᑯᒋᐱᔨᐦᑖᑭᓂᐧᐃᒡ ᐊᔅᒌ, ᐊᓐ ᑳᐦᓈᑖᐦ ᑎᐹᔨᐦᒋᒑᓯᐤ ᐋᐅᒄ ᐋᔑᓈᑯᓂᔨᒡ ᔮᔨᑖ ᒑ  
ᒦᓄᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᐧᐃᔮᔥᑐᑎᑭᓂᐧᐃᐧᐃᔨᒡ ᒌᔑ ᐋᐱᑎᓰᓈᓂᐧᐃᐧᐃᔨᒑ ᐅᐦᒋ ᐋᐦ ᒌᐦ ᐧᐄᑳᐳᐧᐃᐦᑖᑭᓂᐧᐃᒡᐦ 
ᓂᑐᐧᐋᐳᐧᐋᑭᓐᐦ ᐊᓂᑎᐦ ᐧᐋᐱᔅᑯᓂᑯᐦᒡ, ᑭᔮᐦ ᐧᑳᐧᔖᓐ ᐋᔥᒄ ᐋᐦᑎᑯᓂᓂᔨᐧᐋᐧᑳ ᑳᐹᐦᑳᐱᔨᔨᒡᐦ ᐋᔥᒄ ᐋᐦ ᒋᒋᐱᐦᐧᑳᔮᒡᐦ ᐊᓂᑎᐦ 
ᓂᔅᒋᓂᑯᐦᒡ᙮ ᓂᒧᐃ ᑭᑎ ᐴᓃᐤ ᑳᐦᓈᑖᐦ ᑎᐹᔨᐦᒋᒑᓯᐤ ᐋᐦ ᐧᐄᒑᐱᑎᓰᒫᑦ ᐧᐄᓂᐹᑰᐦ ᑭᔮᐦ ᓅᐦᒋᒦᐅᐄᔨᔨᐤᐦ ᐋᐦ ᓈᑎᒫᑐᔨᒡᐦ 
(ᐄᔨᔨᐅᔅᒌ)/ᐄᔨᔨᐤ ᑎᐹᔨᐦᒋᒑᓯᐤᐦ ᑭᔮᐦ ᐄᔨᔨᐤᐦ ᐅᑖᐦ ᐅᑎᐦᑖᐧᐃᓂᐧᐋᔨᒡᐦ ᒑ ᒌᐦ ᐱᒦᐦᑭᑭᓂᐧᐃᐧᐃᔨᒡ ᐊᓂᔮ ᐋᔑ ᓂᑎᐧᐋᔨᐦᑖᑯᓂᔨᒡ 
ᑭᔮᐦ ᐋᐱᑎᓰᓈᓂᐧᐃᐧᐃᔨᒡ ᐅᑖᐦ ᐋᐦ ᐹᒋ ᐄᔅᐱᔨᔨᒡᐦ ᒫᓂᑖᐤᐦ ᐅᑖᐦ ᓂᔅᒋᑯᐦᒡ ᐋᔥᒄ ᐧᑳᐧᔖᓐ ᒑ ᒌᐦ ᑯᔥᑖᑎᑯᓂᔨᒡ ᐅᐦᒋ ᐊᓂᔮᐦ 
ᑳᐹᐦᑳᐱᔨᔨᒡᐦ ᐋᑳ ᐋᔥᒄ ᐅᐦᒋ ᒥᐧᑖᐦᑖᑭᐦᑖᔨᒡᐦ᙮ 

6. ᓅᓈᕗᑦ ᑎᐹᔨᐦᒋᒑᓯᐤ 

ᓅᓈᕗᑦ ᑎᐹᔨᐦᒋᒑᓯᐤ ᐧᐄᔨ ᑭᔮᐦ ᐧᐄᑎᐱᐦᒑᒨ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᓂᔅᑯᒧᐧᐃᓂᔨᐤ ᑭᔮᐦ ᐊᓂᔮᐦ ᒥᓂᔥᑎᒄᐦ ᐋᑯᐦᑎᓂᔨᒡᐦ 
ᐊᓂᑖᐦ ᐧᐄᓂᐹᑯᐦᒡ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡᐦ ᐊᓂᑎᐦ ᐧᐄᔨ ᐋᐦ ᐋᑯᓂᐦᐄᒑᐱᔨᔨᒡ ᐅᑎᐹᔨᐦᒋᒑᐧᐃᓐ᙮  ᓅᓈᐳᕗᑦ 
ᑎᐹᔨᐦᒋᒑᓯᐤ ᐃᐦᑎᑯᓂᔨᐤ ᐊᓂᔮ ᔮᔨᑖ ᒑ ᐧᐄᒋᐦᐄᐧᐋᑦ ᐋᐦ ᐱᒥᐱᔨᐦᑖᑭᓂᐧᐃᐧᐃᒡ, ᐋᐦ ᐅᑎᓈᑭᓂᐧᐃᐧᐃᔨᒡᐦ ᐊᐧᐋᔨᐤᐦ ᒑ 
ᒫᒨᐱᔥᑎᒥᔨᒡᐦ ᐊᓂᑎᐦ ᑳ ᒫᒨᐱᒡ ᒦᓐ ᐋᐦ ᑭᓂᐧᐋᐱᐦᑎᐦᒡ ᐋᐦ ᐅᐧᐋᔮᔨᐦᑖᑯᓂᔨᒡ ᒑ ᐋᐱᑎᓰᓈᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ 
ᑎᔮᐦᑭᐦᐄᒑᐱᔨᒡ ᐧᐄᓂᐹᒄ, ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ 
ᒑᔥᑎᐱᔥᑎᒥᔨᒡᐦ ᑭᔮᐦ ᑳ ᒫᒨᐱᔨᒡᐦ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ, 
ᐋᐦ ᒥᓯᓈᓱᑦ ᐊᐧᐋᓐ ᑖᐲᐧᐋᐅᓰᑦ ᐊᔅᒌᔨᐤ, ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᓂᓈᐦᑭᐤ ᒑᐧᑳᔨᐤ ᑭᔮᐦ ᐋᐦ ᐧᐃᔭᔭᔨᐦᑖᑯᓂᔨᒡ ᑖᓂᑎᐦ ᐊᓂᑎᐦ 
ᓈᔥᒡ ᒑ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᑭᔮᐦ ᓂᐲᔨᐤ, ᐋᔪᐧᐃᒄ ᐅᔮ ᐱᔥᒡ ᐋᔑ ᐧᐄᒋᐦᐄᐧᐋᑦ ᓅᓈᕗᑦ ᑎᐹᔨᐦᒋᒑᓯᐤ᙮  

7. ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐧᐄᔓᑖᒡ 

ᓃᔥᑎᒻ ᑳ ᐋᑎ ᐱᒥᐱᔨᐦᑖᑭᓂᐧᐃᒡ ᐊᓐ ᓂᔅᑯᒧᐧᐃᓐ, ᐊᓐ ᐧᐄᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌ) ᐋᑯᑎᐦ ᑳ 
ᐅᐦᒋᐱᔨᒡ ᑯᐃᔅᒄ ᒑ ᒌᐦ ᐱᒥᐱᔨᐦᑖᑭᓂᐧᐃᒡ ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ 
ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᐊᓂᒌ ᑎᔮᐦᑭᐦᐅᑯᒡ ᑎᐹᔨᐦᒋᒑᓯᐅᒡ ᒑ ᒌᐦ ᐋᐱᒋᔥᑖᒡ᙮ ᐆ ᒫᒃ ᒫᐧᑳᒡ ᑳ ᐱᒥᐱᔨᒡ, ᐊᓂᒌ 
ᐧᐄᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌ) ᐋᑯᑖᐦ ᑳ ᐅᐦᒋ ᐧᐄᒋᐦᐄᐧᐋᒡ ᒑ ᒌᐦ ᐧᐋᐦᒋᔨᐧᐋᔨᒡ ᐋᐦ 
ᐅᑖᔅᑯᓈᑭᓂᐧᐃᐧᐃᔨᒡᐦ ᐋᐱᑎᓰᓯᐤᐦ, ᐊᓂᑎᐦ ᒑ ᐧᐄᒋᔨᒡᐦ, ᐋᐦ ᐅᑎᓂᒑᓂᐧᐃᒡ ᓂᓈᐦᑭᐤ ᒑᐧᑳᓐ ᓈᑎᐧᐋᔨᐦᑖᑯᐦᒡ ᑭᔮᐦ 
ᒥᓯᓂᐦᐄᒑᐅᑭᒥᑯᐦᒡ ᒑ ᐃᔮᐱᑎᐦᒡ᙮  ᐊᓂᒌ ᐧᐄᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌ) ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ 

ᐋᔪᐧᐃᑯᓐᐦ ᑭᔮᐦ ᑳ ᐧᐄᒑᐱᑎᓰᒫᒡ ᐊᓂᔮᐦ ᓈᑭᓂᐱᔥᑎᒥᔨᒡᐦ ᐋᑎ ᓂᓃᑳᓂᔥᑳᒑᓂᐧᐃᐧᐃᔨᒡ ᐋᐦ ᔒᑐᔥᑭᐧᐋᒡ ᒑ ᒌᐦ ᐃᐦᑐᑎᒥᔨᒡᐦ ᐋᐦ 
ᐧᐃᔨᐱᔨᐦᑖᔨᒡᐦ ᒑ ᐊᑎ ᐃᔨᑖᐱᓰᓈᓂᐧᐃᐧᐃᔨᒡ ᑭᔮᐦ ᒑ ᐄᔅᐱᔨᐦᐋᑭᓂᐧᐃᐧᐃᔨᒡᐦ ᔓᐧᐃᔮᓐᐦ᙮ 

a. ᒋᔥᑎᐱᔥᑎᐦᒡ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᒑ ᐄᔅᐱᔨᔨᒡ ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ      
ᐧᐄᓂᐹᑰᔨᐤ 

ᐊᓂᒌ ᑳ ᒋᔥᑎᐱᔥᑎᐦᒡ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐋᔪᐧᐃᒄ 
ᐧᐋᐦᒋ ᒌᐦ ᐅᔑᐦᐋᑭᓂᐅᐧᐃᒡ ᒑ ᒌᐦ ᐋᐱᑎᔑᔥᑎᐦᒡ ᑎᐹᔨᐦᒋᒑᐧᐃᓂᔨᐤ ᐋᔑ ᒥᓯᓈᑖᔨᒡ ᐱᔅᑭᑎᓯᓂᐦᐄᑭᓂᔨᐤ 8 ᐊᓂᑎᐦ  
ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ᙮ ᐋᑯᑎᐦ ᑳ ᒋᔅᑖᐱᑎᓰᓈᓂᐧᐃᒡ 2013 ᑳ ᐄᒋᔥᑖᒡ ᐋᐦ ᐱᐳᐦᒡ, ᐄᔅᑯᑎᒃ ᑳ ᐅᑎᓈᑭᓂᐅᐧᐃᒡ ᐊᓂᒌ ᒑ ᒋᔥᑎᐱᔥᑎᐦᒡ᙮ ᐅᒌ 
ᑳ ᒋᔥᑎᐱᔥᑎᐦᒡ ᐊᓂᑖᐦ ᐧᐋᔅᑳᐦᐄᑭᓂᔑᔑᐦᒡ ᐋᑯᑖᐦ ᐋᐦ ᐃᐦᑎᑯᓂᔨᒡ ᐊᓂᔮ ᐧᐋᒋᐦᒡ ᐅᒥᓯᓂᐦᐄᒑᐅᑭᒥᑯᐧᐋᐤ, ᑭᔮᐦ ᐋᑯᑎᐦ 
ᐃᔮᐱᑎᓰᒡ ᐊᓂᒌ ᑳ ᒫᒨᐱᔥᑎᐦᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ 
ᑭᔮᐦ ᐊᓂᒌ ᑳ ᒫᒨᐱᒡ ᒦᓐ ᐋᐦ ᑭᓂᐧᐋᐱᐦᑎᐦᒡ ᐋᐦ ᐅᐧᐋᔮᔨᐦᑖᑯᓂᔨᒡ ᒑ ᐋᐱᑎᓰᓈᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ 
ᐧᐄᓂᐹᑯᔨᐤ᙮ 

ᐊᓂᒌ ᑳ ᒋᔥᑎᐱᔥᑎᐦᒡ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒫᐧᑳᒡ 
ᓂᔮᔨᐅᐧᐃᒡ ᐊᓂᑎᐦ ᐋᔥᑎᐱᒡ, ᓂᔥᑐᐱᐳᓐᐦ ᒫᒃ ᐅᑎᐦ ᒋᑭ ᐊᐳᐧᐃᒡ ᐅᑖᐦ ᐋᐦ ᐅᐦᒋ ᐅᐧᐋᔮᐱᒫᑭᓂᐅᐧᐃᒡ ᐋᐦ ᐧᐄᒑᐱᑎᓰᒥᑐᔨᒡᐦ 
ᑎᐹᔨᐦᒋᒑᓯᐤᐦ ᑭᔭᐦ ᐄᔨᔨᐤᐦ/ᐄᔥᒌᒫᐤᐦ᙮ ᐊᓂᑖᐦ ᐅᐦᒋ ᐧᐄᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌ) ᐱᑯᓵᔨᐦᑖᑯᓐ 
ᓃᔓ ᒑ ᐅᐦᒋ ᐅᐧᐋᔨᐱᒫᑭᓂᐅᐧᐃᒡ, ᑳᐦᓈᑖᐦ ᑭᔮᐦ ᓅᓈᕗᑦ ᑎᐹᔨᐦᒋᒑᓯᐅᒡ ᐹᐦᐹᔨᒄ ᒑ ᐅᐦᒋ ᐅᐧᐋᔮᐱᒫᑭᓂᐅᐧᐃᒡ᙮ ᐅᒌ ᐋᐦ 
ᓈᐅᐧᐃᒡ ᒦᓐ ᐹᔨᒄ ᐊᐧᐋᔨᐤᐦ ᓂᑎᐧᐋᔨᐦᑎᒧᒡ ᒑ ᐅᑎᓈᑭᓂᐧᐃᐧᐃᔨᒡᐦ ᒑ ᒋᔥᑎᐱᔥᑖᑯᒡ᙮ 

ᐊᓂᔮ ᓈᔥᒡ ᒑ ᐧᐄᐦ ᐋᐱᑎᔒᔥᑎᐦᒡ ᐅᒌ ᑳ ᒋᔥᑎᐱᔥᑎᐦᒡ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ 
ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐋᔪᐧᐃᒄ ᓅᒻ ᒑ ᐧᐃᔨᐱᔨᐦᑖᒡ ᐧᐄᔓᐧᐋᐧᐃᓐᐦ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡᐦ, ᐊᓂᔮ ᐧᐋᐦ ᐃᐦᑐᑎᐦᒡ ᑭᔮᐦ 
ᐊᓂᔮ ᔮᔨᑖ ᐧᐋᐦ ᐃᐦᑐᑎᐦᒡ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ, ᒑ ᐄᔑ ᐧᐃᔮᔨᐦᑖᑯᓂᔨᒡ ᒑ ᐄᑖᐱᑎᓂᔨᒡ ᐊᔅᒌᔨᐤ 
ᑭᔮᐦ ᒑ ᐧᐄᔓᐧᐋᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ᙮ ᐊᓂᔮ ᒦᓐ ᑯᑎᒋᔨᐤ 
ᒑᐧᑳᔨᐤ, ᐅᒌ ᑳ ᒋᔥᑎᐱᔥᑎᐦᒡ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒋᑭ ᐧᐃᔮᔨᐦᑎᒧᒡ ᐊᓂᑎᐦ ᒑ 
ᐧᐃᔮᔨᐦᑖᑯᓂᔨᒡ ᒑ ᐃᐦᑐᑎᑭᓂᐧᐃᐧᐃᔨᒡ ᒑᐧᑳᔨᐤ, ᑭᔮᐦ ᐊᓐ ᐧᐋᐦ ᐃᐦᑐᑎᑭᓂᐧᐃᒡ ᑭᔮᐦ ᐊᓐ ᔮᔨᑖ ᒑ ᐧᐄᐦ ᐃᐦᑐᑎᑭᓂᐧᐃᒡ᙮ ᒑ 
ᐧᐃᔨᐱᔨᐦᑖᒡ ᒑ ᐊᔨᒥᐦᐋᑭᓂᐧᐃᐧᐃᔨᒡᐦ ᑭᔮᐦ ᒑ ᑯᐧᑳᒋᒫᑭᓂᐧᐃᐧᐃᔨᒡᐦ ᒑ ᒌᐦ ᐄᔑ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᒑ ᐄᑖᐱᑎᓂᔨᒡ ᐊᔅᒌᔨᐤ, ᒑ 
ᓈᓈᑭᒋᔥᑖᒡ ᐋᐦ ᐋᐱᑎᓰᓈᓂᐧᐃᐧᐃᔨᒡ ᑯᐃᔅᒄ ᔮᔨᑖ ᒑ ᐃᐦᑐᑎᑭᓂᐧᐃᐧᐃᔨᒡ ᐊᓂᔮ ᑳ ᐄᔑ ᐧᐄᔓᐧᐋᓂᐧᐃᐧᐃᔨᒡ᙮ 

ᑳ ᒋᔥᑎᐱᔥᑎᐦᒡ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒌᐦ ᑯᐧᑳᒋᒫᐧᐃᒡ 
ᐄᔨᔨᐤᐦ ᐅᑖᐦ ᐅᑎᐦᑖᐧᐃᓂᐧᐋᔨᐦᒡ ᐋᑖᔨᐦᑎᒥᐦᐄᑯᔨᒡᐦ ᐋᐦ ᐅᔑᐦᑖᑭᓂᐧᐃᐧᐃᔨᒡ ᓅᒻ ᒑ ᐄᔑᓈᑯᓂᔨᒡ ᒑ ᐄᑖᐱᑎᓂᔨᒡ ᐊᔅᒌᔨᐤ 
ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ᙮ ᑳ ᑎᐦᑯᓯᔨᒡᐦ ᐲᓯᒻᐦ ᑳ ᐊᑯᒋᓂᔨᒡᐦ 2019, ᐊᓂᒌ ᑳ ᒋᔥᑎᐱᔥᑎᐦᒡ ᐋᐦ 
ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒌᐦ ᐱᒋᔅᑎᓂᒧᒡ ᑎᐹᒋᒨᓯᓂᐦᐄᑭᓐᐦ 
ᐋᐦ ᒥᓯᓈᑖᔨᒡ ᐊᓂᔮ ᓈᔥᒡ ᑳ ᒋᔥᑖᔨᐦᑎᒥᔨᒡᐦ ᒑᐧᑳᔨᐤ ᐊᓂᑖᐦ ᐹᐦᐹᔨᒄ ᐄᔨᔨᐤ ᐃᐦᑖᐧᐃᓂᐦᒡ ᐅᐦᒋ ᐊᓂᔮ ᐄᔨᔨᐅᔅᒌᐦᒡ 
ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ, ᐊᓂᔮ ᒑᐧᑳᔨᐤ ᐧᐋᔥᑖᐱᔨᐦᐄᑯᔨᒡᐦ, ᑭᔮᐦ ᑖᓐ ᐧᐋᐦ ᐄᔑ ᐹᐧᔖᔨᐦᑎᒥᔨᒡᐦ ᐊᓂᑖᐦ ᐄᔑ ᓃᔥᑖᒥᐦᒡ 
ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ᙮ ᒥᒄ ᒫᒃ, ᐱᔥᒡ ᐊᓐ ᐋᐱᑎᓰᐧᐃᓐ ᓈᑎᐧᐋᔨᐦᑖᑯᐦᒡ ᓂᓈᐦᑭᐤ ᒑᐧᑳᓐ ᒑ ᐋᐱᑎᐦᒡ 
ᓂᒧᐃ ᑏᐧᐋᐦᒡ ᐅᐦᒋ ᒌᐦ ᐃᐦᑐᑖᑭᓂᐆ ᐅᐦᒋ ᐊᓐ ᐋᐦᑯᓱᐧᐃᓐ ᑯᕕᑦ-19 ᑳ ᐄᔑᓂᐦᑳᑖᒡ ᑳ ᐅᑎᐦᑎᐦᐅᐧᐋᒡ 2020 ᑳ ᐄᒋᔥᑖᒡ ᐋᐦ 
ᐱᐳᐦᒡ ᑳ ᒋᔥᒋᐱᔨᒡ᙮ 

ᐊᓂᒌ ᑳ ᒋᔥᑎᐱᔥᑎᐦᒡ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒌᐦ 
ᐧᐄᑎᐱᒫᐧᐃᒡ ᑭᔮᐦ ᒌᐦ ᑯᐧᑳᒋᒫᐧᐃᒡ ᐱᔥᒡ ᒑᐧᑳᔨᐤ ᐅᑖᐦ ᓅᓈᕕᒃ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ, ᐊᓂᔮᐦ ᐄᔥᒌᒫᐤᐦ ᒑᔥᑎᐱᔥᑎᒥᔨᒡᐦ ᐋᐦ 
ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᐅᑖᐦ ᓅᓈᕕᒃ ᑭᔮᐦ ᐊᓂᔮᐦ ᐄᔥᒌᒫᐤᐦ ᐋᐱᔥᑎᒥᔨᒡᐦ ᐋᐦ ᐧᐃᔨᐱᔨᐦᑖᑭᓂᐧᐃᔨᒡ 
ᐋᐱᑎᓰᐧᐃᓂᔨᐤ ᐅᑖᐦ ᓅᓈᕗᑦ᙮  

ᐧᐄᐦ ᒋᔅᒑᔨᐦᑎᒫᐧᑳ ᐅᐦᒋ ᐆ ᐋᐦ ᒋᔥᑎᐱᔥᑎᑭᓂᐧᐃᒡ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓐ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ ᑭᔮᐦ ᐊᓂᔮ ᐋᑖᐱᑎᓰᒡ, ᐅᑖᐦ ᒑ ᐄᔅᐱᔨᔮᒄ ᓂᑐᐧᐋᐱᐦᒋᑭᓐ ᐋᐦ ᐋᐱᒋᔥᑖᔮᒄ: 
https://www.eeyoumarineregion.ca/planning-commission/.    

b. ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ 

ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐋᑯᑎᐦ ᑳ 
ᐧᐃᔮᔨᒫᑭᓂᐅᐧᐃᒡ ᐅᑖᐦ ᐋᐦ ᐅᐦᒋ ᑎᐹᔨᒫᑭᓂᐅᐧᐃᒡ ᐋᔑ ᒥᓯᓈᑖᔨᒡ ᐱᔅᑭᑎᓯᓂᐦᐄᑭᓂᔨᐤ 13 ᑳ ᐄᑎᓯᓈᑖᔨᒡ ᐊᓂᑎᐦ  
ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ᙮ ᐋᑯᑎᐦ ᑳ ᒋᔥᒋᐱᔨᐦᑖᒡ ᐅᑖᐱᑎᓰᐧᐃᓂᐧᐋᐤ 2013 ᑳ ᐄᒋᔥᑖᔨᒡ ᐋᐦ ᐱᐳᓂᔨᒡ, ᐄᔅᑯᑎᒃ ᑳ ᐅᐧᐋᔮᐱᒫᑭᓂᐅᐧᐃᒡ ᐊᓂᒌ 
ᒑ ᐋᔥᑎᐱᒡ ᑳ ᒫᒨᓯᓈᓱᒡ᙮ ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ 
ᐧᐄᓂᐹᑯᔨᐤ ᐅᑖᐦ ᐧᐋᔅᑳᐦᐄᑭᓂᔑᔑᐦᒡ ᐋᑯᑖᐦ ᐋᐦ ᐃᐦᑎᑯᓂᔨᐅᒡ ᐊᓂᔮ ᐧᐋᒋᐦᒡ ᐅᒥᓯᓂᐦᐄᒑᐅᑭᒥᑯᐧᐋᐤ, ᑭᔮᐦ ᐊᓂᒌ ᑳ 
ᒋᔥᑎᐱᔥᑎᐦᒡ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑭᔮᐦ  ᑳ ᒫᒨᐱᒡ ᒦᓐ ᐋᐦ ᑭᓂᐧᐋᐱᐦᑎᐦᒡ ᐋᐦ 
ᐅᐧᐋᔮᔨᐦᑖᑯᓂᔨᒡ ᒑ ᐋᐱᑎᓰᓈᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ᙮ 

ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒫᐧᑳᒡ ᓃᐧᔖᔥᒡ 
ᐃᐦᑎᔓᐧᐃᒡ, ᒥᓯᐧᐋ ᓂᔥᑐᐱᐳᓐᐦ ᐅᑎᐦ ᒋᑭ ᐊᐳᐧᐃᒡ᙮ ᐊᓂᒌ ᐧᐄᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌ) ᓂᔥᑐ 
ᐅᐧᐋᔮᐱᒫᐧᐃᒡ, ᑳᐦᓈᑖᐦ ᑎᐹᔨᐦᒋᒑᓯᐤ ᓂᔮᓈᑭᒋᔥᑖᑦ ᐅᑖᐦ ᐧᐄᓂᐹᑯᐦᒡ ᐋᐦ ᐃᐦᑎᑯᓂᔨᒡ ᓂᑑᐦᐅᐧᐃᓂᔨᐤ ᑭᔮᐦ ᐅᑖᐦ ᐋᐦ ᐅᐦᒋ 
ᓇᓈᑭᒋᔥᑖᑭᓂᐧᐃᒡ ᓂᑑᐦᐅᐧᐃᓐ ᐹᔨᒄ ᐊᐧᐋᔨᐤᐦ ᐅᐧᐋᔮᔨᒫᐧᐃᒡ, ᑭᔮᐦ ᐅᑖᐦ ᓅᓈᕗᑦ ᑎᐹᔨᐦᒋᒑᓰᓈᐦᒡ ᐹᔨᒄ ᐊᐧᐋᔨᐤᐦ ᐅᑖᐦ 
ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ᙮ ᐅᒌ ᑯᐧᑖᔥᒡ ᐋᐦ ᐃᐦᑎᔑᒡ, ᐅᑖᐦ ᐅᐦᒋ ᐋᐦ ᓅᑎᒫᓵᓂᐧᐃᐧᐃᔨᒡ ᑭᔮᐦ ᐅᑖᐦ ᐧᐄᓂᐹᑯᐦᒡ 
ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᐧᐃᔨᒡ ᓂᑑᐦᐅᐧᐃᓂᔨᐤ ᐋᐅᑯᓂᒡ ᐧᐋᔮᔨᒫᒡ ᐊᐧᐋᔨᐤᐦ ᒑ ᓃᑳᓂᐱᔥᑖᑯᒡ᙮ 

ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐋᔪᐧᐃᒄ 
ᓃᔥᑎᒻ ᓂᔮᓈᓈᑭᒋᔥᑖᒡ ᓂᑑᐦᐅᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᔨᐤ᙮ ᐋᐅᒄ ᓃᔥᑎᒻ ᑳᓂᐧᐋᐱᐦᑎᑭᓂᐧᐃᒡ 
ᐅᐦᒋ ᓂᑑᐦᐅᐧᐃᓐ ᑭᔮᐦ ᐋᐦ ᓂᑑᐦᐅᓈᓂᐧᐃᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮   

ᐅᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒑᑳᑦ ᒨᔥ ᓂᔮᐧᔮᐤ 
ᒌᐦ ᓂᔥᑎᐧᐄᐅᐧᐃᒡ ᐹᔨᑯᐱᐳᓐᐦ, ᒌᐦ ᐧᐃᔥᑖᐱᔨᐦᐄᑯᐧᐃᒡ ᐅᐦᒋ ᐅᑖᐱᒋᐦᐋᑭᓂᐧᐋᐤᐦ, ᐋᐦ ᐧᐄᐦ ᐅᑖᔅᑯᓈᒡ ᑭᔮᐦ ᐋᐦ ᐴᓂᔨᒡᐦ ᐊᓂᔮ 
ᓈᔥᒡ ᐋᐦ ᔨᑭᔮᔮᔨᐦᑎᒥᔨᒡᐦ ᐅᔮ ᐋᐱᑎᓰᐧᐃᓂᔨᐤ᙮   

ᐋᐦ ᐧᐃᔮᔨᐦᑎᒧᐧᐋᑭᓂᐧᐃᑦ ᑭᔮᐦ ᐋᑳ ᐧᐃᔮᔨᐦᑎᒧᐧᐋᑭᓂᐧᐃᑦ ᒑ ᐄᔥᐱᔑ ᓂᐱᐦᑖᑦ 

ᒥᐦᒑᑐᔨᒡ ᒑᐧᑳᔨᐤ ᐋᐦ ᐋᐱᑎᔒᔥᑎᐦᒡ ᐅᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐋᔪᐧᐃᒄ ᒦᓐ ᐹᔨᒄ ᒑᐧᑳᔨᐤ ᓈᑎᐧᐋᔨᐦᑖᑯᓯᒡ ᒑ ᐧᐄᔓᑎᐦᒡ ᑖᓐ ᒑ ᒌᐦ ᐄᔥᐱᔑ ᓂᐱᐦᑖᑭᓂᐧᐃᐧᐃᔨᒡ 
ᓂᓈᐦᑭᐤ ᐋᐦ ᐄᔑᓈᑯᓂᔨᒡ ᓂᑑᐦᐅᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ᙮ ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ 
ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒌᐦ ᐧᐄᒑᐱᑎᓰᒫᐧᐃᒡ ᑳ ᒫᒨᐱᔥᑎᒥᔨᒡᐦ ᐋᐦ 
ᓈᓈᑭᒋᔥᑖᑭᓂᐧᐃᐧᐃᔨᒡ ᓂᑑᐦᐅᐧᐃᓂᔨᐤ ᐅᑖᐦ ᓅᓈᕕᒃ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐅᐦᒋ ᒑ ᒌᐦ ᐄᔥᐱᔑ 
ᓂᐱᐦᐋᑭᓂᐧᐃᐧᐃᔨᒡᐦ ᐧᐋᐱᒫᒄᐦ ᐅᑖᐦ ᐧᐋᐱᓅᑖᐦ ᐄᑖᐦᒑᑳᒻ ᐦᐊᑦᓯᓐ ᐯᐃᐦ᙮ ᐊᓐ ᑳ ᐱᐳᐦᒡ 2020, ᐊᓂᒌ ᐄᔨᔨᐅᒡ ᑭᔮᐦ ᐄᔥᒌᒫᐅᒡ 
ᑳ ᒫᒨᐱᔥᑎᐦᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᐄᔥᒌᒫᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ 
ᒌᐦ ᓂᔥᑐᐧᐃᓂᐧᐋᐅᐧᐃᒡ ᐅᑖᐦ ᒑ ᒌᐦ ᐧᐃᔮᔨᐦᑎᑭᓂᐧᐃᐧᐃᔨᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᒑ ᐄᔥᐱᔑ ᓂᐱᐦᐋᑭᓂᐧᐃᐧᐃᔨᒡᐦ ᐧᐋᐱᒫᒄᐦ 
2020 ᐲᐦᐃᒻ 2026᙮ ᐋᑯᑎᐦ ᑳ ᐧᐄᔮᔨᐦᑖᑭᓂᐧᐃᒡ ᒑ ᒋᔥᑖᔨᐦᑎᑭᓂᐧᐃᐧᐃᔨᒡ ᐊᓂᔮ ᐄᔥᒌᒫᐅᒡ ᐋᐦ ᓂᐱᐦᐋᒡ ᐧᐋᐱᒫᒄᐦ, ᐋᐦ 
ᑭᓂᐧᐋᐱᐦᑎᑭᓂᐧᐃᒡ ᐋᐦ ᐧᐄᐦ ᒥᓈᒋᐦᐋᑭᓂᐧᐃᑦ ᐧᐋᐱᒫᒄ ᐅᑖᐦ ᐧᐋᐱᓅᑖᐦᒡ ᐄᑖᐦᒑᑳᒻ ᐦᐊᑦᓯᓐ ᐯᐃᐦ᙮   

ᐊᓂᔮ ᑳ ᐱᐳᓂᔨᒡ 2015 ᑳ ᐄᒋᔥᑖᔨᒡ, ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒌᐦ ᐧᐄᒑᐱᑎᓰᒫᐧᐃᒡ ᐄᔥᒌᒫᐤᐦ ᐅᑖᐦ ᓅᓈᕕᒃ ᓂᔮᓈᑭᒋᔥᑖᔨᒡᐦ ᓂᑑᐦᐅᐧᐃᓂᔨᐤ ᒑ ᒌᐦ ᐧᐃᔮᔨᐦᑎᐦᒡ ᒑ 
ᐄᔑᓈᑯᓂᔨᒡ ᐋᐦ ᐧᐃᔮᔨᐦᑎᑭᓂᐧᐃᒡ ᒑ ᐄᔥᐱᔑ ᓂᐱᐦᐋᑭᓂᐧᐃᑦ ᐧᐋᐱᔅᒄ ᐅᑖᐦ ᐲᓯᐧᒫᐦᑖᐦᒡ ᐄᑖᐦᒑ ᐦᐊᑦᓯᓐ ᐯᐃᐦ, ᐹᑎᒫᐦ ᒫᒃ ᒌᐦ 
ᐋᐦᑎᓯᓂᐦᐋᒻ ᐅᑖᐦ ᑎᐹᔨᒋᒑᓰᓈᐦᒡ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᐋᐦ ᐧᐄᐦ ᒥᓈᒋᔥᑖᑭᓂᐧᐃᒡ ᐊᔅᒌ ᑭᔮᐦ ᓂᐲ᙮ ᐊᓂᔮ 2016 ᑳ 
ᐄᒋᔥᑖᔨᒡ ᐋᐦ ᐱᐳᓂᔨᒡ, ᒫᑭᕕᒃ ᐧᑳᕐᐱᕃᐃᔑᓐ ᒌᐦ ᓈᓂᑖᔑᒨ ᒦᓐ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ  ᐊᓂᑖᐦ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ 
ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᑎᐹᔅᑯᓂᒑᐧᐃᓂᔨᐤ ᐋᑳ ᐅᐦᒋ ᓂᐦᐋᒋᐦᐄᑯᑦ ᐊᓂᔮ ᐋᐦ ᒌᐦ ᐹᔥᑎᔥᑭᒥᔨᒡᐦ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ 
ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᑭᔮᐦ ᓂᐲᔨᐤ ᐊᓂᔮᐦ ᑳ ᒫᒨᐱᔥᑎᒥᔨᒡᐦ ᓂᓈᐦᑭᐤ ᒑᐧᑳᔨᐤ ᐅᑖᐦ ᐧᐄᓂᐹᑯᔨᐤ 
ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐄᔨᔨᐤ ᑭᔮᐦ ᐄᔥᒋᒫᐅᔅᒌᐦᒡ ᑳ ᐄᔑ ᐧᐃᔮᔨᐦᑎᒥᔨᒡᐦ᙮ 

ᐋᔪᐧᐃᒄ ᐧᐋᐦᒋ ᒌᐦ ᓂᑎᐧᐋᔨᐦᑎᐦᒃ ᒫᑭᕕᒃ ᑎᐹᔨᐦᒋᒑᓯᐤ ᒦᓐ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐅᑖᐦ ᐅᐦᒋ ᑎᐹᔅᑯᓂᒑᐧᐃᓂᓈᐦᒡ ᓂᓈᐦᑭᐤ 
ᒑᐧᑳᔨᐤ ᐋᐦ ᒌᐦ ᒥᑯᔅᑳᑖᔨᐦᑎᒥᐦᐄᑯᑦ, ᐱᔥᒡ ᐊᓂᔮ ᑎᐹᔨᐦᒋᒑᓯᐤᐦ ᐋᔑ ᐧᐄᔓᐧᐋᔨᒡᐦ ᑭᔮᐦ ᓂᔮᓂᑯᑑᓐᐦ ᐋᑳ ᓂᐦᐋᒋᐦᐄᑯᐧᐋᑦ ᐋᔑ 
ᐧᐃᔮᔨᐦᑎᒥᔨᒡᐦ ᐋᐦ ᐄᑖᔨᐦᑎᐦᒃ ᐋᑳ ᑖᐧᐹᒥᑭᓂᔨᒡ᙮ ᐊᓂᒌ ᐧᐄᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌ) ᐋᑯᑖᐦ ᒑᒃ 
ᑭᔮᐦ ᐧᐄᔨᐧᐋᐤ ᑳ ᐄᔑ ᐧᐄᒋᐦᐄᐧᐋᒡ ᐋᐦ ᐧᐄᐦ ᔑᑐᔥᑭᐧᐋᒡ ᒫᑭᕕᒃᐦ ᐊᓂᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᒑ ᒌᐦ ᐅᐦᒋ 
ᒋᔥᑖᔨᐦᑎᑭᓂᐧᐃᐧᐃᔨᒡᐦ ᓂᔅᑯᒧᐧᐃᓐᐦ ᐋᐧᑖᒥᑭᓂᔨᒡᐦ ᑭᔮᐦ ᐋᔑ ᐱᒥᐱᔨᐦᑖᑭᓂᐧᐃᐧᐃᔨᒡᐦ᙮ 

ᐧᐄᔖᑯᐲᓯᒻ ᑳ ᐊᑯᒋᐦᒃ 2019, ᐅᑖᐦ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᒡ ᑎᐹᔅᑯᓂᒑᐧᐃᓐ ᒌᐦ ᐄᒑᓂᑭᓂᐧᐃᐧᐃᔨᐤ 
ᐊᓂᔮ ᒫᑭᕕᒃ ᑳ ᐄᔑ ᐱᒋᔅᑎᓂᐦᒃ ᒥᓯᓂᐦᐄᑭᓂᔨᐤ ᑭᔮᐦ ᓂᒧᐃ ᐅᐦᒋ ᓯᓵᐱᐦᐄᑯᐧᐋᐤ ᐊᓂᔮ ᑳ ᐄᔑ ᐧᐄᐦᑎᒥᔨᒡᐦ ᑭᔮᐦ ᐊᓂᔮᐦ  ᐧᐄᓂᐹᑰᒡ 
ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌ)᙮10 ᑖᐱᔥᑯᓐ ᒫᒃ ᐊᑎᑎᐤ ᐋᐦ ᐄᔥᐹᔨᒡ ᑎᐹᔅᑯᓂᒑᐧᐃᓂᔨᐤ ᐅᑖᐦ ᑳᐦᓈᑖᐦ 
ᑎᐹᔨᒋᒑᓰᓈᐦᒡ ᒌᐦ ᐄᔑ ᓈᓂᑖᔑᒧᐧᐃᒡ᙮ 

ᐊᓂᑖᐦ ᒫᒃ ᑳ ᐄᔑ ᓈᓂᑖᔑᒧᒡ ᒦᓐ ᒑ ᑎᐹᔅᑯᓂᒑᓂᐧᐃᐧᐃᔨᒡ ᐋᑯᑎᐦ ᑳ ᐧᐃᔮᔅᑯᓂᒑᓂᐧᐃᐧᐃᒡ ᒥᔑᑳᒫᐦᔮᐅᐲᓯᒻ 21, 2021᙮11 ᒌᐦ 
ᐄᒑᓂᑭᓂᐧᐃᐧᐃᔨᐤ ᐊᓂᔮ ᓃᔥᑎᒻ ᑳ ᐄᔑ ᐧᐃᔮᔅᑯᓂᒑᑦ ᑳᐦᓈᑖᐦ ᑎᐹᔅᑯᓂᒑᓯᐤ ᑭᔮᐦ ᒌᐦ ᐧᐄᐦᑎᒻ, ᐋᐦ ᒌᐦ ᐧᐄᒋᐦᐄᐧᐋᑦ ᑳ 
ᒥᓯᓂᐦᐅᓱᓈᓂᐧᐃᐧᐃᔨᒡ ᓂᔅᑯᒧᐧᐃᓂᔨᐤ ᐅᐦᒋ ᐄᔥᒌᒫᐅᔅᒌᐦᒡ ᓅᓈᕗᑦ ᐋᐦ ᐧᐃᔮᔨᐦᑖᑯᓂᔨᒡ ᒑ ᒌᐦ ᐄᔥᐱᔑ ᓂᐱᐦᐋᑭᓂᐧᐃᑦ ᐧᐋᐱᔅᒄ 
ᑭᔮᐦ ᑯᑎᒡ ᓂᑑᐦᐅᐧᐃᓐ, ᑳᐦᓈᑖᐦ ᑎᐹᔨᐦᒋᒑᓯᐤ ᓂᒧᐃ ᒥᒋᓐ ᐅᐦᒋ ᐧᐄᐦᑎᒻ ᑭᔮᐦ ᓂᒧᐃ ᐅᐦᒋ ᐱᒥᐱᔨᐦᑖᐤ ᐊᓂᔮ ᐧᐄᔨ ᒑ 
ᐃᐦᑐᑎᒥᑯᐱᓈ᙮ 

ᐊᓐ ᒫᒃ ᐃᔮᔨᐧᒫᐅᐦᐄᐧᐋᒡ, ᐊᓂᑖᐦ ᐅᐦᒋ ᑳᐦᓈᑖᐦ ᑎᐹᔅᑯᓂᒑᐧᐃᓂᐦᒡ ᐄᔨᐦᒡ ᒑ ᒌᐦ ᐄᔑ ᐧᐃᔮᔅᑯᓂᒑᓂᐧᐃᒡ ᐋᑯᑎᐦ ᑳ 
ᒥᔅᑭᐧᐋᐦᑖᑭᓂᐧᐃᐧᐃᔨᒡ ᐊᓐ ᓈᑳᓂᔥᑭᐦᒃ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᑭᔮᐦ ᓂᐲᔨᐤ ᐋᐦ ᒌᐦ ᓂᑎᐧᐋᔨᐦᑖᑯᓯᑦ ᑯᐃᔅᒄ ᒑ 
ᐧᐄᐦᑎᒧᐧᐋᑦ ᐊᓂᔮᐦ ᒥᔮᒨᐱᔥᑎᒥᔨᒡᐦ ᑭᔮᐦ ᔮᔨᑖ ᒑ ᐧᐄᐦᑎᒧᐧᐋᑦ ᒑᐧᑳᔨᐤ ᐧᐋᐦᒋ ᐋᑳ ᐅᐦᒋ ᓂᐦᐋᔨᐦᑎᒥᐦᐄᑯᑦ ᐊᓂᔮ ᐹᔨᒄ ᒑᐧᑳᔨᐤ ᑳ 
ᐧᐃᔮᔨᐦᑎᒥᐦᐄᑯᔨᒡᐦ, ᐋᑳ ᐅᐦᒋ ᐃᐦᑐᑎᐦᒃ ᐅᔮ᙮ ᒌᐦ ᐄᑖᔨᐦᑎᑭᓂᐆ ᒫᒃ ᐊᓂᑖᐦ ᐅᐦᒋ ᑎᐹᔅᑯᓂᒑᐧᐃᓂᐦᒡ ᓈᔥᒡ ᐋᐦ ᒋᔥᑎᒫᐧᐃᐦᒡ ᐊᓂᑎᐦ 
ᑯᐃᔅᒄ ᒑ ᒌᐦ ᐅᐦᒋ ᒫᒥᑐᓈᔨᐦᑎᒥᐦᐄᑯᒡ ᐊᓂᒌ ᒥᔮᒨᐱᔥᑎᐦᒡ ᐅᐦᒋ ᐊᓂᔮ ᑳ ᐄᔑ ᐧᐄᐦᑎᒫᑯᒡ ᑳ ᓃᑳᓂᔥᑭᒥᔨᒡᐦ, ᐋᐦ ᑭᓂᐧᐋᐱᐦᑎᐦᒡ ᐊᓂᔮ 
ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᓈᓂᐧᐃᐧᐃᔨᒡ ᐅᐦᒋ ᐄᔥᒌᒫᐅᔅᒋᔨᐤ ᓅᓈᕕᒃ ᑭᔮᐦ ᐊᓂᔮ ᓂᔅᑯᒧᐧᐃᓃᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ 
ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑭᔮᐦ ᐋᔑ ᒥᓯᓈᑖᔨᒡ ᒑ ᒌᐦ 
ᐧᐄᐦᒑᐦᑐᒥᑭᓂᔨᒡ᙮ 

ᑳ ᐄᑖᔨᐦᑎᒥᐦᐄᑯᑦ ᐊᓂᑖᐦ ᒑ ᐄᔑ ᐧᐃᔮᔨᐦᑎᐦᒃ ᑭᔮᐦ ᒑ ᐧᐄᐦᑎᐦᒃ ᐊᓂᔮ ᐧᐋᐦᒋ ᒌᐦ ᐄᔑ ᐧᐃᔮᔨᐦᑎᐦᒃ, ᐋᑯᑖᐦ ᑳ ᐄᑖᔨᐦᑎᐦᒃ ᐊᓂᔮ ᐄᔑ 
ᐧᐄᐦᑎᐦᑳ ᒑ ᓅᑯᓂᔨᒡ ᐋᔥᐱᔑ ᒋᔥᑎᒫᐧᐃᓂᔨᒡ ᑳᐦᓈᑖᐦ ᑎᐹᔨᐦᒋᒑᓯᐤ ᒋᔥᒋᐧᐋ ᐋᐦ ᐄᑖᔨᐦᑎᒥᐦᐄᑯᑦ ᐊᓂᔮ 35 ᑳ ᐄᑎᓯᓈᑖᔨᓐ ᐊᓂᔮ 
ᒑ ᐃᐦᑐᑎᑭᓂᐧᐃᐧᐃᔨᑯᐱᓈ ᒦᓐ ᑳᐤ ᒑ ᒌᐦ ᓂᐦᐄᐧᐋᐦᐄᑐᓈᓂᐧᐃᐧᐃᔨᒡ᙮ ᐊᑯᑖᐦ ᒫᒃ ᑭᔮᐦ ᐋᑖᔨᐦᑖᑯᐦᒡ ᐊᓂᑖᐦ ᐅᐦᒋ 
ᑎᐹᔅᑯᓂᒑᐧᐃᓂᐦᒡ, ᐋᑳ ᒑ ᒌᐦ ᐄᔑ ᐧᐃᔥᑎᐧᐃᔨᐧᐋᒡ ᐊᓂᑎᐦ ᓂᔅᑯᒧᐧᐃᓂᐦ ᐅᐦᒋ ᐄᔥᒌᒫᐅᔅᒌ ᓅᓈᕗᑦ ᒑ ᐄᔅᐱᔨᐦᑖᑭᓂᐧᐃᒡ ᐊᓂᑖᐦ 

 
10  Makivik Corporation et al. v. Canada, 2019 FC 1297 (T-1994-16).  
11  Makivik Corporation et al. v. Canada, 2021 FCA 184 (lead file A-447-19).  

ᐄᔑ ᓃᔥᑖᒥᐦᒡ᙮ ᐋᑯᑖᐦ ᒋᐱᐦᒋᐦᐦ ᐄᔑᓈᑯᓐ ᑭᔮᐦ ᐋᐦ ᐋᐱᑎᐦᒡ ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ 
ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ 

ᐋᐦ ᒫᒨᐱᒡ ᓂᑑᐦᐄᓂᐅᒡ 

ᐋᐅᒄ ᐧᐋᐦᒋ ᒌᐦ ᐅᔑᐦᐋᑭᓂᐅᐧᐃᒡ ᒑ ᒫᒨᐱᒡ ᓂᑑᐦᐄᓂᐅᒡ ᐋᔑ ᒥᓯᓈᑖᒡ 28᙮5 ᐱᔅᑭᑎᓯᓂᐦᐄᑭᓐ ᐊᓂᑎᐦ 28᙮5 ᐊᓂᑎᐦ ᒉᐃᒥᔅ 
ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ᙮ ᐊᓂᔮ ᐋᔑ ᓂᑎᐧᐋᔨᐦᑖᑯᓯᒡ ᑭᔮᐦ ᐹᑯᓵᔨᐦᑖᑯᓯᒡ ᒑ ᐃᐦᑐᑎᐦᒡ, ᐋᔪᐧᐃᒄ ᒑ 
ᓈᑭᑎᐧᐋᔨᐦᑖᑯᓂᔨᒡᐦ ᑭᔮᐦ ᒑ ᒌᐦᑳᓈᑯᐦᑖᑭᓂᐧᐃᐧᐃᔨᒡ  ᐊᓂᔮ ᒫᑯᔅᑳᑖᔨᐦᑏᐦᐄᑯᒡ ᑭᔮᐦ ᒑᔥᑖᔨᐦᑎᐦᒡ ᐄᔨᔨᐤ/ᐄᔨᓅ ᐧᐃᓂᐦᐄᒑᓯᐅᒡ, 
ᐅᑎᔨᐦᑎᐧᐃᓂᐧᐋᐤ, ᑭᔮᐦ ᐧᐄᔨᐧᐋᐤ ᐋᐦ ᑎᐹᔨᐦᑎᐦᒡ ᐅᓂᑑᐦᐆᔅᒌᐧᐋᐤ ᐅᑖᐦ ᐄᔨᔨᐅᔅᒌᐦᒡ᙮ ᐊᓂᔮ ᐋᐦ ᒫᒨᐱᒡ ᓂᑑᐦᐄᓂᐅᒡ ᐋᐅᒄ ᐹᔨᒄ 
ᒑᐧᑳᓐ ᓈᐅᔥ ᑳ ᒫᒥᑐᓈᔨᐦᑎᒥᐦᐄᐧᐋᒡ ᒑ ᐃᐦᑎᑎᑭᓂᐧᐃᒡ ᐋᔑ ᒥᓯᓈᑖᒡ ᐊᓂᑎᐦ  ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ, 
ᒋᔅᒑᔨᐦᑎᒧᒡ ᐅᔮ ᐄᔨᔨᐅᒡ ᑭᔮᐦ ᐅᑖᐦ ᒌᐦ ᐄᔑ ᐊᔥᑎᓂᑭᓂᐆ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᐋᐦ ᒥᓯᓈᑖᔨᒡ ᒑ 
ᐃᐦᑐᑎᑭᓂᐧᐃᐧᐃᔨᒡ ᐊᓂᑎᐦ ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ 

ᐊᑎᑎᐤ ᐧᐄᐦ ᒋᔅᒑᔨᐦᑎᒫᐧᑳ ᒑᐧᑳᓐ ᐅᐦᒋ ᐋᐦ ᒫᒨᐱᒡ ᓂᑑᐦᐄᓂᐅᒡ ᑭᔮᐦ ᐊᓂᔮ ᒑ ᐃᐦᑐᑎᒧᐧᐋᑯᐱᓈ ᑭᔮᐦ ᑳ ᐱᒥᐱᔨᐦᑖᒡ, 
ᓂᑐᐧᐋᐱᐦᒋᑭᓂᐦᒡ ᐅᑖᐦ ᒑ ᐄᔅᐱᔨᔨᓐ: https://creetrappers.ca/᙮ 

ᐋᔑᑯᒥᐱᐳᓐᐦ ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ 
ᐧᐄᒋᐦᐋᐧᐃᒡ ᒫᓐ ᓂᑑᐦᐄᓂᐤᐦ ᐋᐦ ᒫᒨᐱᔨᒡᐦ ᐱᔥᒡ ᐊᓂᔮᐦ ᔓᐧᐃᔮᓐᐦ ᐋᐦ ᒥᔨᑯᒡ ᑳᐦᓈᑖᐦ ᑎᐹᔨᐦᒋᒑᓯᐤᐦ ᐊᓂᑎᐦ ᒑ ᒋᐦ ᐅᐦᒋ 
ᐱᒥᐱᔨᐦᐄᓱᒡ ᑭᔮᐦ ᒑ ᐃᐦᑐᑎᐦᒡ ᐊᓂᔮ ᒑ ᐃᐦᑐᑎᒧᐧᐋᑯᐱᓈ ᐋᔑ ᒥᓯᓈᑖᔨᒡ ᐱᔅᑭᑎᓯᓂᐦᐄᑭᓂᔨᐅᐃ 12 ᑳ ᐄᑎᓯᓈᑖᔨᒡ ᐊᓂᑎᐦ 
ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ᙮ ᐱᔥᒡ ᐊᓂᔮ ᒑᐧᑳᔨᐤ ᐋᔪᐧᐃᒄ ᐋᐦ ᐱᒋᔅᑎᓂᐦᒡ ᐅᑎᑖᔨᐦᑎᒧᐧᐃᓂᐧᐋᐤ ᐅᐦᒋ ᐅᒋᔅᒑᔨᐦᑎᒧᐧᐃᓂᐧᐋᐤ ᒑ ᐄᔑ 
ᓈᓈᑭᒋᔥᑖᑭᓂᐧᐃᐧᐃᔨᒡ ᓂᑑᐦᐅᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐋᐦ ᐋᔨᒦᔥᑎᒧᐧᐋᒡ ᐅᑏᔨᔨᒥᐧᐋᐤᐦ; ᐋᐦ 
ᐧᐃᔨᔓᑎᐦᒡ ᑭᔮᐦ ᐋᐦ ᓈᓈᑭᒋᔥᑖᒡ ᐋᐦ ᓂᑑᐦᐅᓈᓂᐧᐃᐧᐃᔨᒡ ᑭᔮᐦ ᐋᔅᐱᔨᐦᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐤᐦ ᐋᐦ ᓂᑑᐦᐅᐧᐃᔨᒡᐦ; ᒥᓯᐧᐋ 
ᑭᔨᐧᐹ ᒑᐧᑳᔨᐤ ᐋᐦ ᑭᓂᐧᐋᐱᐦᑎᐦᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ 

ᒦᓐ ᒫᒃ ᑯᑎᒡ ᒑᐧᑳᓐ, ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ 
ᐧᐄᓂᐹᑯᔨᐤ ᑭᔮᐦ ᓂᑑᐦᐄᓂᐅᒡ ᐋᐦ ᒫᒨᐱᒡ ᒌᐦ ᓂᔥᑎᐧᐄᐅᐧᐃᒡ ᒑ ᐅᐧᐋᔮᔨᐦᑎᒥᐦᐄᑯᒡ ᐊᓂᑖᐦ ᒑ ᐄᔅᐱᔨᐦᑖᒡ ᐊᓂᔮ ᐧᐋᐦ ᐄᔑ 
ᐱᒦᐱᔨᐦᑖᒡ 2019 ᑳ ᐱᐳᓂᔨᒡ ᐊᓂᑎᐦ ᑳ ᐅᐦᒋ ᒥᓯᓂᐦᐅᓱᒡ ᓂᔅᑯᒧᐧᐃᓂᔨᐤ ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ 
ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑭᔮᐦ ᓂᑑᐦᐄᓂᐅᒡ ᐊᓂᔮ ᒑ ᐄᔑ ᒫᒨᐦᑭᐦᒡ ᐅᑖᐦ 
ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ᙮ 

ᐊᓐ ᒫᒃ ᐹᔨᒄ ᐋᐦ ᐧᐄᒑᐱᑎᓰᒥᑐᓈᓂᐧᐃᒡ, ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑭᔮᐦ ᐋᐦ ᒫᒨᐱᒡ ᓂᑑᐦᐄᓂᐅᒡ ᒌᐦ ᒋᔅᑯᑎᒫᒑᐧᐃᒡ ᐃᔮᐧᑳᒥᓰᐧᐃᓂᔨᐤ ᐅᐦᒋ ᐧᐋᐱᔅᒄᐦ ᐊᓂᑖᐦ ᐄᔨᔨᐤ 
ᐃᐦᑖᐧᐃᓂᐦᒡ ᑭᔮᐦ ᒌᐦ ᑯᐧᑳᒋᒫᐧᐃᒡ ᐊᐧᐋᔨᐤᐦ ᐋᔑ ᒋᔅᒑᔨᒫᔨᒡᐦ ᐧᐋᐱᔅᒄᐦ ᐅᑖᐦ ᑯᐯᒃ ᐋᐦ ᐅᐦᒋ ᓈᓈᑭᒋᐦᐋᑭᓂᐧᐃᐧᐃᔨᒡᐦ ᐧᐋᐱᔅᒄᐦ ᒑ ᒌᐦ 
ᐄᔑ ᒋᔅᒑᔨᐦᑎᔨᐧᐋᒡ ᒑ ᒌᐦ ᐋᐱᑎᓂᔨᒡ ᐊᓂᔮ ᐧᐋᐦ ᐄᔑ ᐧᐃᔨᐱᔨᐦᑖᑭᓂᐧᐃᐧᐃᔨᒡ᙮ ᓈᐧᐋᐤ ᒋᔖᒥᑖᐦᑐᒥᑎᓂᐤ ᒥᔑᓂᐦᐄᑭᓂᔥᐦ ᒌᐦ 
ᐅᔑᐦᑖᑭᓂᐤᐦ ᒑ ᒥᔮᑭᓂᐅᐧᐃᒡ ᐊᐧᐋᓂᒌ ᐅᑖᐦ ᐄᔨᔨᐤ ᐃᐦᑖᐧᐃᓂᐦᒡ ᑎᔮᐦᑭᐦᐄᒑᐱᔨᒡ ᐧᐄᓂᐹᒄ ᐅᐦᒋ ᐧᐋᐱᔅᒄ ᐃᔮᐧᑳᒧᐧᐋᐧᐃᓐ᙮ ᐊᓂᒌ 
ᑳ ᒫᒨᐱᒡ ᒌᐦ ᓂᔥᑎᐧᐃᓂᐧᐋᐧᐃᒡ ᐋᐦ ᐋᔨᐧᒫᐅᐦᐄᑯᒡ ᐋᐦ ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᑭᔮᐦ ᐋᐦ ᒌᐦ ᒫᐅᐦᑐᓂᐦᒡ ᐧᐄᐦᑎᒫᒑᐧᐃᓂᔨᐤ ᐅᐦᒋ 
ᐊᓂᔮᐦ ᐋᐧᐋᓰᔅᐦ ᓈᔥᒡ ᐧᑳᔅᐱᓈᑎᑯᓂᔨᒡ ᒑ ᒫᐦᒋᐦᐋᑭᓂᐧᐃᐧᐃᔨᒡᐦ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒌᐦ 
ᐧᐋᐧᐄᐦᑎᒫᒑᐧᐃᒡ᙮ 

ᔓᐧᐃᔮᓐ ᐃᔮᐱᑎᓰᑦ ᐋᐦ ᓈᓂᑑᒋᔅᒑᔨᐦᑖᑯᐦᒡ ᓂᑑᐦᐅᐧᐃᓐ 

ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐧᐄᒋᐦᐄᐧᐋᐧᐃᒡ 
ᐋᐦ ᓈᓂᑑᒋᔅᒑᔨᐦᑖᑭᓂᐧᐃᐧᐃᔨᒡ ᓂᑑᐦᐅᐧᐃᓂᔨᐤ ᑭᔮᐦ ᐧᐄᔨᐧᐋᐤ ᐧᐃᔮᔨᐦᑎᒧᒡ ᑖᓐ ᒑ ᐄᑖᐱᒋᐦᐋᑭᓂᐧᐃᐧᐃᔨᒡᐦ ᐊᓂᔮᐦ ᔓᐧᐃᔮᓐᐦ (5 
ᑎᐦᐧᑖᐤ ᒥᓕᔨᓐ) ᐱᔮᒋᐱᒋᔅᑎᓈᑭᓂᐧᐃᐧᐃᔨᒡᐦ ᐅᔮ ᒑ ᐄᑖᐱᑎᓯᔨᒡᐦ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑭᔮᐦ ᐧᐄᔨᐧᐋᐤ 
ᐧᐃᔮᔨᐦᑎᒧᒡ ᑖᓐ ᒑ ᐋᑎ ᐃᔨᐦᑎᓈᓂᐧᐃᐧᐃᔨᒡ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᓂᓈᐦᑭᐤ ᒑᐧᑳᔨᐤ ᐅᐦᒋ ᓂᑑᐦᐅᐧᐃᓂᔨᐤ ᒑ ᐄᔑ 
ᐧᐃᔨᐱᔨᐦᑖᔨᒡᐦ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐊᓂᑖᐦ 
ᒑ ᒌᐦ ᐄᔑ ᒥᔪᓈᓈᑭᒋᔥᑖᑭᓂᐧᐃᐧᐃᔨᒡ ᓂᑑᐦᐅᐧᐃᓂᔨᐤ᙮ 

ᐊᓐ ᑳ ᐱᐳᐦᒡ 2015 ᐲᐦᐃᒻ 2021, ᐋᑯᑎᐦ ᑳ ᐄᔑᓈᑯᓂᔨᒡ ᐄᔨᔨᐅᒡ ᒑ ᒌᐦ ᐧᐄᒋᐦᐄᐧᐋᒡ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᓂᑑᐦᐅᐧᐃᓂᔨᐤ 
ᑭᔮᐦ ᐋᑯᑖᐦ ᑳ ᐄᔑ ᐋᐱᒋᐦᐋᑭᓂᐧᐃᑦ ᔓᐧᐃᔮᓐ ᐋᐦ ᒋᔅᑎᒫᐧᐃᐦᒡ ᒑ ᒌᐦ ᓈᓂᑑᒋᔅᒑᔨᑖᑯᒡ ᑭᔮᐦ ᒑ ᓈᓈᑭᒋᔥᑖᑭᓂᐧᐃᒡ ᐋᔅᐱᔨᒡ 
ᓂᑑᐦᐅᐧᐃᓐ ᐅᑖᐦ ᐧᐄᓂᐹᑯᐦᒡ ᑎᔮᐦᑭᐦᐄᒑᐱᔨᒡ ᐧᐄᓂᐹᒄ, ᐅᐦᒋ ᐱᔮᓯᐅᒡ ᑭᔮᐦ ᒑ ᒌᐦ ᐧᐃᔨᑳᐳᐧᐧᐃᐦᑖᑭᓂᐧᐃᒡ ᒑ ᐃᔮᐱᑎᐦᒡ ᐧᒫᐦᒡ ᐊᓐ 
ᒧᑎᔅ ᑖᐧᐃᕐ ᑳ ᐄᔑᓂᐦᑳᑖᒡ ᐄᔥᐱᒥᐦᒡ ᒑ ᒌᐦ ᐅᐦᒋ ᑭᓂᐧᐋᐱᒫᑭᓂᐅᐧᐃᒡ ᐱᔮᓯᐅᒡ᙮ ᒫᐧᑳᒡ ᒫᒃ ᐆ ᑳ ᐱᒥᐱᔨᒡ, ᐊᓂᒌ ᓂᓈᐦᑭᐤ ᒌᐦ 
ᐱᒥᐱᔨᐦᑖᐧᐃᒡ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᓂᑑᐦᐅᐧᐃᓂᔨᐤ ᑭᔮᐦ ᐋᐦ ᐋᔨᒥᐦᐋᑭᓂᐧᐃᐧᐃᔨᒡᐦ ᐄᔨᔨᐤᐦ ᐊᓂᑖᐦ ᓂᔮᔪ ᐄᔨᔨᐤ 
ᐃᐦᑖᐧᐃᓂᐦᒡ ᐋᐦ ᒌᐦ ᐱᒋᔅᑎᓂᒥᔨᒡᐦ ᐅᒋᔅᒑᔨᐦᑎᒧᐧᐃᓂᐧᐋᔨᐤ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᒡ ᐧᐄᓂᐹᒄ ᐄᑖᐦᒑ 2016 ᐲᐦᐃᒻ 
2018 ᑳ ᐱᒥᐱᔨᔨᒡ᙮ ᐋᑯᑎᐦ ᑭᔮᐦ ᑳ ᐅᐦᒋᐱᔨᒡ ᒑ ᐊᔨᒥᐦᐋᑭᓂᐅᐧᐃᒡ ᐊᐧᐋᓂᒌ 2019 ᑳ ᐱᐳᐦᒡ ᒑ ᒌᐦ ᐧᐄᐦᑎᑭᓂᐧᐃᒡ ᒑᐧᑳᓐ ᐅᐦᒋ 
ᔑᐦᑳᐹᔥᒄᐦ ᓂᔮᔪᐱᐳᓐᐦ ᐃᔥᐱᔥ ᐊᓂᑎᐦ ᐋᐦ ᓂᐦᑖᐅᒋᐦᒡᐦ ᐅᑖᐦ ᒉᐃᒥᔅ ᐯᐃᐦ, ᑭᔮᐦ ᑳ ᐄᔅᐱᔨᐦᑖᑭᓂᐧᐃᒡ ᐋᐦ ᓅᑎᒫᓵᓂᐧᐃᒡ ᑭᔮᐦ ᒑ 
ᐄᔑ ᐧᐃᔨᐱᔨᐦᑖᑭᓂᐧᐃᒡ᙮ 

ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐱᑯᓵᔨᐦᑎᒧᒡ ᒑ 
ᐧᐄᐦᑎᑭᓂᐧᐃᐧᐃᔨᒡ ᐊᓂᔮ ᓈᑎᐧᐋᔨᐦᑖᑯᓂᔨᒡ ᐊᔑᑯᒥᐱᐳᓐᐦ, ᑭᔮᐦ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᒑ ᐄᔑ 
ᓈᓂᑑᒋᔅᒑᔨᐦᑖᑯᓂᔨᒡ ᐅᑖᐦ ᐄᔑ ᓃᔥᑖᒥᐦᒡ ᑭᔮᐦ ᒑ ᐄᔑ ᑖᐦᑭᐦᐄᒑᐱᔨᔨᒡ ᐅᑖᐦ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ 
ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒑ ᐄᑖᐱᑎᓰᒡ ᑭᔮᐦ ᐋᐦ ᓈᑭᑎᐧᐋᔨᐦᑖᑯᐦᒡ ᑭᔮᐦ ᐋᐦ 
ᐧᐄᐦ ᒥᓈᒋᔥᑖᑭᓂᐧᐃᒡ ᓂᑑᐦᐅᐧᐃᓐ᙮ ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐋᔪᐧᐃᒄ ᒦᓐ ᑳ ᓂᐧᐋᐱᐦᑎᐦᒡ ᑭᔮᐦ ᒥᔮᐅᐦᑐᓂᐦᒡ ᐊᓂᔮ ᐋᔑ ᒥᔅᑭᐧᐋᐦᑖᑭᓂᐧᐃᐧᐃᔨᒡ ᐅᐦᒋ 
ᓯᔅᒌᐅᐱᔮᔑᔥᐦ᙮ 

ᐊᑎᑎᐤ ᐧᐄᐦ ᒋᔅᒑᔨᐦᑎᒫᐧᑳ ᐋᑖᐱᑎᓰᒡ ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑭᔮᐦ ᐊᓂᔮ ᐹᒦᐦᑭᐦᒡ, ᐋᑯᑖᐦ ᐅᑖᐦ ᒑ ᒌᐦ ᐄᔅᐱᔨᔮᒄ: https://www.emrwb.ca/᙮ 

c. ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ 

ᐋᑯᑎᐦ ᑳ ᐅᐦᒋᐱᔨᔨᒡ ᒑ ᒌᐦ ᐃᐦᑖᒡ ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐋᔑ ᒥᓯᓈᑖᔨᒡ ᐱᔅᑭᑎᓯᓂᐦᐄᑭᓂᐦᒡ 18 ᐊᓂᑎᐦ ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ 
ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ ᐋᑯᑎᐦ ᑳ ᒋᔥᒋᐱᔨᒡ 2013 ᑳ ᐄᒋᔥᑖᒡ ᐋᐦ 
ᐱᐳᐦᒡ, ᑳ ᐅᑎᓈᑭᓂᐅᐧᐃᒡ ᐊᓂᒌ ᒑ ᐋᐱᒡ ᐅᑎᐦ᙮ ᐊᓂᑖᐦ ᐧᐋᔅᑳᐦᐄᑭᓂᔑᔑᐦᒡ ᐋᑯᑎᐦ ᐋᐦ ᐃᐦᑎᑯᓂᔨᒡ ᐊᓂᔮ ᐧᐋᒋᐦᒡ 
ᐅᒥᓯᓂᐦᐄᒑᐅᑭᒥᑯᐧᐋᐤ, ᑭᔮᐦ ᐋᑯᑎᐦ ᐧᐋᐦᒋ ᐱᒥᐱᔨᐦᑖᒡ ᐅᑖᐱᑎᓰᐧᐃᓂᐧᐋᐤ ᐊᓂᒌ ᑳ ᒋᔥᑎᐱᔥᑎᐦᒡ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑭᔮᐦ ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ 
ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ᙮ 

ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒫᐧᑳᒡ ᓂᔮᔪᐧᐃᒡ, 
ᓂᔥᑐᐱᐳᓐᐦ ᒫᒃ ᐊᓂᑎᐦ ᑭᑎ ᐊᐳᐧᐃᒡ᙮ ᐅᑖᐦ ᐅᐦᒋ ᑎᐹᔨᐦᒋᒑᓰᓈᐦᒡ ᑭᔮᐦ ᐄᔨᔨᐅᒡ/ᐄᔥᒌᒫᐅᒡ ᐋᐦ ᐧᐄᒑᐱᑎᓰᒥᑐᒡ ᓃᔓ 
ᐅᐧᐋᔮᐱᒫᑭᓂᐅᐧᐃᒡ ᐅᑖᐦ ᐋᐦ ᒌᐦ ᐅᐦᒋ ᐧᐄᐦᐋᑭᓂᐅᐧᐃᒡ ᐧᐄᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌ), ᑭᔮᐦ 
ᑳᐦᓈᑖᐦ ᑭᔮᐦ ᓅᓈᕗᑦ ᑎᐹᔨᐦᒋᒑᓰᓈᐦᒡ ᐹᐦᐹᔨᒄ ᐅᐦᒋ ᐅᑎᓈᑭᓂᐅᐧᐃᒡ᙮ ᐅᒌ ᒫᒃ ᓈᐤ ᐊᐧᐋᓂᒌ ᒑ ᐊᐱᒡ ᐅᑖᐦ ᐅᐦᒋ ᐋᐦ 

ᐧᐄᑎᐱᒥᑐᒡ ᐋᑯᑖᐦ ᐧᐋᐦᒋ ᐅᐧᐋᔮᐲᒫᑭᓂᐧᐃᑦ ᐊᐧᐋᓐ ᒑ ᓃᑳᓂᐱᔥᑎᐧᐋᑦ ᐅᔮᐦ ᑳ ᐅᐧᐋᔮᐱᒫᑭᓂᐧᐃᐧᐃᔨᒡᐦ᙮ ᐊᓂᐦᐄ ᒫᒃ ᐄᔨᔨᐤ 
ᐧᐄᔓᐧᐋᐧᐃᓐᐦ ᐋᐦ ᑭᓂᐧᐋᐱᐦᑎᑭᓂᐧᐃᒡᐦ, ᔮᔨᑖ ᓃᐧᔖᐤ ᒋᑭ ᓂᔥᑎᐧᐄᐅᐧᐃᒡ ᐹᔨᑯᐱᐳᓐᐦ᙮ ᒥᒄ ᒫᒃ ᐅᒌ ᒫᐧᑳᒡ ᑳ ᒫᒨᐱᒡ 
ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒌᐦ ᐹᔥᑎᐦᐋᒧᒡ ᓈᐧᐋᐤ ᑭᔮᐦ 
ᓂᔮᐧᔮᐤ ᐋᐦ ᒌᐦ ᓂᔥᑎᐧᐄᒡ ᐹᔨᑯᐱᐳᓐᐦ᙮   

ᐊᓂᔮ ᒫᒃ ᐅᓵ ᒑ ᐄᑖᐱᑎᓰᐧᐋᑯᐱᓈ ᐅᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒥᒋᓐ ᐋᐦ ᑭᓂᐧᐋᐱᐦᑎᐦᒡ ᐊᓂᔮ ᐧᐋᐦ ᐄᑖᐱᑎᓰᓈᓂᐧᐃᐧᐃᔨᒡ ᑭᔮᐦ ᒑ ᐧᐃᔮᔨᐦᑎᐦᒡ ᐊᓂᔮ ᒑ 
ᐱᒥᐱᔨᐦᑖᑭᓂᐧᐃᐧᐃᔨᒡ, ᑭᔮᐦ ᒑ ᓈᓈᑭᒋᔥᑖᒡ, ᐅᑖᐦ ᐄᔨᔨᐅᔅᒌᐦ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᐧᑯᔨᐤ ᐅᐦᒋ ᐋᐦ ᐧᐄᐦ 
ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᑭᔮᐦ ᓂᐲᔨᐤ ᑭᔮᐦ ᐱᒫᑎᓰᐧᐃᓂᐦᒡ ᑭᔮᐦ ᐊᓂᔮ ᐋᐦ ᐧᐄᐦ ᐅᐦᒋ ᐱᑳᔅᒋᐦᐅᓈᓂᐧᐃᐧᐃᔨᒡ ᒑ 
ᐄᔅᐱᔨᐦᐄᐧᐋᔨᒡ᙮ 

ᐱᑯᓂᒑ, ᐅᑎᐦ 2013-2014 ᑳ ᐱᒥᐱᔨᒡ ᐋᐦ ᐱᐳᐦᒡ, ᐊᓂᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐋᔪᐧᐃᒄ ᑳ ᐹᒋ ᐱᒋᔅᑎᓂᒧᐧᐋᑭᓂᐅᐧᐃᒡ ᐋᐦ ᐧᐄᐦ ᐱᒫᐹᑯᒥᐦᑖᑭᓂᐧᐃᐧᐃᔨᒡ ᐅᑖᐦ 
ᐊᑎᒫᐲᓯᒻ ᒑ ᒌᐦ ᐅᐦᒋ ᐋᐱᑎᓂᔨᒡ ᑭᔮᐦ ᐋᐦ ᒥᓯᓂᐦᐋᒫᑐᓈᓂᐧᐃᐧᐃᔨᒡ ᐅᑖᐦ ᐄᑖᒫᑎᒨ ᐊᑎᒫᐲᓯᒻ, ᐧᓈᕐᕪ ᐧᐁᔅᑦ ᐹᓯᒡ, ᐅᑖᐦ ᐅᐦᒋ 
ᐁᐃᔖ ᐊᓂᑖᐦ ᐄᔑ ᔫᓈᐃᑎᑦ ᑭᓐᒃᑎᒻ ᑭᔮᐦ ᐧᑳᐧᔖᓐ ᐅᑖᐦ ᐦᐊᑦᓯᓐ ᐯᐃᐦ ᓈᑖᐦ ᐄᔑ ᐧᒫᓐᑎᕇᐧᔮᓪ ᑭᔮᐦ ᓂᔪ ᐧᔮᕐᒃ᙮ 

ᐊᓂᒌ ᑳ ᒫᒨᐱᒡ ᒦᓐ ᐋᐦ ᑭᓂᐧᐋᐱᐦᑎᐦᒡ ᐋᐦ ᐅᐧᐋᔮᔨᐦᑖᑯᓂᔨᒡ ᒑ ᐋᐱᑎᓰᓈᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᒡ  ᐧᐄᓂᐹᒄ 
ᓂᓈᐦᑭᐤ ᒥᓯᓂᐦᐄᑭᓐᐦ ᒌᐦ ᐅᔑᐦᑖᐧᐃᒡ ᒑ ᒌᐦ ᐧᐄᒋᐦᐄᑯᒡ ᐊᓂᒌ ᐊᓂᔮ ᒑᐧᑳᔨᐤ ᐧᐋᐦ ᐃᐦᑐᑎᐦᒡ ᒑ ᒌᐦ ᒋᔅᒋᓰᑎᑎᐦᒡ ᐋᐦ ᐅᔑᐦᑖᒡ 
ᐅᒥᓯᓂᐦᐄᑭᓂᐧᐋᐤᐦ ᐊᓂᔮ ᒑᐧᑳᔨᐤ ᐹᑯᓵᔨᐦᑎᐦᒡ ᒑ ᒌᐦ ᐋᐱᑎᔒᔥᑎᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ᙮  
ᑳ ᐱᐳᓂᔨᒡ 2016, ᐋᑯᑎᐦ ᓅᒻ ᑳ ᒥᓯᓂᐦᐅᓱᒡ ᐊᓂᒌ ᐋᐱᔥᑎᐦᒡ ᓂᑑᐦᐅᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᐄᔥᒌᒫᐅᔅᒌᐦᒡ 
ᑎᔮᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐊᑎᑎᐤ ᒑ ᒌᐦ ᒥᔪᐧᐄᒑᐱᑎᓰᒥᑐᒡ ᐊᓂᒌ ᓂᔥᑐᔨᒡ ᐋᔑ ᒫᒨᐱᒡ ᐅᐦᒋ ᐊᓂᔮ ᐋᔑ ᐱᒥᐱᔨᐦᐄᓱᒡ ᑭᔮᐦ 
ᐊᓂᑎᐦ ᑎᔮᐦᑭᐦᐄᒑᐱᔨᔨᒡ ᐅᑎᐹᔨᐦᒋᒑᐧᐃᓂᐧᐋᐤ᙮ ᐅᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ 
ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᒌᐦ ᐧᐄᒋᐦᐄᐧᐋᐧᐃᒡ ᓂᓈᐦᑭᐤ ᐋᐦ ᐄᔑ ᓂᔥᑎᐧᐄᔥᑖᑭᓂᐧᐃᐧᐃᔨᒡ ᐅᑎᐦ ᑳᐦᓈᑖᐦ ᑭᔮᐦ ᒥᓯᐦᑖᔅᑭᒥᒡ 
ᐋᐦ ᐋᔨᒧᑖᔨᒡ ᐊᔅᒌᐦᒡ ᐋᔑ ᑖᐦᑭᐦᐄᒑᐱᔨᔨᒡ ᓂᓈᐦᑭᐤ ᒑᐧᑳᔨᐤ ᐋᐦ ᐧᐃᔥᑖᐱᔨᐦᐄᐧᐋᔨᒡ ᐅᑖᐦ ᐊᑎᒫᐲᓯᒻ ᐊᔅᒌᐦᒡ ᑭᔮᐦ ᓂᐲᐦᒡ᙮ 

ᐊᑎᑎᐤ ᐧᐄᐦ ᒋᔅᒑᔨᐦᑎᒫᐧᑳ ᒑᐧᑳᓐ ᐅᐦᒋ ᐅᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑭᔮᐦ ᐊᓂᔮ ᐋᑎ ᐃᔨᑖᐱᑎᓰᒡ, ᐋᑯᑖᐦ ᐅᑖᐦ ᒑ ᒌᐦ ᐄᔅᐱᔨᔮᒄ ᓂᑐᐧᐋᐱᐦᒋᑭᓐ ᐋᐦ ᐋᐱᒋᔥᑖᔮᒄ: 
https://www.eeyoumarineregion.ca/impact-review-board/.   

ᑖᐱᔥᑯᓐ ᐊᓂᒌ ᑳ ᒋᔥᑎᐱᔥᑎᐦᒡ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᑭᔮᐦ ᑳ ᒫᒨᐱᒡ ᒦᓐ ᐋᐦ 
ᑭᓂᐧᐋᐱᐦᑎᐦᒡ ᐋᐦ ᐅᐧᐋᔮᔨᐦᑖᑯᓂᔨᒡ ᒑ ᐋᐱᑎᓰᓈᓂᐧᐃᐧᐃᔨᒡ ᒥᔥᑏᐦ ᒑᐧᑳᔨᐤ ᓂᒥ ᐅᐦᒋ ᐧᐋᐦᒋᔨᑯᐧᐃᒡ ᒑ ᒌᐦ ᐃᐦᑐᑎᐦᒡ ᐊᓂᔮ ᐧᐋᐦ 
ᐄᔑ ᐋᐱᑎᓰᒡ᙮ ᐅᒌ ᓃᔓᔨᒡ ᐃᔮᐱᑎᔒᔥᑎᐦᒡ ᐊᓂᔮ ᓃᔥᑎᒻ 7-8 ᑎᐦᑐᐱᐳᓐᐦ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᒥᒋᓐ 
ᑳᓂᐧᐋᐱᐦᑎᐦᒡ ᐧᐋᐦ ᐄᑖᐱᑎᓰᓈᓂᐧᐃᐧᐃᔨᒡ ᑖᐱᔥᑯᓐ ᒌᐦ ᐋᐱᒋᐦᐋᐧᐃᒡ ᐊᓂᔮ ᐧᐋᐦ ᐃᐦᑐᑎᐦᒡ ᐊᐧᐋᔨᐤᐦ ᑭᔮᐦ ᒌᐦ ᐃᐦᑖᔨᐤᐦ ᓈᔥᒡ ᐋᐦ 
ᒥᐧᔮᐱᒋᐦᐋᒡ ᐊᓂᑎᐦ ᐋᑎ ᐃᔮᐱᑎᓰᒡ ᒑᔑᐧᐋᑦ ᐋᐦ ᒌᐦ ᐄᔅᐱᔨᒡ ᐊᓂᔮᐦ ᔓᐧᐃᔮᓐᐦ ᑳ ᐹᒋ ᐱᒋᔅᑎᓂᒧᐧᐋᑭᓂᐅᐧᐃᒡ᙮ 

D. ᒫᐦᒋᒡ ᐧᐄᐦᑎᒫᒑᐧᐃᓐ, ᐊᓐ ᑳ ᐄᔑ ᒥᔅᑭᐧᐋᐦᑖᑭᓂᐧᐃᒡ, ᑭᔮᐦ ᐅᑖᐦ ᐄᔑ ᓃᔥᑖᒥᐦᒡ ᒑ ᐄᔑ ᐋᐱᑎᓰᓈᓂᐧᐃᒡ  

ᐅᒌ ᑎᔮᐦᑭᐦᐅᑯᒡ ᐊᓂᔮ ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ 
ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᒌᐦ ᐱᒥᐱᔨᐦᑖᐧᐃᒡ ᐊᓂᔮ ᓃᔥᑎᒻ ᒥᑖᐦᑐᐱᐳᓐᐦ ᑳ ᐄᔑ ᐧᐃᔮᔨᐦᑖᑯᓂᔨᒡ ᐊᓂᑎᐦ ᓂᔅᑯᒧᐧᐃᓂᐦᒡ᙮  ᒫᐧᑳᒡ 
ᒫᒃ ᐅ, ᐋᐦ ᐧᐄᐦ ᐱᒥᐱᔨᐦᑖᑭᓂᐧᐃᒡ ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ 
ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᒌᐦ ᐧᐄᐦ ᐧᐃᔥᑎᐧᐃᔨᐧᐋᐤ, ᐊᓐ ᒑ ᐄᔅᐱᔨᐦᑖᑭᓂᐧᐃᒡ ᑭᔮᐦ ᒑ ᐄᔑ ᐧᐃᔨᔓᑖᒡ ᐋᐦ 
ᑭᓂᐧᐋᐱᐦᑎᑭᓂᐧᐃᒡ ᐊᓐ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ ᐊᓂᔮ ᐋᔑ ᒋᔅᒑᔨᐦᑎᐦᒡ ᑭᔮᐦ ᐋᔑ ᐄᔨᑭᔨᒥᐦᑖᒡ ᐄᔨᔨᐅᒡ᙮ 



22 
 
GCDOCS # 112101599 

ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ ᐋᑯᑎᐦ ᒫᓯᓈᑖᒡ ᐋᑳ ᒑ ᐴᓂᐱᔨᒡ ᐋᐦ ᒥᔪᐧᐄᒑᐱᑎᓰᒥᑐᓈᓂᐧᐃᒡ ᒥᓯᐧᐋ ᒑ ᒌᐦ ᐄᔑ ᓂᐦᐋᒋᐦᐄᑐᓈᓂᐧᐃᒡ᙮ ᐊᓂᐦᐄ 
ᓂᔅᑯᒧᐧᐃᓐᐦ ᐧᒫᐦᒡ ᐆ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᒡ ᐧᐄᓂᐹᒄ, ᐋᑯᑎᐦ ᐧᐋᐦ ᓅᑯᐦᑖᑭᓂᐧᐃᒡ ᒑ ᒌᐦ ᓂᐦᐄᔥᑳᑐᓈᓂᐧᐃᒡ ᑭᔮᐦ ᒑ ᒌᐦ ᓂᐦᐄᐧᐋᐦᐄᑐᓈᓂᐧᐃᒡ ᔖᔥ ᓈᑖᐦ 
ᐧᐋᔥᑭᒡ ᐋᑳ ᐅᐦᒋ ᒥᔪᐱᔨᐦᐄᐧᐋᒡ ᒑᐧᑳᓐ᙮12 ᐋᐦ ᒥᓯᓂᐦᐅᓱᓈᓂᐧᐃᒡ ᓂᔅᑯᒧᐧᐃᓐ ᐋᑯᑎᐦ ᐧᐋᐦᒋ ᒋᔥᒋᐱᔨᒡ ᐊᓂᑖᐦ ᐄᔑ ᓃᔥᑖᒥᐦᒡ ᐋᐦ 
ᐧᐄᐦ ᐄᔑ ᓂᐦᐄᐱᔨᐦᑖᑭᓂᐧᐃᒡ ᐊᓐ ᒑᐧᑳᓐ ᒑ ᐃᐦᑐᑎᑭᓂᐧᐃᑯᐱᓈ᙮13 

ᐋᑯᑖᐦ ᒫᒃ ᐧᐋᐦ ᐄᔑᓈᑯᐦᑖᔮᐦᒡ ᐆ ᑎᐹᒋᒨᓯᓂᐦᐄᑭᓐ ᐅᑖᐦ ᓃᔥᑖᒥᐦᒡ ᐋᐦ ᐧᐄᐦ ᐄᔑ ᑭᓂᐧᐋᐱᐦᑎᒫᐦᒡ ᒑ ᐄᔅᐱᔨᒡ ᒑᐧᑳᓐ ᑭᔮᐦ ᐊᑎᑎᐤ 
ᒑ ᒥᔪᐱᔨᐦᑖᑭᓂᐧᐃᒡ ᐆ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ 
ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ ᐋᑯᑎᐦ ᒫᒃ ᒑ ᓂᑎᐧᐋᔨᐦᑖᑯᐦᒡ ᓲᐦᒃ ᒑ ᐋᐱᑎᔒᔥᑎᑭᓂᐧᐃᒡ ᒑ ᒌᐦ ᓂᐦᐄᔥᑳᑐᓈᓂᐧᐃᒡ ᐋᐦ 
ᐧᐄᒑᐱᑎᓰᒥᑐᓈᓂᐧᐃᒡ ᐋᐦ ᐧᐄᐦ ᐃᐦᑐᑖᑭᓂᐧᐃᒡ ᐋᔑ ᒥᓯᓈᑖᒡ ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ 
ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᑭᔮᐦ ᐊᓐ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ. 

ᐋᐦ ᐱᒥᐱᔨᐦᑖᑭᓂᐧᐃᒡ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ 
ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ 

ᐊᓂᑖᐦ ᐅᐦᒋ ᒋᔖᐧᐄᔓᐧᐋᐧᐃᓂᐦᒡ ᐋᑯᑎᐦ ᐧᐋᐦᒋ ᒥᔥᑭᐧᐋᒡ ᐆ ᓂᔅᑯᒧᐧᐃᓐ ᑭᔮᐦ ᒑ ᒌᐦ ᐧᐄᒑᐱᑎᓰᒥᑐᒡ ᐄᔨᐦᒡ ᐋᐦ ᐄᑎᔅᑳᓈᓯᒡ ᐊᐧᐋᓂᒌ, 
ᐆ ᒫᒃ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ ᑭᔮᐦ ᓂᑎᐧᐋᔨᐦᑖᑯᓐ ᔮᔨᑖ ᒑ ᓂᓯᑐᐦᑖᑯᐦᒡ ᑭᔮᐦ ᐱᒥᐱᔨᐦᑖᑭᓂᐧᐃᒡ ᐊᓂᑎᐦ ᒑ ᒌᐦ ᐅᐦᒋ ᒥᔪᐧᐄᒑᐱᑎᓰᒥᑐᓈᓂᐧᐃᒡ᙮ 
ᓂᑎᐧᐋᔨᐦᑖᑯᓐ ᑭᔮᐦ ᒥᓯᐧᐋ ᐊᐧᐋᓐ ᑯᐃᔅᒄ ᒑ ᐃᐦᑐᑎᐧᐋᑭᓂᐧᐃᑦ ᐊᓂᑖᐦ ᐄᔑ ᓃᔥᑖᒥᐦᒡ ᒑ ᒌᐦ ᐧᐄᒋᐦᐄᐧᐋᐱᔨᒡ ᐋᐱᑎᐦᒑ ᐆ 
ᓂᔅᑯᒧᐧᐃᓐ ᑭᔮᐦ ᔮᔨᑖ ᒑ ᒌᐦ ᐃᐦᑐᑖᑭᓂᐧᐃᒡ ᐊᓐ ᒑ ᐃᐦᑐᑎᑭᓂᐧᐃᑯᐱᓈ᙮14  

ᐧᐄᐦ ᑖᐱ ᐃᐦᑐᑎᑭᓂᐧᐃᒑ ᐊᓐ ᐧᐋᐦ ᐃᐦᑐᑎᑭᓂᐧᐃᒡ ᐋᑯᑎᐦ ᓈᑎᐧᐋᔨᐦᑖᑯᓯᒡ ᐄᔨᔨᐅᒡ ᐊᑎᑎᐤ ᒑ ᐧᐄᒋᐦᐄᐧᐋᒡ ᑭᔮᐦ ᒑ ᐧᐄᐦ 
ᓂᓯᑐᐦᑎᐦᒡ ᐊᓂᔮ ᒑ ᐄᔑᓈᑯᓂᔨᒡ ᑭᔮᐦ ᐊᓂᔮᐦ ᐧᐄᔓᐧᐋᐧᐃᓐᐦ ᒫᓯᓈᑖᔨᒡᐦ ᐊᓂᑎᐦ ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ 
ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮ ᐊᓐ ᒫᒃ ᐊᑎᑎᐤ ᒑ ᒌᐦ ᒥᔪᐱᔨᐦᐄᐧᐋᒡ 
ᐅᐦᒋ ᐊᓐ ᓂᔅᑯᒧᐧᐃᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᒡ ᐧᐄᓂᐹᒄ ᑭᔮᐦ ᐊᓐ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ ᐋᑯᑎᐦ ᒑ ᒌᐦ ᐅᐦᒋ ᐧᐄᒋᐦᐄᐧᐋᐱᔨᒡ ᐊᑎᑎᐤ ᒑ ᒌᐦ 
ᒥᔪᐧᐄᒑᐱᑎᓰᒥᑐᓈᓂᐧᐃᒡ ᑭᔮᐦ ᐊᑎᑎᐤ ᒑ ᒌᐦ ᒥᔪᓂᓯᑐᐦᑖᑭᓂᐧᐃᒡ᙮  

ᐊᓂᒌ ᒑ ᐊᔨᒥᐦᐄᑐᒡ ᑭᔮᐦ ᒑ ᐧᐄᐦ ᓂᐦᐄᐧᐋᐦᐄᑐᒡ ᐋᑯᑖᐦ ᐋᔑ ᐱᑯᓵᔨᐦᑎᐦᒡ ᐊᑎᑎᐤ ᒑ ᒌᐦ ᒥᔪᐱᔨᐦᐄᐧᐋᔨᒡ ᐊᓂᔮ ᓂᔅᑯᒧᐧᐃᓃᔨᐤ 
ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᑭᔮᐦ ᐊᓂᔮ 
ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓃᔨᐤ ᐧᐄᐱᒡ ᒑ ᒌᐦ ᓂᐦᐄᐱᔨᐦᑖᑭᓂᐧᐃᐧᐃᒡ ᒑᐧᑳᔨᐤ ᐊᓂᑖᐦ ᐄᔑ ᓃᔥᑖᒥᐦᒡ᙮ ᐱᑯᓂᒑ, 
ᐊᓂᒌ ᒑ ᑖᐦᑭᐦᐅᑯᒡ ᒦᓐ ᒋᑭ ᐧᐄᐦ ᑭᓂᐧᐋᐱᐦᑎᒧᒡ ᐊᓂᔮᐦ ᐃᐦᑖᐧᐃᓐᐦ ᐧᐄᔓᐧᐋᐧᐃᓐᐦ ᑭᔮᐦ ᐊᓂᔮ ᐧᐄᔓᐧᐋᐧᐃᓐᐦ ᐅᐦᒋ ᐄᔨᔨᐅᔅᒌᐦᒡ 
ᐋᐦ ᑖᐦᑭᐦᐄᒑᐱᔨᔨᒡ ᐧᐄᓃᐹᑯᔨᐤ ᔮᔨᑖ ᒑ ᒌᐦ ᐊᔥᒋᐱᔨᔨᒡ ᐄᔨᔨᐤ ᐅᑖᐧᐹᔮᔨᐦᑎᒧᐧᐃᓐ, ᐄᔨᔨᐤ ᐱᒫᑎᓰᐧᐃᓂᔨᐤ ᑭᔮᐦ ᔮᔨᑖ ᒑ 

 
12  Beckman v. Little Salmon/Carmacks First Nation, [2010] 3 SCR 103, at para. 10.  
13  Mikisew Cree First Nation v. Canada, [2005] SCC 69. 
14  First Nation of Nacho Nyak Dun v. Yukon, at para. 1 and 33. “[T]he treaty will not accomplish its purpose if 

it is interpreted by [officials] in an ungenerous manner or as if it were an everyday commercial contract.” 
See also. The Supreme Court of Canada has recognized that a modern treaty will not accomplish its 
purpose if it is interpreted by officials in an ungenerous manner or as if it were an everyday commercial 
contract. See also First Nation of Nacho Nyak Dun v. Yukon, [2017] 2 SCR 576, at para. 37: “Paying close 
attention to the terms of a modern treaty means interpreting the provision at issue in light of the treaty 
text as a whole and the treaty’s objectives.” 

ᐧᐄᒑᐱᑎᓰᒫᑭᓂᐅᐧᐃᒡ ᐊᓂᑎᐦ ᐋᑎ ᐱᐱᐦᒑᑳᓈᐱᑎᔒᔥᑎᐦᒡ ᓂᓈᐦᑭᐤ ᒑᐧᑳᔨᐤ ᐋᔑ ᒥᓯᓈᑖᔨᒡ ᐊᓂᑎᐦ ᒉᐃᒥᔅ ᐯᐃᐦ ᑭᔮᐦ 
ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᔨᐤ᙮ ᐧᑳᐧᔖᓐ ᒋᑭ ᐃᔨᑖᔨᐦᑎᒧᒡ ᐅᒌ ᐊᔩᒥᐦᐄᑐᒡ ᒑ ᒌᐦ ᐋᐦᒋᔥᑖᒡ ᐅᔮ ᐱᔥᒡ ᒫᐧᑳᒡ ᐋᐦ ᐧᐄᐦ ᓂᐦᐄᐱᔨᐦᑖᒡ᙮   

ᐋᑦ ᒫᒃ ᐋᑳ ᓂᑎᐧᐋᔨᐦᑖᑯᐦᒡ ᔮᔨᑖ ᒑ ᐧᐄᐦ ᒥᔪᐧᐄᒑᐱᑎᓰᒥᑐᓈᓂᐧᐃᒡ ᐋᐦ ᒥᓯᓈᑖᒡ ᐊᓂᑎᐦ ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ 
ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᑭᔮᐦ ᐊᓂᑎᐦ ᒉᐃᒥᔅ ᐯᐃᐦ 
ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ, ᓂᒧᐃ ᐅᑎᐦ ᒋᑭ ᐅᐦᒋ ᓂᑳᐱᔨᐤ ᐧᐄᐦ ᐃᐦᑐᑖᑭᓂᐧᐃᐧᐃᒑ᙮ ᐆ ᐃᐦᑐᑎᑭᓂᐧᐃᒑ ᐋᑯᑎᐦ ᒑ ᒌᐦ 
ᐅᐦᒋ ᐧᐄᒋᐦᐄᐧᐋᐱᔨᒡ ᒑ ᒌᐦ ᐅᐦᒋ ᒥᔪᐧᐄᒑᐱᑎᓰᒥᑐᓈᓂᐧᐃᒡ ᑭᔮᐦ ᐧᐋᐦᒋᔨᐧᐋᒡ ᐊᓐ ᐧᐋᐦ ᐃᐦᑐᑎᑭᓂᐧᐃᒡ᙮  

ᐱᑯᓂᒑ, ᐋᔪᐧᐃᒄ ᓈᔥᒡ ᒫᑯᔅᑳᑖᔨᐦᑎᒥᐦᐄᑯᒡ ᐅᒌ ᑳ ᒫᒨᐱᒡ ᓂᑑᐦᐅᐧᐃᓂᔨᐤ ᐋᐦ ᓈᓈᑭᒋᔥᑖᑭᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᔨᒡ ᐧᐄᓂᐹᑯᔨᐤ ᐋᐧᐋᓰᔅᐦ ᐋᔑ ᑖᐦᑭᐦᐅᑯᔨᒡᐦ, ᐋᔪᐧᐃᒄ ᐊᓂᔮ ᐊᔅᒌᐦᒡ ᑭᔮᐦ ᓂᐲᐦᒡ ᐋᐦ ᐅᐦᑎᓂᑭᓂᐧᐃᐧᐃᔨᒡ ᑭᔮᐦ 
ᐋᔅᐱᔨᔨᒡ ᐋᐦ ᓂᑑᐦᐅᓈᓂᐧᐃᐧᐃᔨᒡ ᐊᓂᑎᐦ ᑎᔮᐦᑭᐦᐄᒑᐱᔨᔨᒡ ᐅᑖᐦ ᐊᑎᒫᐲᓯᒻ ᑯᐯᒃ ᐋᔑ ᒥᓯᓈᑖᔨᓐ ᒉᐃᒥᔅ ᐯᐃᐦ ᑭᔮᐦ 
ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᔨᐤ, ᐋᔪᐧᐃᒄ ᒥᔥᑏᐦ ᒑ ᐧᐄᒋᐦᐄᑯᒡ ᒥᔪᐧᐄᒑᐱᑎᓰᒥᑐᔨᒋᐦᐋ ᐊᓂᔮᐦ ᐋᑎ ᐱᐱᒥᐱᔨᐦᑖᔨᒡᐦ ᓂᓈᐦᑭᐤ 
ᒑᐧᑳᔨᐤ ᒑᑳᑦ ᐅᔮ ᐋᐦ ᐄᔑᓈᑯᓂᔨᒡ ᐅᑖᐱᑎᓰᐧᐃᓂᐧᐋᔨᐤ᙮  

ᒦᓐ ᒫᒃ ᑯᑎᒡ ᒑᐧᑳᓐ ᐋᐅᒄ ᐊᓐ ᐋᑎᓯᓈᑖᒡ ᐱᔅᑭᑎᓯᓂᐦᐄᑭᓐ 8 ᐊᓂᑎᐦ ᓂᔅᑯᒧᐧᐃᓂᐦᒡ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ 
ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᐅᐦᒋ ᒑ ᐄᑖᐱᑎᐦᒡ ᐊᔅᒌ, ᐊᑎᑎᐤ ᒑ 
ᒌᐦ ᒥᔪᐱᒥᐱᔨᐦᑖᑭᓂᐧᐃᒡ ᐧᐄᒋᐦᐄᐧᐋᐧᑖᐧᐋ ᐄᔨᔨᐅᒡ ᐅᑖᐦ ᐅᐦᒋ ᐅᑎᐦᑖᐧᐃᓂᐧᐋᐦᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ 
ᐄᔨᔨᐅᔅᒌᐦᒡ᙮ 

ᐋᐦ ᐅᐦᒋ ᐱᒥᐱᔨᐦᑖᑭᓂᐧᐃᒡ ᑎᐹᔨᐦᒋᒑᐧᐃᓐ ᑭᔮᐦ ᐋ ᐊᔥᑎᓈᑭᓂᐅᐧᐃᒡ ᐄᔨᔨᐅᒡ ᐅᑎᐦᑖᐧᐃᓂᐧᐋᐦᒡ 

ᔮᔮᐤ ᐧᐄᓂᐹᑯᐦᒡ ᐋᐦ ᐄᑖᐱᒋᔥᑖᒡ ᐄᔨᔨᐅᒡ, ᐋᐦ ᐱᒥᐱᔨᒡ ᑭᔮᐦ ᐋᐦ ᓂᑑᐦᐅᒡ, ᐋᐦ ᑖᐦᑭᐦᐄᒑᐱᔨᔨᒡ ᐊᓂᑖᐦ ᐋᐦ ᐄᔑ ᐊᑯᐦᐱᑎᐦᒡ 
ᐧᐄᓂᐹᑯᐦᒡ, ᐋᐦ ᐧᐋᔖᒡᐦ, ᑭᔮᐦ ᐋᐦ ᐄᔑ ᐧᐃᔨᐧᐋᒡᐦ ᔒᐲᔥᐦ, ᐅᑖᐦ ᐧᐄᓂᐹᑯᐦᒡ ᐋᐦ ᐄᑖᔑᑭᐧᐃᒡᐦ ᒉᐃᒥᔅ ᐯᐃᐦ᙮ ᓈᔥᑖᐧᐹᐦ ᒫᒃ 
ᓂᑎᐧᐋᔨᐦᑖᑯᓂᔨᐤ ᒑ ᒌᐦ ᒥᔪᒋᔅᒑᔨᐦᑎᐦᒡ ᐧᐄᓂᐹᑯᔨᐤ ᑭᔮᐦ ᐅᑎᔅᒌᐧᐋᐤ ᑭᔮᐦ ᐊᓂᑖᐦ ᐧᐋᐦᒋ ᐧᐄᔓᐧᐋᓂᐧᐃᐧᐃᔨᒡ ᐋᔑ ᒥᓯᓈᑖᔨᒡᐦ ᐋᐦ 
ᓃᔑᓂᔨᒡᐦ ᐊᓂᔮ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᔨᐤ ᑭᔮᐦ ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ 
ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ᙮  

ᒋᑭ ᐋᐱᑎᔒᔥᑎᑭᓂᐆ ᑭᔮᐦ ᒋᑭ ᓂᑎᐧᐋᔨᐦᑖᑯᓯᐧᐃᒡ ᐊᐧᐋᓂᒌ ᒑ ᒌᐦ ᐧᐄᒋᐦᐄᐧᐋᒡ ᐊᑎᑎᐤ ᒑ ᒌᐦ ᒥᔪᐧᐄᒑᐱᑎᓰᒫᑭᓂᐧᐃᐧᐃᔨᒡᐦ 
ᐄᔨᔨᐤᐦ ᐅᑖᐦ ᐧᐄᓂᐹᑯᐦᒡ ᐄᔨᔨᐅᔅᒌᐦᒡ ᑭᔮᐦ ᐊᓂᔮᐦ ᓂᓈᐦᑭᐤ ᐧᐋᐦ ᐄᑖᐱᒋᔥᑖᔨᒡ ᐊᔅᒌᔨᐤ ᑭᔮᐦ ᓂᐲᔨᐤ, ᑭᔮᐦ ᔮᔨᑖᒡ ᒑ 
ᓂᐦᐄᐱᔨᐦᐄᐧᐋᔨᒡ ᐊᓂᒌ ᑖᐹᔨᐦᒋᒑᒡ ᑯᐃᔅᒄ ᒑ ᐄᔑᓈᑯᓂᔨᒡ ᒑ ᒌᐦ ᐋᐱᑎᓂᔨᒡᐦ ᐅᐧᐄᔓᐧᐋᐧᐃᓂᐧᐋᐤᐦ ᐅᐦᒋ ᐊᓂᔮ ᒑ 
ᐃᐦᑐᑎᒥᐧᐋᑯᐱᓈᐋᑳ ᒑ ᐧᐃᔥᑎᐧᐃᔨᐧᐋᔨᒡ ᐋᐦ ᐋᐱᑎᓂᔨᒡ ᐅᔮ ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ 
ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᑭᔮᐦ ᐊᓂᔮ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᔨᐤ᙮ 

ᐅᑖᐦ ᐄᔨᔨᐅᔅᒌᐦᒡ ᓃᔓ ᓂᔅᑯᒧᐧᐃᓐᐦ ᐋᐱᑎᓐᐦ, ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ 
ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᑭᔮᐦ ᐊᓐ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ, ᐋᑯᑎᐦ ᒦᓐ 
ᓂᔮᓂᑯᑑᓐᐦ ᐧᐋᔥᑎᐧᐃᔨᑯᒡ ᐄᔨᔨᐅᒡ᙮ ᐄᔑᓈᑯᓂᔨᐤ ᐊᓂᒌ ᑎᔮᐦᑭᐦᑯᒡ ᐅᔮᐦ ᓂᔅᑯᒧᐧᐃᓐᐦ ᒑ ᐧᐄᑎᐱᒫᒡ ᑭᔮᐦ ᒑ ᐧᐄᒑᐱᑎᓰᒫᒡ ᑯᐯᒃ 
ᑎᐹᔨᐦᒋᒑᓯᐤᐦ, ᐋᑯᑎᐦ ᑖᐱᔥᑯᓐ ᒑ ᒌᐦ ᐅᐦᒋ ᒥᔅᑭᐦᒡ ᐊᓂᑖᐦ ᐊᑎᑎᐤ ᒑ ᒋᔅᒑᔨᐦᑖᑯᓂᔨᒡ ᑭᔮᐦ ᒑ ᐧᐋᐦᒋᔨᐧᐋᔨᒡ ᐋᐦ 
ᐋᐱᑎᔒᔥᑎᑭᓂᐧᐃᐧᐃᔨᒡ ᐊᓂᔮ ᐧᐋᐦ ᐄᔅᐱᔨᐦᑖᑭᓂᐧᐃᐧᐃᔨᒡ ᐅᑖᐦ ᐧᐄᓂᐹᑯᐦᒡ᙮ ᒑ ᒌᐦ ᐧᐋᐦᒋᔨᑯᒡ ᐋᐦ ᐧᐃᔮᔨᐦᑎᐦᒡ ᒑ ᐄᔑ 
ᑭᓂᐧᐋᐱᐦᑎᑭᓂᐧᐃᐧᐃᔨᒡᐦ ᒥᓂᔥᑎᒄᐦ ᑭᔮᐦ ᐅᑖᐦ ᔮᔮᐤ ᐧᐄᓂᐹᑯᐦᒡ᙮ ᐅᔑᐦᑖᑭᓂᐧᐃᒑ ᓂᔅᑯᒧᐧᐃᓐ ᓂᔥᑎᒡ ᐊᓂᒌ ᒑ ᑖᐦᑭᐦᐅᑯᒡ ᒋᑭ ᒌᐦ 
ᐧᐃᔮᔨᐦᑎᒧᒡ ᒑ ᐄᔑᓈᑯᓂᔨᒡ ᐧᒫᐦᒡ ᐊᓐ Canada-Quebec Collaboration Agreement for Establishing a Marine 
Protected Area Network in Quebec ᐋᔑᓈᑯᐦᒡ ᑳ ᒥᓯᓂᐦᐅᓱᓈᓂᐧᐃᒡ 2018 ᒑ ᐄᔑ ᒥᓈᒋᔥᑖᑭᓂᐧᐃᒡ ᐊᔅᒌ ᑭᔮᐦ ᓂᐲ ᐅᑖᐦ 
ᐧᐄᓂᐹᑯᐦᒡ, ᑳᐦᓈᑖᐦ ᑭᔮᐦ ᑯᐯᒃ ᑎᐹᔨᐦᒋᒑᓯᐅᒡ ᐋᐦ ᒌᐦ ᐊᔥᑎᐱᒡ᙮ 

ᐋᑯᑎᐦ ᒦᓐ ᒑ ᓂᑎᐧᐋᔨᐦᑖᑯᐦᒡ ᒥᔥᑏᐦ ᒑ ᐋᐱᑎᔒᔥᑎᑭᓂᐧᐃᒡ ᑭᔮᐦ ᒑ ᐅᑎᓈᑭᓂᐅᐧᐃᒡ ᐋᐱᑎᓰᓯᐅᒡ ᒑ ᒌᐦ ᒋᔅᑯᑎᒧᐧᐋᑭᓂᐅᐧᐃᒡ 
ᐊᓂᔮ ᐋᐱᑎᓰᐧᐃᓂᔨᐤ ᐄᔨᔨᐅᒡ ᒑ ᒌᐦ ᐱᐦᑯᑎᒫᓱᒡ ᒥᓯᓂᐦᐄᑭᓐᐦ ᐅᔮ ᒑ ᒌᐦ ᐄᑖᐱᑎᓰᒡ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐊᓂᔮ 
ᓂᔅᑯᒧᐧᐃᓂᔨᐤ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ 
ᐧᐄᓂᐹᒄ, ᒑ ᒌᐦ ᒥᒫᔫᐦᐄᑯᒡ ᐊᐧᐋᓂᒌ ᑭᔮᐦ ᐊᑎᑎᐤ ᒑ ᒥᐦᒑᑎᒡ ᐄᔨᔨᐅᒡ ᐅᑎᐦ ᐋᐦ ᐋᐱᑎᓰᒡ ᑭᔮᐦ ᓈᐅᔥ ᒑ ᐋᐱᒋᐦᐋᑭᓂᐅᐧᐃᒡ ᐅᑖᐦ 
ᐋᐱᑎᓰᓈᓂᐧᐃᐧᐃᔨᒑ᙮  ᐋᑯᑎᐦ ᔮᔨᑖ ᒑ ᐧᐄᐦ ᐃᐦᑎᑎᑭᓂᐧᐃᒡ ᐊᓐ ᒑ ᒌᐦ ᒥᐧᔮᐱᑎᐦᒡ, ᐊᓂᑎᐦ ᒑ ᐧᐄᒋᓈᓂᐧᐃᒡ ᑭᔮᐦ ᑯᐃᔅᒄ ᒑ 
ᐃᐦᑐᑎᐧᐋᑭᓂᐅᐧᐃᒡ ᐋᐱᑎᓰᓯᐅᒡ ᒑ ᒌᐦ ᒨᒋᐦᐄᑯᒡ ᐊᓂᒌ ᐄᔨᔨᐅᒡ ᒑ ᐅᑎᓈᑭᓂᐧᐃᐧᐋᑯᐱᓈ ᐅᑖᐦ ᐄᔨᔨᐅᔅᒌᐦᒡ ᐋᐦ 
ᑖᐦᑭᐦᐄᒑᐱᔨᔨᒡ ᐧᐄᓂᐹᑯᓂᐤ ᑎᐹᔨᐦᒋᒑᓯᓈᐦᒡ ᐋᐦ ᐅᐦᒋ ᐧᐄᔓᑖᔨᒡ᙮ 

ᐋᑯᑎᐦ ᐊᑎᑎᐤ ᒑ ᒌᐦ ᓂᑎᐧᐋᔨᒫᑭᓂᐧᐃᑦ ᔓᐧᐃᔮᓐ ᒑ ᐋᐱᑎᓰᑦ ᐅᑖᐦ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᒑ ᒌᐦ ᐅᐦᒋᐱᔨᑦ ᑭᔮᐦ ᐅᑖᐦ ᐄᔨᓈᐦᒡ 
ᐊᑎᑎᐤ ᒑ ᒌᐦ ᐅᑎᓈᑭᓂᐅᐧᐃᒡ ᐋᐱᑎᓰᓯᐅᒡ ᐊᓂᑎᐦ ᒑ ᒌᐦ ᐅᐦᒋ ᒥᔪᐧᐄᒑᐱᑎᓰᒫᑭᓂᐅᐧᐃᒡ ᐄᔨᔨᐅᒡ ᑭᔮᐦ ᑯᑎᑭᒡ ᐊᐧᐋᓂᒋ 
ᓂᓈᐦᑭᐤ ᒑᐧᑳᔨᐤ ᐋᐦ ᐧᐄᐦ ᐱᒥᐱᔨᐦᑖᒡ, ᔮᔨᑖ ᒑ ᒌᐦ ᐃᐦᑎᑯᓂᔨᒡ ᐊᓂᔮ ᐊᑎᑎᐤ ᒑ ᒌᐦ ᐅᑎᓈᑭᓂᐧᐃᐧᐃᔨᒡᐦ ᐋᐱᑎᓰᓯᐤᐦ ᑭᔮᐦ ᔮᔨᑖ 
ᒑ ᒋᔥᑖᔨᒥᑐᓈᓂᐧᐃᒡ ᑭᔮᐦ ᒥᔪᐧᐄᒑᐱᑎᓰᒥᑐᓈᓂᐧᐃᒡ ᐋᔑ ᒥᓯᓈᑖᒡ ᐊᓐ ᓂᔅᑯᒧᐧᐃᓐ ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ ᐅᑖᐦ 
ᐄᔨᔨᐅᔅᒌᐦᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐄᔨᔨᐅᔅᒌᐦᒡ ᐋᐦ ᑖᐦᑭᐦᐄᒑᐱᔨᒡ ᐧᐄᓂᐹᒄ ᑭᔮᐦ ᐊᓐ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ 
ᓂᔅᑯᒧᐧᐃᓐ, ᐋᐦ ᐋᔥᒋᐱᔨᐦᑖᑭᓂᐧᐃᒡ ᐊᓐ ᓂᔅᑯᒧᐧᐃᓐ ᐅᐦᒋ ᐄᔥᒌᒫᐅᔅᒌ ᓅᓈᕕᒃ ᑭᔮᐦ ᓂᔅᑯᒧᐧᐃᓐ ᐅᐦᒋ ᐄᔥᒌᒫᐅᔅᒌ ᓅᓈᕗᑦ᙮ 

